El santo evangelio segiin

San Mateo

Los antepasados de Jesucristo
(Lc. 3.23-38)

1Jesucristo cohtindn tchinan eyro. Jesucristo eya David chiwa cohné
bahjaquinro. David eya Abraham chiwa cohnd bahjaquinro.
2 Récaram Abraham sicara Isaac yehnjacro. Isaac sicar Jacob
yehnjacro.
Jacob sicar Judé cat ey rabin cat cohnajacro.
3 Jud4 sicar Tamar ohc cut Fares cat, Zara cat cohnajacro.
Fares sicar Esrom yehnjacro.
Esrom sicar Aram yehnjacro.
4 Aram sicar Aminadab yehnjacro.
Aminadab sicar Naasén yehnjacro.
Naasén sicar Salmén yehnjacro.
5 Salmén sicar Rahab ohc cut Booz yehnjacro.
Booz sicar Rut ohc cut Obed yehnjacro.
Obed sicar Isai yehnjacro.
6 Isaf sicar David yehnjacro.
David cunyat israelin cara reya yehnjacro.
Acsar Urias yarjac wiya ohc cut David sicar Salomén yehnjacro.
7 Salomén sicar Roboam yehnjacro.
Roboam sicar Abias yehnjacro.
Abias sicar ser ajca Asa yehnjacro.
8 Asa sicar Josafat yehnjacro.
Josafat sicar Joram yehnjacro.
Joram sicar Uzias yehnjacro.
9 Uzias sicar Jotam yehnjacro.
Jotam sicar Acaz yehnjacro.
Acaz sicar Ezequias yehnjacro.

10 Ezequias sicar Manasés yehnjacro.
Manasés sicar Amoén yehnjacro.
Amoén sicar Josias yehnjacro.

11 Josias sicar Jeconias cat, ey rabin cat cohnajacro. Jeconiasan ey
rabinan cohnd bécayat israelin cajc istiy ahar béjecro. Babilonia
cajc cut ahar béjecro.

12 Etar israelin cajc istiy beyi yahnctit cat,

Jeconias sicar Salatiel yehnjacro.
Salatiel sicar Zorobabel yehnjacro.

13 Zorobabel sicar Abiud yehnjacro.
Abiud sicara Eliaquim yehnjacro.
Eliaquim sicar Azor yehnjacro.

14 Azor sicar Sadoc yehnjacro.

Sadoc sicar Aquim yehnjacro.
Aquim sicar Eliud yehnjacro.

15 Eliud sicar Eleazar yehnjacro.
Eleazar sicar Matan yehnjacro.
Matan sicar Jacob yehnjacro.

16 Jacob sicar José yehnjacro.

José eya Marfa acu raro.
Maria ey ohc cut bin Jests yehnjacro.
Jests eya Cristo awuro. Ey ojcor Sirat ayjac wajacro.
17Etan Abraham acat cuar David tas bomcarin icar catorce cohnajacro. Eta
jaw David acat cuar bucdy bomcarin icar catorce cohnyat israelin cajc istiy
ahér béjecro. Etar yahnctit cat icar catorce cohnyat Jesucristo yehnjacro.

Nacimiento de Jesucristo
(Lc. 2.1-7)

18 Jesucristo yehnjac ojcor ehcunro. Ey ab ajcan Mariaro. Récaram
Mariat José jor chaquin tew chéjaquinro. Eyta cuar ey jor anto cdmtiro.
Anto buca jor camti cuar eya yir ji rehjecro. Sir Ajcan CaAmuran Ey ajc cut
yir ji rehjecro. 19Eyta cuar Joseat yehw in binat uw ubot ey ques tew” cun
bér rehjecro. José yajcata bi ydjquinro. Eyta cuar uw ubot ey cahm icar
tew cun bar rehjecro. Eyta rehquit, uwat istiti eti ten séhwajacro.

20 Joseat istiti eti ten séhwayat, Sir cacmén ey quin wijacro. Cdmsiris
wijacro. Wiquir wajacro:

—Joseu, David bémcaru, Maria séhwati yehw'i. Yehw ir behm4 Gisara
bah wiya chaw'i. Eyat besi y4jtiro. Ey ohcud sar itchdqueyan Sir Ajcan
Camuran Ey chihté cuitar itchacro. 21 Mariay sera sah yehnayqueyra. Eyta
yehnyat ajca “Jestis” chaw'i. Jestis éyatan uwat Sir tayar yajac ques tecuac
cahm sfwayqueyra. Eyta bira, ajca “Jestis” chaw'i, wajacro, Sir cacmat.

22Sir chihté ehctiquibat Cristo bitara yehnatatara tchicri ehct
bahjacro. Ehcti bahjic eyta bahnac caba yajacro. 23Sir chihta ehctiquibat
uchta cuihst bahjaquinro:

Cahbar uwat questa camti bin ohcué sar sah yehndyqueyra. Yehnar sera
sah ab ubot yehnayqueyra. Yehnyat “Emanuel” aw ataro, wajacro.
Ajca “Emanuel” waquic “Siran is owatro” ojcor waquincuano.

24 José camsiris chinay ratijaquin sicor bar ajc wijacro. Ajc wiquir car, Sir
cacmat ey quin bitara yajcata wajactara eyta yajacro. Maria jor yehw jacro.
Yehw ir usi béjecro. 25 Yehw ic cuar, ey jor questa camti itchacro. Sah yehnic
ocso cuar buca jotra cAmtiro. Etar sah yehnyat, Joseat ajca “Jestis” chéjacro.

La visita de los magos

1Jests Belén pueblo yehnjacro. Judea cajc cut yehnjacro. Sera ajca

Herodes rey cara rehcayat yehnjacro. Eyta yehnyat, werjayin rahsa
raqui wihar bin béhjecro. Cuacir ub chihté sinjaquin Jerusalén pueblo
béhjecro. 2Behquir tayojocro:

(San Mateo 2.2)

—Judio rey chacata ey buwachcuar awan yehnjacan biscanqui? Eya
yehnjac chihtd ehctin ac cuacir uba tbisti rajacro. Ub ey racayat isat
itchacro. Eyta istir buwachcuar tamo sehw'an acu usar rojocro. Eyta
cudcayat eya biscantara is quin ehcuwi, wajacro.

3Eyta wacayat, Herodes reyat rahjacro. Eyta rahcuir urd icar tan wan
réhtiro. Ehiir winiro. Jerusalenin bahnaquin cat éytaro. 4Etar Herddesat
sacerdétein cat, bachan chihtan siw'quin cat bahnaquin sécuajacro.
Secuar eyin quin wajacro:

—¢Is Uw Sfuquib Sirat Cara Ayin Wajaquin biscan yehnin cuihst
bahjaqui? wajacro. ¢Sir carit cuitar bitara waqui? wajacro.

5Eyta wacayat wajacro:

—Judea cajc cutar Belén pueblo cutar yehnayqueyra, -wajacro-.
Uchicrias Sir chihta ehctiquibat ey ojcor uchta wajacro:

6 Beléninu, ba Juda cajc cut itro. Juda carinat ititan, ba puébloan
cuaya batro. Ba pueblo binan cara yehndyqueyra. Yehnar uwa obir
yajcayqueyra.

Bachan chihtan siw'quinat Herodes quin eyta wajacro.

7Etar Herddesat werjayin quin istiti tdyojocro: “;Cuactr ub itchac bita
cuanya?” tayojocro. Ay istin ac tdyojocro. 8 Eyta tayor car eyin Belén
cuwin acsar ayjacro. Ayir wajacro:

—Ba acsar béowi. Buwachcuar yehnjaquey uroy béowi. Ey ityat, as quin sicor
ehcwdy rawi. Ajét cat ey tamo sehway ben acu eyta ehcwdy raw'i, wajacro.

9Eyinat reyat waquic rahcuir, acsar béjecro. Eyin bequic cahmor cuactr ub
acsar bijacro. Ub récaji itchac eya eyin cohcarcam bijacro. Bir car buwachcuar
yehnjéc arar cujacro. 10Eyin ub chihrjéc istir car ahnian cuit rehjecro. 11 Erar
cur usi cur ititan, buwachcuar im ab jotro. Eyta istir, buwachcuar ey cac cahmar
cliscara cuit ftchacro. Ey ojcor ay tew jacro. Eyta istir car, tew ir car imar ow
bejec ey ricuajacro. Ricudr bucachcuar acu oro cat, incenso cat, perfume cat
récara wijacro. 12Etar eyin sicor Herodes quin beti ac camsiris cuitar ehctr
siujacro. Eyta cudcayat, istiy ibit awat imar cajc cut cuwin sicor béjecro.

La huida a Egipto

13 Cajc istiy werjayin be yiror, Sir cacmé José quin wijacro. Camsiris
cut wijacro. Wiquir wajacro:

—Cui yehnwi. Sah cat ey aba cat béowi. Egipto cajc cut ruhcuay béowi.
Ajét sicor usar chic ocso tas erar ituwi. Rey Her6desat buwachcuar ey
yauwin troro. Eyta chihtara in chasarac béowi, wajacro.

14Eyta wacayat, José ajc wijacro. Ajc wiquir car buwachcuar cat aba
cat chéycara cuitar béjecro. Egipto cajc cut cuwin béjecro. 15Erar cur car
Herodes yaric ocso tas itchacro. Eta jaw Sir chihta ehctiquibat tchicrias
cuihsia bahjac caba yajacro. Uch cuihsi bahjacro: “Ajat Egipto cajc cut bin
raquin as wacja chiataro,” wajacro.

Herodes manda matar a los nifios

16 Josein be yiror Herddesat werjayin istiti bejec ey itchacro.
Werjayinat ima cayar yajac itchacro. Eyta istir abay tirjacro. Etar Belén
pueblo cutar cat, cajc intac bin cat sera sasa bahnaquin tiw ayjacro.
Bara bucdy cuti eyin bahnac tiw ayjacro. Cajc istiy werjayinat cuactr
ub itchac caban bita réhctara eyta acat bin tiw” dyjacro. 17Eta jaw
Jeremiasat Sir ajc cut cuihst bahjac caba yajacro. Eyat uch wajacro:

18 Ramaé cajc cut rahcuit, abdy écaro. Sacajaquin racar dcaro. Raquel

bémcarinat imér sasé racar 6caro. Sas eyin bar sacajacro. Etar
Raquel bomcarin to écaro. Tan wan batro. Ub iu dytiro.

El regreso a Nazaret

19Ttchareht y4jcajareht, rey Herodes yarjacro. Eyta yari yiror Sir cacim
camsiris cutar José quin wijacro. José Egipto cajc cut cudcayat ey quin
wijacro. 20 Wiquir car wajacro:

—Cui yehnwi. Sah cat, ey ab4 cat sicor israelin cajc cut sicor yehw' béowi.
Sah ey yauwa racara binra bar sacajacro. Etar ohbac itay béowi, wajacro.

21Eyta wacayat, José yehnar sah ey cat, ey aba cat yehw' rojocro.
Israelin cajc cut behquin rojocro. 22Israelin cajc cut behquir rahcuitan, sera
ajca Arquelos Judea cajc cut cara yehnjacro. Herodes wacjé rehquit cara
yehnjacro. Eyta rahcuir, Arquelos cahm ay wini rehquit Judea cajc cut it
cun bér rehjecro. Camsiris cuitar cat Judea cajc cut it aytiro. “;Cara eyat
ba ridhwajaca?” wajacro. Etar acsar Galilea cajc cut itay béjecro. 23 Nazaret
pueblo cut itay béjecro. Eta jaw tchicrias Sir chihtd béquibat cuihst bahjacan
caba yajacro. Eyat uch wajacro: “Ey ojcor nazareno aw dyqueyra,” wajacro.

Juan el Bautista predica en el desierto
(Mr. 1.1-8; Lc. 3.1-9, 15-17; Jn. 1.19-28)

3 1Itchareht yajcajareht Juan uw rih sar siw'quib ubach bér cuitar uw
quin Sir chihtd ehcwdy yehnjacro. Judea cajc cut ehcwéy yehnjacro.
2Eyat uw quin wajacro:

—Sir cara yehnin acu bar cab cucaro. Eyta cudcayat behmarat ay bar
yajac ques cue rehw'i. Ay bar yajquic etwi. Etar Sir tamo sthwawi, wajacro.

3Juan uw rih sar siwquib ojcor Sir chihta ehcuquib Isafasat tichicrias
wac bahjacro:

Serat ubach bér cuitar cohwro. Eyat wacaro: “Cara wiquic cahmar
bahnac érowa,” wacaro.

4Juan ubach bar cuit ita rabar camello anaré cuiir 6wcuano. Ruwa umé
cinturon cuit questdcuano. Stritan wan cat béwara anib sihca cat yacuano.
5Juanat ubach bar cuitar Sir chihtd ehcwdy yehnyat Jerusalén uw bahnaquin

Juan quin béjecro. Cajc Judea uw bahnaquin cat Juan quin béjecro. Jordan rih
intac itquin bahnaquin cat Juan quin béjecro. 6 Erar bequir car éyinat wajacro:

—Uniro. Isat ay bar yajacro, wajacro.

Eyta wacayat, Juanat eyin rih sar siw jacro. Eyinat ay bar yajquic
etchéc ehciin acu eyin istayta acu rih sar siw jacro.

7Cuatan fariséoinan cat, saducéoinan cat Juan quin rih sar siwin
cucayat, Juanat eyin quin wajacro:

—Ba cumoroan wanro. Ricumédn wanro. Ba Sir cuécwata cahm ruhcuin
sthw'aro, -wajacro-. ¢(Rehrat ba eyta ruhcua ayi? -wajacro-. Sir cahm
rtihcuajatro -wajacro-. 8 Ruhcti cuar ay yajw'i, -wajacro-. Uwat baat ay bar
yajquic etchéc istayta acu eyta yajw i, -wajacro-. 9Cudyatra sthwati jaw'i.
Ba Abraham bémcara rehquit ¢Sirat ba cuécwajari sthwaqui? ¢Ba tanra
eyta sthwaqui? Eytara batro, -wajacro-. Cuatn ajat ba quin wacaro.
Sirat ac ohn4 chajac sicar Abraham bomcar cohn cun rehquir waquit, bar
cohnd ucétaro, -wajacro-. Eyta bira ba Abraham bémcara reht Sirat ba
cuécwajar, sthwati jaw'i. Ba tanra eyta sthwati jaw i, wajacro.

10’Uch rahcewi. Uwat caruc ub chactara, ub chatitara wahitro. Wahitir
ub chati éyinra tac técaro. Tac tetran oc icar wahnro. Uwat caruc taquir
eyta, wahnér eyta Sirat cat eyta yajcaro. Uw urd ay bar binra bahnaquin
cab oc icar si ayir wahnro, wajacro, Juanat uw rica quino.

11’Baat ay bar yajac ques cue rehquir, urd tehmoyat, ajat ba rih sar siwro,
-wajacro, Juanat-. Cuatén istiy as yahnctt wicataro. As yahnctt wicata eyan urdn
as cuitro. Ey urén as cuit etar ajat eyra bitach bitajatro, -wajacro-. Ajat ey ques
barcat eyi yehw béyajatro, -wajacro-. Ey wiquir Sir Ajcan CAmuran Eya ba ur icar
chacayqueyra, -wajacro-. Cuatan urd tehmoti éyinra cab oca icar wahnayqueyra.
12 Siratan uwa wahitic cab cucaro. Ay yajéctara, ay yéjtitara wahitic cab cucaro.
Uchtaan wanro. Uwat eb sticaro, -wajacro-. Suquir bucaro. Bur car sura eyra ajquir
chécaro. Cuat um ey ecar ey oc cut wahnro, -wajacro-. Eb ecari wahndr eyta, uw
ur ay bér bin cat eyta wahndyqueyra, -wajacro-. Oca tinti bi cuitar wahnayqueyra,
-wajacro-. Uwat eba bur car sura ay biyan ajquir imay chacaro. Eyta cat ur ay bin
cat Sirat imdy ajquir chacayqueyra, wajacro. Juanat uw quin eyta wajacro.

El bautismo de Jestis
(Mr. 1.9-11; Lc. 3.21-22)

13 Juan uwa rih sar siwyat Jests cat Galilea cajc cut bin Jordan rih cajc cut
wijacro. Juanat ima rih sar siwayta ac wijacro. 14 Juan quin wiquir, wajacro:

—Asa rih sar siw'i, wajacro.

Etat Juanat Jesis quin wajacro:

—Bahat as rih sar siwata binro. ¢Icrat as quin bah rih sar siw in
waqui? wajacro.

15Eyta wacayat Jesusat wajacro:

—Séhwati jaw'i. Asan eyta siwi. Sir ub cahmar bahnéc ay yajquin ac
eyta yajcataro, wajacro.

Eyta wacayat Juan Bautistat Jests rih sar siw jacro.

16 Etar Jesus sicor rih sar bin waajacro. Rih sar bin waar cat cuacir
aban querat waar eyta waajacro. Etar ititan, Sira Ajcan CAmuran Ey
atcuran wan cuar Jesus arcutar wiquir itchacro. 17Etar cuactr aba sar bin
Sirat tew ic uwat rahjacro:

—Uchan as waquijré. Ajat ey sehnacro. Asa ey jor tan wanro, wajacro.
Cuacdr bin Sirat tew ic uwat eyta rahjacro.

Tentacion de Jestis
(Mr. 1.12-13; Lc. 4.1-13)

4 1Juanat uwa siw'yat Sir Ajcan CAmuran Eyat Jestis uwa bar cuitar
dyjacro. Sisramat Jesusan cayar ydjcajar ehctin acu dyjacro. 2 Ayiran
Jests uw bar cuitaran cuarenta cuanjacro. Jesus erar cur, ira yati bach
yajacro. Eyta bach yajcayat cuarenta cuanyat, Jesusan yayan abay
rehjecro. 3Etar Sisramat Jesis acat ac yehw ir tew jacro. Tew ir wajacro:

—Bah uni Sir waquijtara, ac ujan irir arwi. Panir uw'i. Yayin acu uwi, wajacro.

4Waquit Jesusat wajacro:

—Sir carit cuitar wacaro. Itin acu, cuanin acu pan tecttari cuéntiro. Acsar
echi tayoro. Sir chihté cuitar wan bar itataro. Bar cuanataro, wajacro.

5Eyta wacayat Sisramat Jesis Jerusalén pueblo béjecuano. Cur car Sir
Ubaja arcutar waajacro. 6 Sir ubaj arcutar cur wajacro:

—Bahan uni Sir ima waquichtara, behm4 ic ocso usar cuar tijcawa,
-wajacro-. Sir carit cuitar uchta cuihst bahjacro, -wajacro, Sisramat-.

Sirat ima cuacir cacmd bah obir yajquin acu dyayqueyra. Eyinat
bah at cut caquir bah beydyqueyra. Eyta becayat ac cut btinojatro,
cuihst bahjacro, wajacro.
Sir carit cuitar eyta wac etar ic oso usar cuar tijcawi, wajacro, Sisramat
Jests quin.

7Waquit Jesusat wajacro:

—Sir carit cuitar uchta cat wacaro:

Sir imat bitar yajcatatara, bahat ey istin acu Sir quin eyta yajc ayin
sthwati jaw’i, wacaro.

8Ftar Sisramat Jesus rirar rur cut yehw béjecro. Erara bin cajc istiy
gobierno, cajc istiy gobierno, bahnac ehcujacro. Ey cutar icuran biyan ay
bintara bahnéc ehcujacro. 9Ehctir wajacro:

—Ajat bahan gobierno cara yehn dyinro, -wajacro-. Bahat itchaquey
behma quin bahnéic wiquinro, -wajacro-. Bahat as quinoan “as caru,”
waw i. Eyta wacayatan, ajat bahan cara yehn dyinro. Bahnac wiquinro,
wajacro, Sisramat, Jesis quino.

10Wagquit Jesusat wajacro:

—Yehnar biwi, -wajacro-. Sir carit cuitar wacaro:
Sira ima tamoa, cara tamoa sehwan acu ey ojcor conin acu waquir chéjacro.
Sir im istir quino “caru,” waquin acu waquir chéjacro. Istiy tamo éytara
sihwajatro. Istiy ojcor conajatro. Istiy quino éytara wécajatro, wacaro.
Eyta waquir car Jesusat Sisrdm chiht4 cétiro.
11Eyta cuat Sisramat Jestis quinoan acsar seo tew'ti cham bahjacro.
Eyta bahcayat Sir cuactr cacminét eyan obir yajcay béhjecro.

Jestis comienza su trabajo en Galilea
(Mr. 1.14-15; Lc. 4.14-15)

12Ftar Jesusat rahcuit, Juan carcel icar tunjic tew ic rahjacro. Eyta rahcuir,
Jestis sicor Galilea cajc cut cuwin bijacro. 13Galilea cur car, Nazaret pueblo bird titi
acsar Capernaum pueblo cut itay bijacro. Capernaum pueblo Zabulonin Neftaliin
cajc cutatro. Ey cajc cat riwa cajc cutatro. 14Eta jaw' Isafas Sir chiht4 ehctquibat
eyta rehquin cuihst bahjéc eyta futi im eyta rehjecro. 15Isafasat tichicri wajacro:
Zabulén cajca Neftali cajca riwa cut cujaquin ibit &watro. Jordan rih
&watro. Galilea cajc cutar judio bér bin itro. 16 Uwat chéycara cut
ub cuitar istajar rehquir eyta, Galilea uwat cat éytaan wan ur icar
chihtd istiti rehjecro. Eyta cuar éyinat ricara istir eyta istayta acu
eyin quin chihté ehcujacro. Wahntar cajc cuitar itquin ubot wan quir
cuanjacro. Wan quir cuanir eyta, chihtd uw cucajé acat ehcujacro.
17 Jestis Capernaum itir cat uw siway yehnjacro. Uw quin wacdy
yehnjacro. Uch wajacro:
—Ba uré ay bar ey tehmowi. Sira cara yehnin acu cab bar cucaro. Eyta
bira Sir tayar yajac ques cue rehw'i. Ura ay bar yajquic etwi, wajacro.

Jestis llama a cuatro pescadores
(Mr. 1.16-20; Lc. 5.1-11)

18Riy istiy Jests Galilea riw cajc awat bijacro. Eyta be rabar serin cuisa
bucdy bin itchacro. Rabin bin itchacro. Istiy ajca Simonro. Simén ojcor
“Pedro” cat awuro. Simén tand Andrés cat ératro. Eyin riw ruwa uquin
rudéquincuano. Jesus bicayat ub acat éyinat ruwa caquin ac atarraya rih
cut téjecro. 19Etar Jesusat eyin quin wajacro:

—As jor sinay béowi -wajacro-. Rih ruwa caquir eyta baat uw éytaan
wan cécataro. As chiwa chaquin acu uw cécataro. Ajat eyta yajquin ba
siw’inro, wajacro.

20Etar éyinat atarraya rih ruwa caquican cab rehti cham bahjacro.
Cham bahr car, Jests jor bar béjecro.

21Ey acsar bir birdy bar cut Santiago cat ey tané cat canar yajquic itchacro.
Santiago tand ajca Judncuano. Santidgoin Juanin imér tet Zebedeo jor cané
cuitar ruwa caquin atarraya 6roro. 22 Etar éyinan chiwa chaquin ac Jesusat
chijacro. Etar tetd cat, cand cat cham bahjacro. Cham bahr Jests jor béjecro.

Jests enseiia a mucha gente

(Lc. 6.17-19)

23 Jestis eyin chiwa yinin caquir car, Galilea cajca bahnéc cuitar bijacro. Bir car
secuac usar uw quin siwot bijacro. Sir cara rehquey chaquin rehc chiht4 ehcwét
bijacro. Cuercurin cat, yarquin cat tan jacot bijacro. 24Eyta bicayat Siria cajca
bahndc cut uwat rahra rahra Jests yajquic chihta ehcujacro. Eyta ehcwayat,
uwat cuercurin cat, cuicat ruhwuquin cat, yarquin cat, chohcuin cat, Jests quin
rojocro. Rocayat Jesusat sicor tan jajacro. Bahnaquin tan wan chéjacro. 25 Jesusat
eyta siwyat, uw eyta tan chécayat, uw rican to bin ey quemir quiujacro. Galilea
cajc cut bin, Decapolis cajc cut bin, Jerusalén pueblo bin, Judea cajc cut bin,
Jordan rih rahray wihér bin, ricin to bin secuar Jests chihta rahcuay béjecro.

El Sermé6n del Monte

5 1Uw rican to bin quiuyat, Jesusat itchacro. Istir, cuhs yir sar bijacro. Erar
cur car chihrjacro. Chihryat, im owar beya rabar sinquin eyin Jesusat
siwquey rahcuay yinjacro. 2Eyta rahcuay yinyat, Jesusat chihté uchta siw jacro:

Quiénes son los felices
(Lc. 6.20-23)

3 —Biyinat imar ojcor uchta sthwayat, ohbac ftayqueyra. “Asra Sir tamo anto
cébai séhwatiro,” sthwaquin éyinan 6hbacro. Imar tamo eyta sihw'ac
rehquit, Sir cara rehquey cuitar cara yindyqueyra. Etar 6hbacro, wajacro.

4’Biyin cuétara 6hbacro. Ura cuechd rehquit, Sirat sicor tan wan
chacayqueyra. Etar 6hbacro, wajacro.

5 Biyin turti, tiw'ti, técuati chicayat, eyin 6hbacro. Cahujin ac turti rehquit,
Sirat eyin quin cajc bahnéc wicayqueyra. Etar 6hbacro, wajacro.

6 'Biyinat Sir ub cahmar tayar bér yina racar cuit rehcayat, bahnac ur
ay yaj cun rehcayat, 6hbacro. Ur ay yaj cun rehquit, Sirat cuitar
yajcdyqueyra, caba yajquin acu. Etar 6hbacro, wajacro.

7’Biyinatan cahujin tamo cue rehquir, obir yajcayatan, 6hbacro. Sirat
eyin obir yajcata etar 6hbacro, wajacro.

8 'Biyin urdn tayar bar rehcayat, 6hbacro. Tayar bér rehquit, eyin ub
cuitar Sir istdyqueyra. Etar 6hbacro, wajacro.

9 ’Biyinat cahujin rahra rahra tecua ayti jcayat, éyinan éhbacro. Cahujin
quin rahra rahra tecua ayti rehquit, Sirat eyin djcoran “eyin ajmar
waquijré, ajmér sasaro,” wacdyqueyra. Etar 6hbacro, wajacro.

10’Biyinan ur ay yajac ques, yajcata bi yajac ques cahujinat
ruhw Giyatan éhbacro. Ruhw'i cuar ay yajquic rehquit Sir owar
cuacdr itayqueyra. Etar 6hbacro, wajacro.

11’Uwat as chihta ques ba buror sisyat, ba ruhw'uyat, ba cahm icar
bitara Gtara sucuar tew'yat, ba ohbac itayqueyra. 12Ba eyta

ruhw'uyat, tan wan jaw'i. Ahni chaw’i. Uwat tchicrias Sir chihta
ehcuquin ruhw ar eyta ahra uwat ba cat eyta ruhwuro. Eyta
sehwar, ba ruhw G rehquit, tan wan jaw'i. Ahni{ jawi.

Sal y luz para el mundo
(Mr. 9.50; Lc. 14.34-35)

13’Baan rauwan wanro. Rauwa ruwa ay rehquin chaquir eyta uw ur ay rehquin
acu uw tac icar ba cat eyta ur ay itata binro. Rauw bahsi bar rehcayatra, sicor bahsi
waan acu icuri yéjcajatro. Ey ictr acui batro. Ur ay bér ityat ba cat éytaan wan ictr
acui batro. Rauwa bahsi bar ey tiw tétaro. Uwat sahuwataro. Rauw ay bar bi tiw’
ter eyta, sahuwir eyta, ba cat ur ay bar rehcayat, Sirat ba éytaan wan tétaro.

14’Baan oca siran wanro. Cajc uch uwat oca siran ub cut istir eyta, baat
cat ur ay yajqueyan eyta istdyqueyra. Pueblo cuhs arcutar bin rihcuajar
eyta, ba cat uwat baat ur ay ydjqueyan istiti acura eyta rthcuajatro.
15Uwat vela anir car cajén satra rtihctiro. Cuat vela anir car cuactr jacaro.
Usar itquin ac, wanquir cuanin ac cuactir jacaro. 16Ba cat eyta jaw i. Vela
uw ubot cuanir eyta, baat cat uw ubot urd ay yajw’i. Eyta yajcayat uwat
istdyqueyra. Istir car cuacur Sir Tet ojcor ay wacdyqueyra. Ay tew dyqueyra.

Jests ensefia sobre la ley

17’Uni bér bin sthwati jaw’i. Ajat bachan chihtan sutin acui wijac sthwati
jaw'i. Uchicri Sir chihta ehctiquinat cuihst bahjac sutin acu wijac sthwati
jaw'i. Chihtd eya sutin acui witiro. Cuat ey chiht4 cuitar ajat icir yajcata wac
bahjéctara asa eyta bahnac caba yajquin acurun wijacro. 18 Ajat ba quin uni
wacaro. Ahajira uch cajc cat, cuactr aba cat im eyta cuacayat bachan chihtan
tehmo béreyra. Bahnac caba yajc ocso ajca istiy tehmoti bahnéc im eyta
rehcayqueyra. 19Eyta cuicayat biyinatan Moisesat wac bahjac chihté conu bi
waca técayatan, biyinatan cahujin quin chiht4 conu bi wacan siwyatan, éyinan
Sir cara rehquey chacayat uwa ac chiwir rehcdyqueyra. Cuat biyinatan chihta
ey yajcayatan, biyinatan caba siwyatan, éyinan Sir cara rehquey cuitar caran
cuit rehcdyqueyra. 20 Ajat ba quin uni wacaro. Baat uré ayan Fariséoan bachan
chihtén siwquinan cuit yajcataro. Eyta yéjtieyra, cuactir Sir quin beya bareyra.

Jestis ensefia sobre el enojo
(Lc. 12.57-59)

21’Ts cohtin quin wac bahjaquey ba rahcuit, uwa yauti jaw'i, wacaro.
Uw yatyeyra, ey ajc tayar ques técuayqueyra. 22 Eyta wac bahjacro.
Cuatan ajatrd ba quin wacaro. Biyan imar rabir ac ttryatan, eyta turic
ques ajc tayara técuataro. Biyinatan imar rab quin ahsin téwyatan, eyin
cahm icara werjayin ubot tew dyqueyra. Biyinatan rab quin “cudyinu,
cucuinu,” wacdyatan, éyinan cab oc icar beyata éraro.

El Nuevo Testamento en Tunebo de Colombia, 2a ed., © 2011, Wycliffe Inc.



11 San Mateo 5

23 ’Etarwan bahat Sir usar Sir tamo sehw’an ac ruwa wahnin rehca
rabar séhw'ata 6raro. Behmat ay bar yajac ques bah rabat ténati rehc
séhwata 6raro. 24Eyta sehw'ar ruwa wahnti bahwi. Ibtu rab quin biwi. Ey
jor sicor tan wan chaw'i. Tan wan chaquir car sicor ruwa wahndy rawi.

25’Istiyat bah cahm icar tew in werjayin quin ahar béyata éraro. Eyta
beya rabar werjayin quin cuti ehchi cuar ey jor tan wan chawi. Eytair
béreyra, eyat baan werjayin at icar wic bahtaro. Acsara werjayinat soldado
at icar wicataro. Etar soldadoat ba carcel icar tunataro. 26 Eyta cuacayat
ajat ba quin wacaro. Ba bahndc tintieyra ba Gcajatro, wajacro, Jesusat.

Jests enseiia sobre el adulterio

27°Uwat tew ic baat rahcuit, “Istiy wiya yehw jaquey jor camti jaw'i,”
waquic rahjacro. 28 Cuat ajatra ba quin wacaro. Biyinatan wiw in jor isar yajca
récara wahityatan, éyinan Sirat ititan, besir bar yajacro. Eyin ura icara wiw in
eya besir bar yajac éytaro. 29Bah uba cut istir cuitar Sir tdyara yajcatatara
behmad ub bér bin eyta ftuwi. Tayar yajti acu ub bér bin eyta ituwi. Cuercuran
wan ub bér binan wan rehcayatan ay baran tdhnaqui batro. Cuatén orac
cuar cab oc icar tiw técayat, ay baran tahnacro. 30Bah at cut butar cuitar Sir
tayar yajcatatara, behma atcara bar bin eyta ituwi. Tayar yajti ac atcara bar
bin eyta ftuwi. Cuercuran wan atcara bar binan wan rehcayatan, ay baran
tahnaqui batro. Cuat orac cuar cab oc icar tiw técayat ay baran tahnacro.

Jests ensefia sobre el divorcio
(Mt. 19.9; Mr. 10.11-12; Lc. 16.18)

31’Uchicri waquit: “Serat wiya yehw' técayatan, carit cuitar ‘bar yehw
tejec,” cuihsir car, wiya ey at icar wicataro,” wacaro. 32Cuat ajatrd ba
quin uchta wacaro. Wiyat ima ra bar bin jor besir caAmtieyra, raat yehw
téjetro. Eyta chihtara wiyat besir yajti cuar serat ey yehw' técayat, Sirat
ititan, ser eyat wiya quin besir yajc ayro. Biyinat cahujin wiya yehw
téjequey jor yéhw'yeyra Sirat ititan, éyinat cat cahujin wiya besir yajcaro.

Jestis ensefa sobre los juramentos

33’Is cohtin quin tchicri uch cat wajacro: “Bahat Sir ub cahmar sucuar
tew'ti jaw i. Sir ub cahmar ictir yajquin waquitara, eyta wécati yajw'i,”
wajacro. 34Cuatan ajatrd ba quin wacaro: Baat bitara Gtara yajquin cuécayat,
uwat baat uni waquic istin acu uchta wati jaw'i: “Sir ub cahmor eyta
yajquin,” wati jaw'i. “Cuactr aba cahmor uni wacaro,” wati jaw i. Cuactir abd
cuitar Sir ima it cudcayat, éytara wati jaw'i. 35“Cajc uch cahmor uni wacaro,”
cat wati jaw'i. Cajc ucha Sir imdy cuécayat, éytara wati jaw'i. “Jerusalén
pueblo cahmor uni wacaro,” cat wati jaw'i. Sir imat pueblo ey tuw jac
cuécayat, éytara wati jaw'i. 36 “Ajmar cuisa cahmor uni wacaro,” cat wati
jaw'i. Behmaé chihtd cuitar cuis anard istanéc bi ojca téhmojotro. Chdmcara

ubistan yehn dyajatro. Eyta bira “Ajmér cuisa cahmor uni wacaro,” wati
jawi. 37Eyta wati cuar, yajquin cuécayatra “Thyd, eyta yajquinro,” waw i.
Yajquin bér cuécayat cat “Batro. Yéjcajatro,” waw i. Uwat ba ria rahcuin acu
acsar cuit wacata rehcdyatra, Sisrdm chihtd cuit eyta rehcaro.

Jests enseiia sobre la venganza
(Lc. 6.29-30)

38’Uchicri wac bahjacan baat rahcuit: “Cahujinat bah ub ruhw'uyat,
rahra cat ey uba ruhw ataro. Cahujinat bah ruhr ruhw'uyat, rahra cat ey
ruhra ruhw ataro.” Eyta wac bahjacro. 39 Cuatén ajatra ba quin wacaro.
Uwat ba ruhw Gin yehnyat, ey quin ruhw™ ayti yajti jaw'i. Uwat atcar cut ba
ac tar ey cut bucayat, bucoy rahray wihar cat buc aywi. 40Istiyét tayar icar
ba camis siuyat, baat siricaja cat ey quin chaw wiw'i. 41 Uwat kilometro
bucay ba quin owa yehw'in ahér ayitara, behmar chihta cuitar acsar eyta
cat kilometro bucdy yehw" béowi. 42 Uwat ba quin ictr bi racar chicayat,
ey quin es yajti wiw'i. Uwat ba quin raya inic chicayat ey witira yajti jaw'i.

El amor a los enemigos
(Lc. 6.27-28, 32-36)

43’Uwat waquic baat rahcuit, “iwoquin sehnac chaw'i. Cuat quehsi bin
quehsuwi.” 44Eyta waquic cuar ajatrd ba quin wacaro. Quehsi bin sehnac chaw'i.
Ba ruhwtiqueyin cuitar Sir ojcor conwi. 45Eyta sehnac chécayat, eyta conyat, ba
Sir Tet4 cuactir bin urdn wan rehcayqueyra. Sir Tetd imat uré ay bin acu cat, urd
ay béar bin acu cat rahsa cuan ayro. Tayar yajac eyin acu cat, tayar bar bin acu
cat riwa ayro. Etarwan quehsi bin sehnéc chacayat, Sir urdn wan chécayqueyra.
46 Baatan ba sehnac éyina sehnér yajcayat cabai yéjtiro. Etana sehnér yajquic
tehmara Sirat ictir wicajatro. Urd ay bér binat cat gobierno tayar chiquinat cat im
eyta yajcaro. 47Baat behmar rabin quinoa tewyat tectitara caba yajtiro. Ba uran
ayan cahujinay cuitra batro. Judio bar binat cat ur ay bar binat cat eyta yajcaro.
48Baat acsar ba cahujin eyin sehndr yajwi. Eyin jor tew'i. Sir Teta cuactr binat
uran ayan tahnac yajcaro. Ba ura cat éytaan wan ayan tahnac sinwi.

Jestis enseiia sobre las buenas obras

6 1Acsar Jesusat uw quin wajacro:

—Baat Sir tamo sihw'a rabar urd ay yajwi, -wajacro-. Cuat uwat ba
istayta acui yajti jaw i. Uwat behmdr istayta acu ur ay yajcayat, Sir cuactr
binat ba tamo séhwatiro. Eyta yajcayat tehmdr ba tuna béreyra, wajacro.

2’Baat cuayin quin iran, oyan, rayan radcara wiquin sthwayat, wiquin cahmor
racar wiquey uw quin ehcuti jaw'i. Urd bucdy binat pueblo ibit awat cat, secuac
Gsara cat imat racar wicata ey istayta acu ehcuro. Uwat eyin ojcor ay tewayta acu
eyta ehcuro. Etarwan uw quin ay wijac tehmadr tunic acor itajatro. Uwat ey ojcor
ay tew jacan caba ttinjacro. Sirat acsar bi tinajatro. 3Cuat baatén cuayin ac iran,

oyan, rayan wiquin sthwayat cahujin quin ehcuti wiwi. Behmar iwoquin quino
cat ehcuti wiwi. 4Eta jaw wicayat uwat istiti cuar wicaro. Istiti wiquic cuar Sirat
Tetat istdyqueyra. Eyta istir eyta wijac tehmar sicor ba ac ay yajcayqueyra.

Jestis enseiia a orar
(Lc. 11.2-4)

5’Ba Sir ojcor conin yinyat, urd bucay binat condr éytara conti jaw i. Eyinat
secuac usar cat, ubach watar cat uw ubot conyat imaran ayan cuit sehwar eyta
conro. Uwat ey istir ey tamo ay sihwayta acu eyta conro. Eta jaw conyat ojcor
ajat ba quin wacaro. Eyta conic tehmdr uwat eyin tamo ay sthwajacro. Eyta
conic tehmadr, Sirat acsar icri wica bareyra. 6 Cuat baatra éytara yajti jaw'i. Baat
Sir ojcor conin yinyat, behmar istir usar rauwir, quérati cay cuquir Sir ojcor, Tet
ojcor conwi. Uwat istiti conwi. Eyta conyat Sirat Tetat istdyqueyra. Uwat istiti
cuar, Sirat istdyqueyra. Eyta istir baat conic tehmar obir yajcédyqueyra.
7°Sir ojcor conin yinyat, judio bar binat Sir chiht4 sinti binat conér éytara conti
jawi. Eyinat conin ac ajca bucoy bucoy im eyta tewro. Sirat Tetat rahcuata sihwar,
bucoy bucoy im eyta tewa rabar conro, -wajacro-. 8 Cuat baatra éytara conti jawi,
-wajacro, Jesusat uw sécuajaquin quin-. Baat Sir ojcor, Tet ojcor anto conti cuar,
eyat bahnAc itro. Ba ictir tdyoctara itro. 9Eyta cuacayat conin ac uch waw1i:
Tetd, bah cuactr aba cuitar itro.
Uwat bah tamo ay sthwataro.
10 Bah uw bahnaquin acu cara yehnwi.
Cuactr abé cuitar bahnaquinat bah chihtd cuitar yajc eyta cajc uch
cuitar cat uwat eyta yajcataro.
11 Cuanm{ cuit, cuanm{ cuit is yayin acu ira wiwi.
12 Jsat bah tayar yajac sicor tayar bar chaw'i. Uwat is tayar yajaquey
isat sicor tan wan ténaro. Isat tan wan tenar eyta is acu bahat cat
eyta yajw i.
13 Jsat ay bar yajquin sthwayat is eyta yajti acu siuwi. Is ay yajquin
aywi. Cuat Sisrdm cahmar is obir yajwi.
Jesusat uw quin eyta conin wajacro. 14 Acsar wajacro:
Uwat ba tayar yajac baat sicor bar chdquitara, Sirat cat baat tayar
yajéc sicor tayar bar chacayqueyra, -wajacro-. 15 Cuat baat cahujin quin
ténatitara, baat tayar yajac cat Sirat ba quin chidyqueyra. Tena bareyra,
wajacro.

Jestis ensefa sobre el ayuno
16’Ba bacha yajquin yinyat, urd bucéy binat yajquir éytara yajti jaw'i,
-wajacro-. Eyinat bach yajcayat, ima ac cue binir chicaro. Uwat éyinat bach
yajquic istayta acu ac cue binir chacaro. Ajat ba quin wacaro. Eyinat bacha
yajquic tehmdr, uwat eyta yajquic caba itro. Cuat acsar ey tehmaér Sirat icur{
wica béreyra. 17Cuat baat bach yajcayat, ac sucwi. Cuis anar cat érowi.

El Nuevo Testamento en Tunebo de Colombia, 2a ed., © 2011, Wycliffe Inc.



San Mateo 6 14

18Eyta yajcayat iwatra baat bacha yajquic ista bareyra. Cuat Siratra bar
istayqueyra. Ub cuitar istiti binat bach yajquic istdyqueyra. Cahujinat istiti
cuar eyat istdyqueyra. Eyta istir bach yajquic tehméar ba obir yajcayqueyra.

Riquezas en el cielo
(Lc. 12.33-34)

19’Cajc uch cuitar rayan oyan tand chin sécuanra sthwati jaw'i. Cajc
uch cuitara oya rohritdt ohwro. Sinorat ehsuro. Ohné cat ohnro. Oyan
rayan uch cajc cutra bésinat chiwro. 20 Cuat Sirat ba ac cuacir cutar
cuit wicayta acu ur ayan cuit chaw'i. Cuactr ba ac wiquin chadqueyan
6hnajatro. Sinorat éhswajatro. Bésinat chiwajatro. 21 Cajc uch cutar rayan
oyan to sécuayat, baat ey tamoa sihwayqueyra. Cuat cuactr cut Sirat ba
quin wiquin to sécuayat ey tamoa sihwayqueyra.

La lampara del cuerpo
(Lc. 11.34-36)

22’Ba uban oca siran wanro. Oca sira acat bahnéc Gibaro. Eyta cat baat
ay istictara bitara yajcatatara baatan itro. 23 Cuat ay istiti rehquit, bitara
Gtara ay bar yajcataro. Etarwan ay istajar rehcayat icir ay yajcatatara
bitach istajatro. Ur icar chectim baqui chiran wanro. Ay sihwajatro.

Dios y el dinero
(Lc. 16.13)

24’Patrén bucdy bin acura cactim bitach chacajatro. Eyta chacyera
patrén istiyra cacmat sehnéc chacataro. Eyta cuar patrén istiyra
quehswataro. Patrén sehnaquey ajcé ji béyataro. Eyta cuaquir patrén
quehsuquey ajca ji béyajatro. Eytaan wan ray behmdy secua racar is6
rabar Sir chiwa bitach chécajatro, wajacro, Jesusat.

Dios cuida a sus hijos
(Lc. 12.22-31)

25’Eyta cuacayat ajat ba quin uch wacaro. Ba ictr yahntara, ictr
yayintara sihwati jaw i. Ba ictir ow intara sthwati jaw i, -wajacro-. Ira
yaquic tecut, oya owi tecut étana Sir cac cahmar yarisra itajatro. Acsar
chiht? istiy cat sthwataro. Sir tamo cat sThwataro. 26 Ruwdsira itquey
tamo sthwawi. Ruwasirat chiyra cétiro. Ira cat ritiro. Ira cat sécuatiro.
Usar car6t batro. Socua cat batro. Eyta cuar Siratan ruwdsira yayin
acu wicaro, -wajacro-. Cuatén Siratan ba ajcé jian ruwasir cuit bécaro,
-wajacro, Jesusat chiwa quin-. 27Behmar chiht4 cuitatran ctinajatro.
Sihw'a yarit catum behmar chihté cuitatrun acsar bitach ctnajatro.
Etarwan cuayar sihw'a yatro.

28’Acsar oya ojcor wacaro. Uch sthwawi. Tihw suw bihniquey tamo
sthwawi, -wajacro-. Ey suwa chaquey tamo sthwawi. Siwatra quéjtiro.
Oya cat cuihtiro. 29Eyta cuar uwat itit, ériquenro. Suwa ériquenan oya
cuitro. Ajat ba quino wacaro. Carin oyin Salomonat oy 6riquenan etach
6w'tiro. Salomonat oyan ay binan to ow jac cuara, suwa 6riquenan etach
cutiro, -wajacro-. 30 Baatan Sir tamora caba sthwatiro. Uch sthwawi.
Siratan tihw suw 6riquin éroro. Etarwan ba dcuan cuit ow in wicataro,
-wajacro-. Riy istiy tihw" suw 6riquin rehcaro. Cuatdn cuanmi cuit oc icar
wahnro. Eyta cuar Sirat tihw eyan ay obir yajcuano. Sirat tihw suwan
eyta obir yajc eyrum ba uwan cuit obir yajcadyqueyra. 31Eyta bira icar
yayintara, ictir ydhntara sthwati jaw'i. Ictir ow atatara sthwati jaw'i.
32 Judio bar binat sihw'ar éytara sthwati jaw'i. Sir tamo sthwati bin urén
wan chati jaw'i, -wajacro-. Uwa bahnéquinat bi yayintara, bi ydhntara
ey tamo sihwaro. Cuatdn Sir tamora séhwatiro. Eyta cuar bah oya cat,
ira cat tdyocan Sirat itro, -wajacro-. 33 Cuatén Sir chihtd yajquin tamoan
cuit sthwawi. Sir chihté yajquin sthwayata, baan Siratan oya cat, ira cat
wicayqueyra, wajacro, Jesusat chiwa quin.

34’Cuanmi cuit ohbac itatatara, ohbac itajartara istiti rehquit
sthwati jaw'i. Cuanm{ cuit, cuanm{ cuit ictir tamo sthw'antara is acam
itchacayqueyra. Ey tamo cuanmit caba sthw'ataro, wajacro.

No juzguen a otros
(Lc. 6.37-38, 41-42)

1’Cahujin rioti jaw'i. Sirat ba rioti acu cahujin rioti jaw'i. 2 Cuat baat rioeyra,

bi ques icara riotara, im ey ques Sirat ba técuayqueyra. Baat cahujin bita
técuatara, Sirat ba rahra cat im eyta técuayqueyra. 3-5Baan ura bucayro.
Behmarat tdyaran abdy yajcaro. Behmarat tdyaran abdy yajquic cuar cahujin
cahm icar tewro. Ay baran tdhnaqui bar bi ques tewro. Baat tichtaan waan
yajcaro. Uwat istiy quin wacaro: “Chahr, ajat bah ub icar bin cajc bura bijaquey
Gquinro,” wacaro. Eyta waquic cuar caruc tutcuar im ub icatro. Caruc tutcuar ima
ub icar cudcayat, istiy ub icar bin cajc bur ohbac bitach tGicajatro. Ohbac tcajar
eyta tayar ji binat éytaan wan ay baran tdhnaqui bar ques ohbac bitach téwajatro.
Récaji im ub icar bin caruc tutcuar bijaquey ucata binro. Im ub icar bin récaji
ucata eyta baat cat éytaan wan behmér ur ay bér yajquic récaji tehmétaro. Eyta
tehmar car, istiy quin ohbac wacayqueyra, wajacro, Jesusat uw quino.

6’Sir chihtd rahcuata bin quin Sir chihtéd ehcuwi. Cuatan rahcui cun

bar bin quinora ehcuti jaw'i. Uch sthwawi. Uwat Sir ac yaujac ruwa bayar
quin witiro. Bayar quin wicyeyra, bayarat wiquib sicor c6hyqueyra. Cuc
raya cat tusin cac cahmor chatiro. Ey cac cahmar chacyeyra, tusinat ques
cut sahu téyqueyra. Eytaan wan rahcui cun bar eyin quino ehctyeyra,
¢éyinat chihtd cat ba cat rithw'ajaqui? wajacro.

Pedir, buscar y tocar a la puerta
(Lc. 11.9-13; 6.31)

7’Ictr récartara, Sir quin ey conwi, -wajacro-. Conyat, Sirat bar
wicayqueyra. Ictr racartara, Sir cac cahm conay biwi. Eyta conay bicayat,
baat ictir Groctar bar istayqueyra, -wajacro-. Tunjaquey waan chicayat cat,
Sirat rahcuir ba acu bar wadyqueyra, -wajacro-. 8Biyat conictar eyin at icar
wicaro. Biyat conay bictara éyinat itro. Biyat tunjaquey waayta acu chictara
eyin ac waacaro, -wajacro, Jestisata chiwa quin. 9Eyta waquir wajacro-.
Ba wacjat ba quin pan chicayat, baat waquij quin aqui witiro. Pan wicaro.
10Eyta cat ba wacjat rih ruwa chicayat, baat cumoroi witiro. Rih ruwa
wicaro. 11Ba uré ay bar cuara, ba wacji quin ay bi racar wiquic sinjacro. Eyta
cat Siratan Tetatdn baan racar ay bi wicayqueyra. Baat ey quin chicayatan, ay
bi wicayqueyra. Ur ayan tahndc reht ay bi wicayqueyra. 12Baat behmar acu
cahujin quin ictr yajc ay ctintara, baat cahujin acu eyta yajwi. Eyta yajcayat
bachan chihtdn caba yajcaro. Sir chihta ehcuquin wac bahjac caba yajcaro.

La puerta angosta
(Lc. 13.24)

13’Querat conu bin sicar rauwin acu yaji ratiwataro. Eytaan wan Sir quin
rauwin acu yaji raiwataro. Etar ba rauwin acu yaji jaw i. Ibit cactara cuit bi
awat ben cat ura bar bécaro. Querat cumac bi icar rauwir eyta, ur ay bar
yajquic cat éytaro. Ibit cactara cuit bi aw at bir eyta, ur ay bar yajquic cat
éytaro. Ura bar yajcaro. Etar ur ay bar y4jquinan rican toro. Cab oc icar beyin
binan rican toro. 14Eyta cuat querat conu bi icar rauwin, yaji ratiwataro. Ibit
sehw'{ awat ben yaji bétaro. Querat conu bi icar rauwir eyta, Sir quin ben cat
éytaro. Ibit sehw'{ awat bir eyta, Sir quin ben cat éytaro. Yaji bétaro. Etar Sir
jor cuactr ftata bin rica birach batro. Eyta etar Sir quin rauwin acu yaji jaw'i.

El arbol se conoce por su fruto
(Lc. 6.43-44)

15°Sir chihté ehctquinir bin cahmar yaji jaw'i. ¢(Eyinat cuw cutar ba
cayar yéjcajaqui? ¢Ba quin Sir chihtd waca dyajaqui? 16 Uwat chistar ub
yayar cuitar chistar bitaratara istataro. Cachd chistarat chistér ub ay binra
chétiro. Eyta cat caché chi bin carucuat higuera ubra chétiro, -wajacro-.
17Caruc bitara bintara cat éytaro. Ub wahitro. Uba 4ytara, uwat ititan, caruc
cat ayro. Cuat uba ay bartara, caruc cat ay batro. 18 Crucua ay biyat uban
ay bér bin chaca bareyra. Carucua ay bar biyat uban ay bi chaca bareyra.
Eyta cat uw urd bitara bintara istin acu bitara y4jctara trowi. 19Carucua uba
ay bin chétieyra, tac técuano. Taquir car oca cut wahna técuano. Eyta cat
uwat urd ay bar yajqueyan cab oc icar tétaro. 20 Caruc bitara bintara ub uror
cuitar istir eyta, uwa uré cat bitar bintara, uwat bitar y4jctara wahitataro.

No todos entraran en el reino de los cielos
(Lc. 13.25-27)

21’Uwa quir binat as quin “Caru, caru,” wacaro. Etara waquic tecutar Sir
quin cuacdr itay béyajatro. Cuat biyinatan as Sir Teta chihté yajcayatan, biyinat
cuactr itquey chihté cacayatan, éyinan cuactr ftayqueyra. 22 Cabara cab cucayat
rican to binat as quin wacétaro: “Caru, Caru, bah ajc cut isat bah chihtd uw quin
ehcti bahjacro. Bah ajc cut isat cahujin sicara bin cuicé si dyjacro. Bah ajc cut isat
yarquin tan jajacro,” wacétaro. 23 Eyta wacayat, ajat eyin quin waquinro: “Ajat ba
istiti binro. Ba ur ay bar yajquinu, as quin ténati quir béowi,” waquinro.

Las dos bases
(Lc. 6.47-49; Mr. 1.22)

24’Biyatan as chihta rahcuir yajcayatan, eyan tichtaan wanro. Sera urd ji binat
ubach tuw &y yehnro. Etar teba ocu4n acu ucar usér cuijacro. Cuiir 6csoran
teba chéjacro. Chaquir teb ques ac chaw, ica chaw tajacro. Quehrti acu tajacro,
-wajacro-. 25Tuw tihryatan riy istiy riwan abdy dyjacro. Rih ey cuicér cuinjacro.
Sero cat abdy cajacro. Cuinyat rih ey ubach quer ques cujacro. Eyta cuar ubach
eya ay tuw jac biro. Eyta bira rihat cuinir cuicayatan quéhrtiro, -wajacro-. Uw
cat éytaan wanro. Biyatan as chihta rahcuir yajcdyatan éytaan wan jacayqueyra.
CuAcajar rehcayqueyra, -wajacro-. 26 Cuatan biyatan as chihté rahcui cuar yajti
cudcayatan eyra tichtaan wanro. Ura bar binat ubach tuw jacro. Eyta cuar tebra
ocudtiro. At cut quejecro. Eyta tGwyatan, ftchareht riwa dyjacro. Rihan ey acor
cuicar cuinjacro. Sero cat cajacro. 27Rihan to cuinyat, rih canarét ubach in bar
cudjacro. Ubach quehr téjecro. Uw cat éytaan wanro. Biyatan as chiht4 yajti
cudcayatan éytaro. Abdy cuacataro, wajacro, Jesusat uw quino.

28 Jesusat uw quin tew tihryat uwa ub yehw jacro. 29 Jestisatra siw'ic
eyra Judio bachan chihtdn siw'quinat éytara siw tiro. Jesusat ajquir ay
siw jacro. Jesusat Sir ura cut siw jacro.

Jestis sana a un leproso
(Mr. 1.40-45; Lc. 5.12-16)

8 1Etar Jesus sicor cuhs yir sar bin isu waar rajacro. Isu waar racayat
uw quir binan Jests owéar bejecro.

2Ftara ser istiy Jestis quin wijacro. Ser eya ruhstic restd cdjaquey
cuerctircuano. Sura ohnic resta cdjaquey cuerctircuano. Jesds quin
wiquir Jests cac cahmar ctscara cuitara chihrjacro. Imat “Jesusan ayro,”
sehwac ehctin acu ctiscara cuitar chihrjacro. Chihrir wajacro:

—Bahatén as orac chac ctintara, eyta chaquin acu uré chero, wajacro.

3 Jesusat sura ohnic ey at cut butajacro. At cut butar, wajacro:

—Eyta tan cha cun rehcaro. Tan wan ituwi. Orac chaw'i, wajacro.

Jesusat eyta wacayat, bar tan jajacro. Ictr bar rehquey sicara sura bar
tunjacro. Orac chéjacro.

4Etar Jesusat ey quin wajacro:

—As chihtd rahcwa, -wajacro-. Bahnaquin quinoan ictir ehcuti jawa,
-wajacro-. Eyta cuar sacerdote quin in biwi. Sacerdéteat baha sura ohnic
tunchéc ey istayta acu biwi. Etara cat Sir quin wicata ey wiw i. Sir chihta
ehcuquib Moisesat ictir wicata cuihsti bahjactara Sir quin ey wiw'i. Eyta
yajcayat uwat baha bahndc bar orac chajac istdyqueyra, wajacro.

Jestis sana al muchacho de un capitan romano
(Lc. 7.1-10)

5Eyta waquir Jesusan acsar pueblo Capernaum bijacro. Capernaum
cucayat, soldado Cara Jestis acam way wiquir conjacro:

6 —Caru, as cacim usar yatro. Yarat bar en bicaro. Senotat rénara
questajacro, wajacro.

7Eyta wacayat, Jesusat wajacro:

—Ajat ey tan jacay benro, wajacro.

8Eyta wacayat, soldado carat wajacro:

—Récaji biti jaw'i. Bah ayan as cuitcuano. Bah caran técuano. Asan bah
etach batro. Bah as usi rauwin ac bahra ayan tahnacro. Eyta bira behma
biti jaw'i. Cuatén cajc biré cuitar cuar, bahatdn as cacmd tan jaw'i. Cajc bira
cuitar cuaquir, “Tan jaw'i,” wacayat bar tan jacayqueyra, -wajacro, soldadoat

(San Mateo 8.6)

Jests quin-. 9As cat cara chiro. Etar ajét ey chihté cicaro. Catira bitach
yéjcajatro. Ajay cacmin cat chero, -wajacro-. Caclim istiy quin “Bahan biwi,”
wacaro. Eyta wacayat, ey bar béyqueyra. Cactim istiy quin “Raw’i” wacaro.
Eyta wacayat, ey bar racidyqueyra, -wajacro-. As usi cacim quin “Uch yajwi,”
wacaro. Eyta wacayat eyat bar yajcadyqueyra, wajacro, soldadoat Jests quin.

10Eyta wacayat, Jesusat ub yehw jacro. Etar ric4 sécuajaquin quin wajacro:

—Ajat ba quin wacaro. Romano soldado uchat as ajcan cdmuran cuit
séhwaro. Uni séhwaro. Israélinat as tamo etach sthwatiro, -wajacro-. Romano
uchan judio bér bin cuar ur icar ay séhwaro. 11Etarwan, ajat ba quin wacaro.
Uwa cajc istiy binan bisar bisar binan Sir owar cuactr sécuayqueyra. Rahsa
raqui wihara binan, rahsa rauwic wihara binan, erar sécuayqueyra. Secuar
car Abrahamin owar, Isaaquin owér, Jacobin owér ira yaydyqueyra. 12 Cuatan
judioin Sir owér cuacir sécuata bin cuar sécuatiro. Eyinan tinjac baqui chira
cuitar téyqueyra. Erar cuitar uwa abdy conayqueyra. Abdy dyqueyra. Yaran
abdy rehquit ruhra cuechwéyqueyra, wajacro, Jesusat

13Uw sécuajaquin quin eyta waquir soldado cara quin wajacro:

—Babh sicor tan wan biwi. Ajat bah cactim tan jacata sehw'ac rehquit
bar tan jacayqueyra, wajacro.

Jesusat eyta wacayat owdr, soldado cactim sicor bar tan jajacro, ey urd cut.

Jests sana a la suegra de Pedro
(Mr. 1.29-31; Lc. 4.38-39)

14 Jesusat eyta waquir, acsar Pedro usi bijacro. Erar cur ititan, Pedro
4w iya cuhmadc si yatro. Tiuir yatro. 15Eyta istir Jesusat Pedro &wiya eya
at cut butajacro. Jesusat butayat, tfucan bar etchacro. Tiuir yarquey etyat
eya cui yehnjacro. Cui yehnar Jesis ac ira anir wijacro.

Jestiis sana a muchos enfermos
(Mr. 1.32-34; Lc. 4.40-41)

16Itchareht rahsa rauyat uwan Jests quin béhjecro. Behquir cuicat
ruhw tiqueyin ey quin rojocro. Rocayat Jesusat eyin ur icar bin cuica te
sijacro. Ajc tew ir cuitar cuica te sijacro. Yarqueyin cat bahnaquin tan jajacro.
17Etarwan Gchicrias Isafasat Sir ajc cut wac bahjac ahra caba yajacro. Isafasat
wajacro: “Is resta cahmar, yaric cahmar is sfujacro,” wajacro.

Los que querian seguir a Jests
(Lc. 9.57-62)

18 Uw Jestis quemir sécuajacro. Eyta sécuayat, Jesusat ima chiwa quin
wajacro:

—Bar jaw), riw rahray, wajacro.

19 Anto beti cuat Moisés bachan chihtan siwquib Jests quin wiquir
wajacro:

El Nuevo Testamento en Tunebo de Colombia, 2a ed., © 2011, Wycliffe Inc.



San Mateo 8 20

—Babh bir bictara as cat bah jor erar benro. Bah jor sinay benro, wajacro.

20Etat Jesusat wajacro:

—As ajca rahcwi. Sinacub cat ucar chiro. Ruwasir cat chicha chiro. Cuatan
asra camin acui ubach batro. Asan Uw Sfuquib bisari cAmajatro, wajacro.

21Etat Jests ima chiwa istiyat Jestis quin wajacro:

—~Caru, récaram as tetd chin ocso tas usér itinro. As tet yaryatan chein
ey ruhcuinro. Etar bah owar sinay benro, wajacro.

22 Etat Jesusat wajacro:

—Cahujinatra as chihté cétiro. Cati eyan chéinan wanro. Eyinat chein
ruhcuétaro. Cuat bah asi jor récaji sinay biwi, wajacro.

Jestis calma el viento y las olas
(Mr. 4.35-41; Lc. 8.22-25)

23Etar Jesus cat, chiwa cat can6 sar ratjacro. Rauwir rahray cuwin béjecro.
24Bécayat séroan abdy cab rehti cajacro. Séroan abdy cacayat riw sobasoban
racyan cand icar ratjacro. Eyta cuar Jesusan cand sar camro. 25Riw sobasoban
raquian can icar rauyat, chiwat Jesiis quehwujacro. Quehw Gir wajacro:

—In yehnwa, -wajacro-. j{Siw'quibu! jCané riw ocso bicaro! jIs bar
sacataro! wajacro.

26 Jestis ajc wiquir yehnjacro. Yehndr ititan, séroan abdy cajacro. Eyta
cudcayat sero chihr dyjacro. Riw quin wajacro:

—Soboti jaw'i. Catoti jaw a, wajacro.

Etatan séroa bar chihrjacro. Riwa sobasob bin sicor bar chihrjacro.

Etaran Jesusat chiwa quin wajacro:

—Bitara rehtan ay winica? -wajacro-. Baat Sir tamo ay sithwati
binro, wajacro. 27Séroa chihryat, riw sobasob chihryat chiwa eyin ub
yehw jacro. Rahra rahra wajacro:

—Ser ucha bitara bintara? Séroa cat riw sobasob bin ey chiht4 cuitar
chihrjacro. ¢Bitara bintara? wajacro.

Los hombres endemoniados de Gadara
(Mr. 5.1-20; Lc. 8.26-39)

28FEtar Jesusin riwa rahray cujacro. Gadara cajc cujacro. Rahray cucayat, serin
bucéy bin Jestis quin rojocro. Serin eyin chein ruhcuic cuitara itro. Eyinan cuicat
abdy ruhwuro. Eyta ruhwuyat, técuasan abayro. Eyin cahmar ayt rehquit, uwa
ey ibit awat bétiro. 29Serin éyinat cab rehti Jests cuit cohwjacro. Cohwir wajacro:

—Jesusu, bah Sir waquijré. ¢Is quin ictir seshwar racyi? Anto is tecuan
cab cuti cuar ¢is técuani séhwaqui? wajacro.

30 Etat owdr cajc birdch bar cuitar tusina ricé to binat tihw'a yécaro.
31Eyta cudcayat serin eyin urd icar bin cuicat conjacro. Jests quin conjacro:
—Isat bah ojcor conro. Isan serin ura icar bin si téntara, tusin ura icar

rauwin ajc waawi, wajacro.

32Etat Jesusat wajacro:

—Béowi, wajacro.

Eyta wacayat, cuicé serin ur icar bin wa béjecro. Beyar tusin sar
ratijacro. Rauyat tusin ricé to bin bahnéc siyo ocso tijca suca béjecro.
Beyar, bahnéc riw icar sicajacro.

33Tusin sicayat, tusin obir ydjquinan ayat quinjacro. Pueblo cuwin
quinjacro. Pueblo cur car, bahnac ehcujacro. Tusin sdcajac cat serin urd icar bin
cuicé te sijac cat ehcujacro. 34Eyta ehcwayat pueblo itquin bahnaquin Jestis
wahitay rojocro. Eyta behquir, Jests istir ey ojcor conjacro. Conar wajacro:

—Usar ititi jaw'i. Cajc istiy sicor biwi, wajacro, Jests quin.

Jests sana a un paralitico
(Mr. 2.1-12; Lc. 5.17-26)

1Eyta wacayat, Jesusin cand sar ratjacro. Cané ey cuitar sicor riw

9 rahray béjecro. Jesis ima pueblo cun béjecro. 2 Cur car itchareht, uwat
cuercur Jesas quin rojocro. Cuerctr ey quejtirat cuecujidquinro. Cuercir
eya caros cuitar cuar rojocro. Rojéc éyinat Jesis tamo sthwajacro: “Jesusat
sicor tan jacataro,” sthwajacro. Eyta sihwar rojocro. Rocayat Jesusat uw
éyinat eyta sthwajac itchacro. Eyta istir cuerctir quin wajacro:

—Saht, ajat ba sehnacro. Cue rehti jaw i, -wajacro-. Bahat ur ay bar
yajdqueyra tayar bar chajacro, wajacro.

3Bachan chihtan siwquin cat ésatro. Jesusat eyta wacayat, éyinat ur
icar sthw'ajacro: “Jesusat téwajar bin tewro. Sir im istir binat ima tayar
yajéc sicor bar jacata binro,” sthwajacro. “Jestisatra eyta téwajar binro,”
sthwajacro. 4Eyta sthwacan Jesusat itchacro. Istir eyin quin wajacro:

—Bitara reht ba ur icar as tamo ay bar sthwaqui? -wajacro-. Uch sthwawi.
5Cuercurin quin “Bahat ur ay bar yajaqueyra tayar bar chéjacro,” wacayat,
chauwan cuitro. Ey quin “Cui yehnwi. Caros yehw ir usi biwi,” wacayat cat,
chauwan cuitro. Ura conu binat eyta bitdch wacajatro. 6 Eyta cuacayat ajat
ba quin ehcunro. Sirat asa Uw Sfuquib quin uw tayar bar chaquin ajc waajac
ehcunro. Im ura cut uw tayar bar chaquin acu ajc waajacro. Ajat uchta yajquir
cutar ba quin eyta ehcuro, wajacro, Jesusat bachan chihtan siwquin quin.

Etat cuerctir quin wajacro:

—~Cuercuru, ajat bah quin wacaro. Cui yehnwi. Caros yehw'i. Sicor
behma4 usi biwi, wajacro, Jesusat.

7Eyta wacdyatan cuercura cui yehnjacro. Cui yehnar caros secuar ima
bijacro. Usi cun bijacro. 8 Cuercura Jesus ajc cut yehndr bicayat uwa rican
to binat itchacro. Eyta istir ub yehw jacro. Etar Sir ojcor ay wajacro. Sirat
uw urd icar camur eyta wijac ojcor ay wajacro.

Jests llama a Mateo
(Mr. 2.13-17; Lc. 5.27-32)

9Etar Jesus tisara bin acsar bijacro. Beya rabar gobierno tayar chiquib
itchacro. Gobierno tayar chiquib ajca Matéoro. Mateo gobierno ubach
watara itro. Jesusat Mateo istiran, ey quin wajacro:

—As jor biwi, as chiwa chaquin acu, wajacro.

“Biwi,” wacayat, Mateo yehnér Jestis owar béjecro.

10Etar Jesusin Mateo usi yayin sécuajacro. Gobierno tayar chiquin cat,
urd ay bar bin cat, Jesusin cat yayin sécuajacro. 11Jestis eyin owar yayin
sécuayat fariséoinat itchacro. Eyta istir, Jestis chiwa quin wajacro:

—Jests gobierno tayar chiquin owdr, ur ay bar bin owar, bitara reht
ira yaqui? wajacro.

12Eyta waquic Jesusat rahjacro. Rahcuir wajacro:

—Uch sthwawi. Uwa orac bin médico quin bitani béyajatro. Cuat
yarqueyin médicoat sacwayta acu bécaro. 13Sira carit cuitar wac bahjac
chihtd sinwi. Sirat wajacro:

Istiyat tayar yajac ques baat rahra técuati cuar ey cuitar sthwayatan,
asan ahniro. Cuat as tamo sihw'an acu baat ruwa yauyat, as ahni
etach batro, wajacro.

Etarwan ajat orac bin cuitar wacayi ratiro. Cuat biyinatan imarat Sir
tayar yajac sthwayatan, éyinan ajmar chiwa chaquinro, wajacro.

Le preguntan a Jestis sobre el ayuno
(Mr. 2.18-22; Lc. 5.33-39)

14Etar Juan uw rih sar siwquib chiwa Jests quin béhjecro. Behquir tayojocro:

—Isat cat, fariseo chiwat cat Sir bach cuitar ira yatiro. Cuat bah
chiwatra bach yaijti itro. ¢Bitar etar chihta ajquir itqui? wajacro.

15Etat Jestis imat cat, ima chiwat cat bitar etar bach yajti itictar ehctin
acu uchta wajacro:

—Sératan wiya yehw in cuécayat, iwoquin cat, cayin cat sécuaro. Ira cuit
yayin acu sécuaro. Ir ey yaya rabar ahni rehcaro. Ey cayinatan iwoquinatan
ahajira wiya yehwquib owar rehquit, bacha yéjcajatro. Ey racar cuécutiro.
Eytaan wan as usar chécayat, as chiwa as jor yayéataro. Etar itchareht

(San Mateo 9.14)

wiya yehw'quib eya ahdr siwataro. Siuyatan ey cayin, ey iwoquin bach
yajcdyqueyra. Ira yati rehcdyqueyra. Ey racar cue rehcdyqueyra, -wajacro-.
Wiya yehwquib ahar siwir eyta as cat eyta ahar questar béyayqueyra. Eyta
bécayat as chiwat ira yati bacha yajcataro, wajacro.

Eyta ehctr cuitar Jesusan ima chiwa owdar rehcayatra bachuti itro, wajacro.

16 Eyta waquir car uwa siw'in acu ehcujacro. Chihta cahmor ey cat,
awan ey cat, owarara séhwati acu ehcujacro. Ima chihta fariséoinay owéar
chati siw'in acu uchta wajacro:

—Oya cumar sejéc cuitar istiy cumar bin bahu chaquir quejcataro. Cuatan
oya sejequi ojcor ibsoy bin quéjtiro. Eyta quéjcyera, ibsoy quejcyey suhrdyqueyra.
Sthryatan oya sejequey acsar rachdyqueyra. Eytaan wan chihtd récaji bi cat,
chihté awan bi cat owérai batro. Bucdy bin tamo sthwajatro, wajacro.

17Eyta waquir, ima chihtd awan ey sima tenti binan wan wajacro. Eyta
ehctn acu uchta wajacro:

—Eyta cat cabra uma sutir questaro. Questar sima ey sar chéacaro.
Eyta cuar uma cumar bi sar sima tenti bi chatiro. Tenti bi chacyera, sima
semar ten racdyatan, umé rachétaro. Rachyat, sima ucataro. Umé cat ay
bar rehcdyqueyra. Cuatan sima tenti eyra cabra uma ibsoy bi sar chécata
binro. Etatrun racha bareyra. Sima cat tcajatro. Eyta cat chihtd awan bi
ajquitro. Cahmor bi cat ajquitro. Eyta bira bucdy bin cdcajatro, wajacro.

La hija de Jairo, y la mujer que tocé la ropa de Jestis
(Mr. 5.21-43; Lc. 8.40-56)

18 Jesusat eyta wacayat, judioin cara Jesiis quin wijacro. Cara eyat
Jests ojcor conin ac cuscar cuit chihrjacro. Chihrir wajacro:

—As wacja cuechira bi bar yarjacro. Ajat bah ojcor conro. Asi jor ey quin béowi.
Bahat as wacja at cut bitawi. Bahat eyta btitayat, eya estaji rehcayqueyra, wajacro.

19Eyta conyat Jesis cara jor béjecro. Jestis chiwa cat béjecro. 20 Jesusin
bécayat, wiw istiy ey questoc bijacro. Wiw 4, eya cuercutro. Ey rih cut
rauwir bara décero. Cab eyta &catan abir eyat yatro. Tan chati yara
yehwTo. Eya Jests questoc be rabar Jests oya aca butajacro. 21“Ajat Jests
oya buta tecut, as sicor tan jacayqueyra,” séhwajacro. Eyta sehwar oya
aca bitajacro. 22QOya butayat, Jests ey wihara ac wari cuar wajacro:

—WIiw G, cue rehti jaw'i. Bahat sehw'at, ajat bah sicor tan jacata,
séhwaro. Eyta sehw'ac rehquit bah tan jicayqueyra, wajacro, Jesusat.

Eyta wacayat cab rehti sicor bar tan jjacro, Jests ura cut.

23Etar acsar Jesus cara usi cun bijacro. Erar cur ititan, ricin to binan yarjaquey
racar 6caro. Cahujinat tird cucaro. 24 Eyta istir Jesusat eyin quin wajacro:

—FEtwi. Watar quir béowi. Cuechir eyra yartiro. Yarti cuar bar
camjacro, wajacro.

Eyta wacayat uwat Jests buror sischacro. 25Etar watar waajacro.
Bahnaquin watar waacayat, Jests chein quin ratjacro. Rauwir cuechir

El Nuevo Testamento en Tunebo de Colombia, 2a ed., © 2011, Wycliffe Inc.



San Mateo 9 24

yarjaquey atcara yehw jacro. Jesusat atcar yehw'yat ajc wijacro. Ajc
wiquir cui yehnjacro, cuechir eya. 26 Etar uwat Jesusat chein ajc wic ayjac
chihté bisaran bisaran ehcway yinjacro.

Jestis sana a dos ciegos

27Etar Jesus acsar bijacro. Acsar bicayat ub bér bin cuisa bucdy bin ey
questoc béjecro. Questoc beya rabar Jests cuit cohwjacro. Cohwir wajacro:

—David wihnt, is cuayin racar jaw'i. Is cuayin obir yajw i, wajacro.

28 Etat Jesus usi cur car ratjacro. Rauyat, ub bar bin Jesis quin
behjecro. Behcayat Jesusat eyin quin wajacro:

—Baat sihwat, ¢ajat ba ub chi chacataica? ¢Ajat ba bar tan jacataica?
¢Baat eyta sthwaca? wajacro.

—Ee. Cara, isat eyta sthwaro, wajacro.

29Etar Jesusat eyin uban bar bitajacro. Butar wajacro:

—Ajat ba ub chi chacata sihw'ac etar ajat ba cuitar yajcaro, wajacro.

30 Jesusat eyta wacayat eyin sicor ub chi chéjacro. Ub cuitar bar istata
rehjecro. Etar Jesusat eyin quin ajc uni cuitar wajacro:

—Ajat yajac uw quinora ehcuti jaw' i, wajacro.

31Eyta wajac cuaquir, cajc ey cuitar Jesusat yajac chihtd bisar bisar
tew 6t béjecro.

Jestis sana a un mudo

32 Jesusat ub bér eyin 6royat sicor béjecro. Sicor bey yiror uwat Jesus
quin sera ajc bar bi rojocro. Sera eya cuicat ruhwujac etar ajc batro.

33 Ajc bar bi rocayat, Jesusat cuica uc téjecro. Jesusat cuicé tcayat, ser
eyat ajc chi waajacro. Eyta cudcayat, ricén to binat rahra rahra tew jacro:
—¢Unitara? Is israelin tasar istiyati uchta yajti biro. Récaji yajti bi bar

yajacro, wajacro.
34 Cuatan fariséoinat Jests ojcor wajacro:
—Cuicé cara urd cuitar Jesusat cuicd uc técaro, wajacro.

Jestis tiene compasién de la gente

35Etan Jests pueblo istiy cutar cat, istiy cutar cat, chihté ehcwét bijacro.
Secuac usar siw jacro. Sir cara rehquey ojcor wajacro. Yarqueyin cat sicor
tan jajacro. Cuercurin cat orac chéjacro. 36 Cajc istiy, cajc istiy Jesus cur
ititan, uwan cue quen quen it sdcaro. Uwa biyati obir yajcajatro. Obas cayib
bar bin ruhw tr eyta uwa cat eyta ruhwuro. Eyta istir, ruhw tiqueyin racar
rehquit obir yajc cun rehjecro. 37Ima chiwa quin wajacro:

—Uwan eba rijacan wanro. Eba rijaiqueyan awan semar tam rehcétaro.
Eyta cat uwat Sir chihta rahcuir awan semar cacaro. Eba tam rehcayat uwat
bocuro. Eyta cat uwa quir binat Sir chihta caquin rehcétaro. Eyin quin ehcway

beta binro. Cuatan biyati éhcwajatro. Chihta ehcuquin birach batro. 38Eyta
cudcayat Sir ojcor conwi. Uw quin Sir chihté siway si ayin acu conwi, wajacro.

Jests escoge a los doce apéstoles
(Mr. 3. 13-19; Lc. 6.12-16)

10 1Jesusat ima acu chiwa doce céjacro. Etar éyinan ey cac cahmar
behcayat, éyinat uw ur icar bin cuicd si ayin acu ura wijacro.
Yarquin cat, cuercurin cat tan jaquin acu urd wijacro. Urad wiquir eyta
yajquin ajc waajacro. 2-4 Chiwa cdjaquinan dchinan éyinro:

Récaji bi Simén céjacro.

Ey yahnctt Andrés cat,

Santiago cat,

Juan cat,

Felipe cat,

Bartolomé cat,

Tomés cat

Mateo cat,

Santiago cat,

Lebeo cat,

Simoén cat,

Judas Iscariote cat céjacro.
Simoén ajc istiy cut Pedro awuro. Andrés eya Simén tanard. Santiago eya
Zebedeo waquijré. Juan eya Santiago tanard. Mateo eya gobierno tayar
chiquib chéjaquinro. Santiago eya Alfeo waquijré. Lebeo eya ajc istiy Tadeoro.
Simén eya cananistainro. Judas Iscariote eyat itchareht Jests quehsi waajacro.

Jestis manda a los discipulos a predicar
(Mr. 6.7-13; Lc. 9.1-6)

5Etar cuisa doce bin quin Jesusat cahujin ajquir, cahujin ajquir, cahujin
ajquir, Sir chihté ehcwoét beyin wajacro. Beyin cahmor eyin quin wajacro:

—Judio bar bin cajc cut beti jawi. Samaria cajc cut cat Samaria pueblo cut
cat beti jaw'i. 6 Cuat israelin quin ehcway béowi. Israelin obas fujaquinan wanro.
Obas iwir imdr istir cayib quin rati eyta, israélinat cat siwtira éytaan wan Sir
chihta sinajatro. Eyta cuécayat eyin quin ehcway béowi. 7Ehcwot becayat, “Sir
cara yehnic bar cab cucaro,” waw i. 8 Eyta beya rabar yarquin sicor tan wan
chaw'i. Sdcajaquin sicor estaji yin aywi. Ojc ohna bequin sicor orac chawi. Uw ur
icar bin cuic4 si tewi. Tayar chiti eyta racar yajwi. Baat tunti cuar camur wijacro.
Eyta cudcayat acsar tayar chiti uw obir yajwi. 9Ba bécayat ata béowi. Oro cat,
ray cat, yera ray cat beti jaw'i. 10Iroc cat beti jaw'i. Tehmén ac camis bucay cat
ques barcét cat teca cat beti jawi. Cacminat canar yajquic tehmar patronat ira
wicaro. Baat cat uw quin chiht4 ehctic tehmar rahcuiquinat ba obir yajcédyqueyra.
Ba obir yajcata sehwar ata béowi. 11 Ba bi pueblo cucayat, erar cur car Sir chihtd

rahcuata eyin wahituwi. Wahitir rahcuata eyin usi ituwi. Acsar bequic ocso tas
esar ftuwi. 12Ey usar rauwa rabar, usar itquin quin “Sirat ba obir yajcayqueyra,”
waw i. 13Ey usi itquin chihta rahcuata bintara, ba chihta cuitar Sirat esar itquin
tan wan chécayqueyra. Cuat éyinat chihta rdhcuajartara, eyin quin seo tew'ti
cha bahwi. 14Eyta cuara uwat ba ajcé bar chacyeyra, ba chihta rahctiyeyra ey
pueblo cut uchta yajwi. Ba quescara ojcor cajc bura béquiquey, umit béquiquey
yiwd ter bahwi. Uw éyinat ba ruhw'uquey istayta ac eyta yajwi. 15Uwat ba eyta
ruhw Gctara, ajat eyin ojcor uni wacaro. Eyta ruhw'ujac ques, cabara tinyat Sirat
ey pueblo uw bahndyqueyra. Sodomin Gomorrin bahnajéac cuit bahnayqueyra.

Persecuciones

16’Yaji jaw'i. Ba tecuas bér bin cuar, ajat ba técuasin tac icar ayro. Obas
cohtdc tac icar ayir eyta ba cat éytaan wan ayro. Eyta cuicayat cuaya sinti jaw i.
Cumorod cuaya sinti eyta ba cat eyta cuaya sinti jaw'i. Eyta cuar tecuas cat sinti
jaw'i. Atcurat tecuas bér jaquir eyta baat cat eyta tecuas bar jawi. 17Uwa at
cahm yaji jawi. Uwat baan werjayin cac cahmar chaquir cahmf icar tew ataro.
Secuac usar cat ba buquic cat bucdyqueyra. 18 As chihté ques uwat baan carin
cac cahmar gobernador cac cahmar ahar beyayqueyra. Eyta bécayat eyin quino
cat, judio bar bin quino cat, as chihta ojcor tew dyqueyra. 19Ba eyta becayat,
baat eyin cahmar rooti tew i. Bitara tew atatara, bi chihta ehcwatatara, sihwa
sécati jaw'i. Baat tew'ic cab cucayat, ba ur icar bow wicayqueyra. Bi ehcwata
bintara ba ur icar bow wicayqueyra. 20 Eyta wicayat baat tewyat behméar
chihtd cuitari téw'tiro. Cuat Sir Ajcan CAmuran Ey chihta cuitar tew dyqueyra.
Eyat baat tew in acu ura wicayqueyra. Eyta cucayat rooti jawi.

21’Uwat ima rabin yauwin acu cahujin at icar wicayqueyra. Ima sasa cat
yauwin ac wicayqueyra. Sasét cat ima tetin abin quehswayqueyra. Quehstr
car eyin tiw'in acu cahujin at icar wicayqueyra. 22 As chiwa chajac ques uwat
ba quehswéyqueyra. Eyta cudcayat biyinatan as chihtd wécati tan tcayatan,
ajat éyinan siwinro. 23 Pueblo istiy cuitar ba ruhwuyat, pueblo istiy cuitar acsar
ehcwday béowi. Etar ajat ba quin wacaro. Eyta ruhw tic cahmar quinyat, ba anto
israelin pueblo bahnac cutar beti cuat, asa Uw Sfuquib cuactr bin wiquinro.

24’Sinquib eyan uran ima siwquib uran bowan cuitra waajatro. Cacma
ajcan ima carin cuitra batro. 25Sinquib urdn siw quib owara waacayat
cébaro. Cacmaé ajca carin owara chacayat cébaro. Uch sthwawi. Uwat
as ojcor “Eya Sisrdm cararo. Eya Beelzeburo,” wacaro. Etarwan baan as
chiwa yinjac etar ba ojcor im eyta cuit tew dyqueyra.

A quién se debe tener miedo
(Lc. 12.2-9)

26 Eyta chihtara uw cahmar ayu rehti jaw'i. Uch sthwawi. Bi chihtdn uw
cahmar rihcyeyan, eyan itchareht yajcajareht bahnaquinat istayqueyra. Bi
chihtdn uw quin rahcua ayti cudcayatan eyan semar semar bahnaquinat

rahcudyqueyra. 27Ajat ba quin chéycara cuitar bi chihta ehcwayat, ricara cuitar
bahnéaquinat rahcuin acu waw'i. Bi chihté cuach cuach tewyat, bahnaquin
cucaj acat cohwi. 28Istiyat uw yauro. Istiyat uw sibar chaw ajc chaw’ yauro.
Biyat sibar eya yauwata cuécayat ey at cahm rooti jaw'i. Eyat sibar yauwata
cuar uw ajcra cuaca bareyra. Eyta etar ey at cahm rooti jaw'i. Cuat Sir cahm
ayu rehw'i. Sirat ba sibar yauwir car ba ajc cat cab oc icar dyataro. Etar Sir

ima cahm ayt rehw'i. 22 Ruwésira cuisa bucdy bin icar ray sencillo tbisti

tunro. Ruwdsira aca bér cuar, Sirat ajc wadtira, cuis istiyi yara bareyra. 30 Uch
sthwawi. Ba cuis anaré bitatara, Siratan itro. 31 Eyta bira uw at cahm rooti jaw'i.
Sirat ba sehnacan ruwasir cuitro. Eyta cuécayat Sirat ba obir yajcadyqueyra.

Los que reconocen a Jesucristo delante de la gente
(Lc. 12.8-9)

32’Uw cucajé acat biyatan “Jesusan as cararo,” wacdyatan, ajét cat
rahra ey ojcor uchta waquinro: “Eyan ajmar uwro,” waquinro, cuactr
cuitar Sir ub cahmar. 33 Cuat uw cac cahmar biyatan “Jesusa as cérai
batro,” wacayat, ajat cat rahra uchta waquinro: “Ey ajmér uwi batro,”
waquinro. Cuactr cuitar Sir cac cahmar eyta waquinro.

Jests es causa de division
(Lc. 12.51-53; 14.26-27)

34’Baat sihwat: ajat uwan cajc uch cutar tan wan chaquin rajac sihwac
o6raro. Cuatan ajat ba quin wacaro. Ajatra uw tan wan chécayi rétiro. As
raqui cuit uwan rahra rahra técuayqueyra, -wajacro-. 35Sérinat ima tet
owdr rahra rahra técuayqueyra. Wiw'inat cat eyta ima ab owar rahra
rahra técuayqueyra. Wiw in cat im is6 owdr rahra rahra técuayqueyra, as
raqui cut. 36 Etarwan uwan owar itquinan quehswayqueyra.

37’Biyinatan ima tetinan, abindn sehnacan as cuitara éyinan as chiwa yinajatro.
Biyinatan ima sasé sehnacan as cuitara éyinan as chiwa yinajatro. 38 Biyinan as
chiwa chéctara, éyinan as ques icar uwat yauwata 6raro. Biyin as ques icar eyta
yauwata reht as ajca bar yehw' téyeyra, éyinra as chiwai chicajatro. 39Uwat as
chihté cajac ques cahujin yauwayqueyra. Biyinatan yauwic cahm as ajcé bar
yehw téyeyra, éyinan Sir quin cuactr itay beya bareyra. Cuatan uwat biyin as
chiht4 wécati ques yatiyatan, éyinan cuactr Sir jor etiti itayqueyra.

Premios
(Mr. 9.41)

40’Bfyinatan ba ajcé ji bécayat, éyinatan as ajcé ji bequir éytaro. Etar
cat biyinatan as ajcé ji bécayat, as dyjaquey ajcd ji bécaro. 41 Cahujinat Sir
chihta ehcuquib ria cécaro. Sir chihta ehctic rehquit ria cacaro. Biyinatan
eta jaw ria cacayatan, Sirat ehcuquib quin tunir eyta, ey quino cat eyta
tinayqueyra. Eyta cat cahujinat urd ay bin ria cdcaro. Urd ay rehquit ria

cécaro. Biyinatan eta jaw ria cdcayatan, Sirat urd ay bin quin tunir eyta
ey quino cat eyta tinayqueyra. 42 Cahuyjinat as chiwa conu bin quin rih
yahn acu wicaro. As chiwa etar eyta wicayatan, Sirat ey quin tan chinti
tinayqueyra. Ajat eyta uni wacaro, wajacro, Jesusat.

Los enviados de Juan el Bautista
(Lc. 7.18-35)

1 1 1Jesusat chiwa doce bin quin eyta waquir acsar bijacro. Galilea
cajc pueblo cuitar Sir chiht4 ehctn bijacro. Siw'in bijacro.

2 Juan cércel icar cuar eyat Jesusat yajquey chihté tew ic rahjacro. Eyta
rahcuir ima chiwa Jests quin dyjacro. Jesis quin tayon ayjacro. 3Eyta
ayat, eyin Jestis quin cur wajacro:

—Isan Cristo ey yehnic acor itro, -wajacro-. Is quin ehcuwi. ;Bahan
eyqui? ¢Isan istiy acor itataica? wajacro, Juan chiwat Jests quin.

4Wacayat, Jesusat wajacro:

—Juan quin ehcwdy béowi. Behmaér ub cuitar itqueyan cucdj cuitar
rédhcuiqueyan ey ehcwday béowi. 5Ub bér bin sicor ub ji chaquic itchaquey
ehcuwi. Cuercurin sicor tan wan chaquic itchaquey ehcuwi. Uw sura ohnquin
sicor orac chaquic itchaquey ehcuwi. Cucdj bar bin cat sicor cucdj ji chaquic
itchaquey ehcuwi. Sacajaquin sicor estaji chaquic itchaquey ehcuwi. Chihté ay
bi eyan oya bar bin quin, ray bar bin quin ehcuquic ehcuwi. Juan quin eyta
ehcuwi. 6 Etan rehrinatan as tamo etiti sthwayatan, éyinan tan wan rehcataro,
wajacro. Jesusat Juan chiwa quino eyta wajacro.

7Eyta wacayat Juan chiwa sicor bar béjecro. Juan chiwa bey yiror,
Jesusat uw quin wajacro. Juan ojcor uchta wajacro:

—Baan ubach bér cuitar Juan quin béjecro. Baan Juan quin ictir sihwar
béjectara ajat ehcunro. Uch wahitay bétiro. Ecatara séroat bahcabar bahcoquey
eyta uw uré cat eyta tehmoro. Eyta cuar Juan urd éytai batro. Eyta bira baat
ura tehmo tehm bin wahitin acui bétiro. 8 Ba oyin rayin wahitin acui bétiro.
Oyin rayin pueblo cuitar itro. Gobierno tGsiro. Ubach bar cuitar ititiro. Cuatan
ictir wahitin acu béjectara ajat ehcunro. Baatén Sir chihtd ehcuquib wahitin
sihwiar béjecro. Juanan eyro. Juan ojcor ajat ba quin wacaro. Sir chihtd ehcuquin
cahujin Juan owdrai cutiro. 10 Juan ojcor tchicrias uchta cuihsii béhjacro:

Ajat chihté ehctquiban bah ben cahmor ayro. Bah cahmor
éyatan ibit 6royqueyra. Bah yehnic cahmor uw quin ur ay chac
dyayqueyra. Eyta cuihst bahjacro.

11 Jesusat eyta waquir uchta wajacro:

—Ajat ba quin wacaro. Cahmor cat ah cat Juan urd ayan uw bahnaquin
cuitro. Cuatdn yahncutra Sir cara rehquey cutatra uré conu binan chihtan
Juan cuit chacayqueyra, wajacro, Jesusat uw quino.

12°Juan uw rih sar siwquib siw'in yehnic cuitar cuar ah acat tas Sir cara
rehquey uwa abdy ruhw'uro. Eyta cuar uw tecuas cut Sir cara rehquey ahar

siwin yajcaro. 13 Juan anto yehnti cudcayat récaram Sir chihtd ehctiquinat
cat, Moisesat cat ey ojcor wac bahjacro. 14Elias yehnata chihtd wac bahjacro.
Eyta cuacayat baatdn rahcuétatara, ajat ba quin wacaro. Juan uw rih sar
siwquib eyan eyro. 15Biyin cucaja chitara, ey rahcwi, wajacro, uw quino.

Juicios sobre la generacién presente
(Lc. 7.31-35)

16 Eyta waquir Jesusat bucoy wajacro:

—¢Ah cutar uwa icuran wantara? Ajét ehcunro. Eyinan sasan wanro. Sasi rasa
cuitar cuehsro. Cuehswa rabar sasét cahujin quin wacaro: 17“Isat ahni rehquin acu
tira cuhjacro. Eyta cuhjéc cuar, ¢bitara reht ahni chétiqui? Etar isat chein ruhcuir
eyta cuehschacro. Eyta cuehsi cuar bara ¢bitara reht conti rehyi? ¢Bitara reht
cuécutiqui?” wacaro, sasat cuehswa rabar. Ah acat uw cat éytaro. Sasat cahujin
chihta cut cuehsuti cuar tecuar eyta aha uw cat cahujin chihta yaijti cuar eyta
técuaro. 18 Juan rih sar siw'quib wijacro. Wiquir ira yati bach yajacro. Bact yahti
bacha yajacro. Juanat bacha eyta yajcayat ques baatan ey cahmi icar tewro. Baat
wacaro: “Juan ur icar cuica chero,” wacaro. 19Cuatan as Uw Stuquibat bachuti ira
yacaro. Bachuti bacti yahcaro. Ajét eyta bachuti yacayat, baat as cahmi icar cat
tewTo. Baat wacaro: “Eya atuc sinro. Baci bunaran cuitro. Fta jaw’ gobierno tayar
chiquin iworo. Urd ay bér bin iworo,” wacaro. Baatan eyta wacaro. Ah cutar uwa
sasan wan tecuas sinro, -wajacro, Jesusat uw quino-. Uch sthwawi. Biyinat Sir
chihta uni sthwactara, itchareht éyinat caba sthwajac istdyqueyra, wajacro.

Los pueblos desobedientes
(Lc. 10.13-15)

20Ftar Jesusat bahnaquin cucajé acat pueblo cahujin itquin cahm icar
tew jacro. Imat pueblo eyin icar Sir ajc cut yarquin cat, cuercurin cat, cuicat
ruhwuquin cat tan wan chajacro. Eyta cuar pueblo cuitar itquin ura ay bar
ey tehmétiro. Sira tamora sthwatiro. Etar Jesusat eyin ojcor uchta wajacro:

21—Pueblo Corazin uwan Pueblo Betsaida uwan conti cuac sdcayqueyra. Eyinat
as chihta cati cudcayat conu cuac sdcayqueyra. Ajat yajacan it cuar, as chihtara
réhctiro. Ajat eyin pueblo yarquin tan chéjacro. Eyinat eyta itchac cuar, as chihtara
rahctiro. Ajat siw jaquey cucjj cuitar rahcui cuar, urd icar chihté catiro. Cuatan
Tiro pueblo itquinra, Sidén pueblo itquinan ur éytara batro. Ajét Tiro cuitaratara
Sidén cuitartara im eyta yajaquir waquit, as chihté siw jaquir waquit, éyinra
Uchicrias ay bar yajquic etchac icatro. Ay béar yajac cue rehquit oya ay bar bi chajac
icatro. Oca bur imar sibaré cuitar ohjoc icatro. 22 Eyta bira cabar tinyat, Corazinat
tayar yajac ques Betsaidainat tayar yajac ques Sirat cuit cuécwayqueyra. Cuatan
Tiro uwra, Sidén uwra etach cuécwajatro, wajacro, Jesusat.

23 Acsar Capernaum pueblo uwa ojcor wajacro:

—~Capernaum uwat cudyinir sthwaro. Imér trara Sir quin beyata sthwaro.
Sir jor cuactr beyata sthwaro. Eyta cuar éytara beya bareyra, -wajacro-.

Cuatén éyinra cab oc icar beydyqueyra. Eyin tasar, Capernaum pueblo cut
ajat Sir ajc cut uw cuitar yajquir eyta Sodoma pueblo cut eyta yajaquir waquit,
Sodomin urd ay bar yajquic etchac icatro. Eyta etyat dhajira pueblo ey echi
rehcata binro. 24Eyta bira cabara tinyat Capernaum pueblo uwan Sirat cuit
cuécwayqueyra. Cuatdn Sodéminra etach cuécwajatro, wajacro, Jesusat.

Vengan a mi y descansen
(Lc. 10.21-22)

25-26 Etar Jesusat Sir ojcor uchta conjacro:

—Siru, Tet, bah ura ayro. Cuactr aba cuitar, cajcan ican bahnac cuitar
bah caran cuitro. Behma uréa cuitar uwa cdjacro. Urén ajcan cuit binra
catiro. Cuatan sasa urdn wan bin cdjacro. Eyta caquir quino behmé chihté
ehcujacro. Bah cara rehquey chihta bahnéc ehcujacro. Urd cuit bin quinora
ehcttiro. Cuatdn sasi urdn wan bin quinorun bahnéc ehcujacro, wajacro.

27Waquir bucoy uw quin wajacro:

—Sirat Tetét as at icar bahnac wijacro. Biyan Sir waquijtara uwat istiti binro.
Rehrati istitiro. Cuatan Tetatrtn itro. Eyta cat Tetan rehrtara uw bahniquinatan
istitiro. Cuatdn wacjatran Tetén itro. Ajatrtn rehrtara itro. Wacjatan biyin quin
ehcwayat, éyinat cat Tetd itro. Sira itro, -wajacro-. 28 Biyinan owat séojactara
éyinan as quin row i. As quin rocayat, ajat eyin tan jac dyinro. 29 Asan behmér
cara chaw'i. As chihta sinwi. Asan tecuas batro. Etar baat asan ba cara
chacayat, ba ur icar tan wan chaquinro. 30 Asan caran chacayat ba cuaca
bareyra. As chihtd sinin chauwa tdhnaqui batro, wajacro, Jesusat.

Los discipulos arrancan espigas en el dia de descanso
(Mr. 2.23-28; Lc. 6.1-5)

1 2 1Itchareht yajcajareht tan jaquin riy cuanyat, Jesusin rittt

ques tiw béjecro. Eyta becayat, Jests chiwa yayi rehjecro. Yayi
rehcayat ritit quehwir cucué cohjocro. 2Eyta cohcayat fariséoinat
itchacro. Istir técuajacro. Jestis quin wajacro:

—¢Bah chiwat bitara reht eyta quehuca? ¢Bitara reht tan jaquin ricara
canar yajqui? ¢Bitara reht bach auqui? wajacro.

3Etat Jesusat wajacro:

—Behmarat cat Sir carit itro. Sir carit cuitar Davidat yajac ojcor wacaro.
David cat ima chiwa cat yayi rehjecro. Eyta rehquit 4Sir usar radjacro.
Rauwir pana Sir ac chijaquey cohjocro. Pan eya sacerdétein imér istir binat
cohtaro. Cahujinat ey cohjotro. Sir chihtat eyta cohti jaw i, wacaro. Eyta cuar
éyinatra cohjor bin cohjocro. 5Sir carit cuitar sacerdéteinat yajc ojcor cat
wacaro. Behmarat ey itro. Sacerdéteinat tan jaquin ricara bach auro. Eyinat
bach yajti Sir usi canar yajcaro. Eyta auic cuar, Sir tayar batro. 6Etar ajat ba
quin wacaro. Ah uch cab cutar cara istiy yehnjacro. Yehnjaquey ajcan urén
Sir Gsian tahnacro. 7Sirat carit cuitar wacaro: “Baat cahujin cuayin ac ay

rehcayat, asan ahnian cuitro. Cuat as tamo sehwan ruwa yauyat ahni etach
batro,” wacaro. Baat ey chihté rahjaquir waquit, uré ay bin cahmi icar tew'ti
jécataro. Cuayar tew'ti jAcataro. 8 Canar yajti ricar cuitar ictir yajcatatara Sirat
as yehn ayjacro. Asa Uw Sfuquib eyta waquin yehn ayjacro wajacro, Jesusat.

El hombre de la mano seca
(Mr. 3.1-6; Lc. 6.6-11)

9Eyta waquir Jesusin acsar béjecro. Beyar secuac usar ratijacro. 10 Rauwir
ititan, atcar cuercurin ésatro. Eyta cudcayat fariséoinat Jestis quin tayojocro.
Jesusat wajac ques ey cahmi icar tew in sehwar ey quin téyojocro:

—Ba quin tayoro. Bachan chihtdn chac bahjac cutar baat ititan: canar
yajti ricar ¢yarquey tan jacataica? tayojocro.

11 Tayoyat Jesusat wajacro:

—Ba obas istén bin tan jaquin ricar cutar iscdn ocso tijcayat, baat
sicor bar Gcayqueyra. Tan jaquin ricar cuanic tacat iscdn sar bahtiro.
12Behmaray obas ajcé ji rehquit Gicaro. Eyta cat uwan ajcan cuit béyataro.
Etarwan tan jaquin ricar cutar cat uw obir yajcata binro, wajacro.

13Etar cuercurin quin wajacro:

—Bah é4tcara cuerctr ey yehw tew'i, wajacro.

Eyta wacayat, cuercuran ima atcara yehw' tew jacro. Eyta yehw  tewyat
4tcara orac waajacro. Rahray atcara eyta orac chéjacro. 14Eyta cuacayatra,
fariséoinat rahra rahra Jests rioy yinjacro. Jestis yauwin riojocro.

Una profecia acerca de Jestis

15Eyta rioyat, Jesus cajc ey cutar bin acsara béjecro. Acsar becayat ricdn
to binan ey owér béjecro. Beya rabar ydrquinan cuerctirinan bahnaquinan
tan jacot bijacro. 16 Jesusat uwa tan chaquir eyin quin wajacro:
—Ajat bar tan jijaquey cahujin quin ehcuti jaw'i, wajacro.
17Eta jaw Isafas Sir chihtd ehctiquibat ey ojcor cuihst bahjacro. Eyta
cuihst bahjdqueya caba yajacro. Isafasat wajaquinro:
18 Sirat wacaro. As chiwa céjaquey ojcor wacaro: “Ajat ey sehnacro. As ur
icar ey racatro. Ey ur icar cat ajmar Ajcan CaAmuran Eya chaquinro. Eyta
chécayat eyat cajc istiy cajc istly uw cucaji acat Sir tayar yajacan ahra
tayar bar chaquic chihtd ehcwayqueyra. 19Eya tecuasi batro. Ajc tecuas
cuitar cohwé bareyra. Ubach watar eyat ajc tecuas tewa bareyra. 20 Eyat
emtara quehu biquic bahnéc quehuti cuar sicor ay droyqueyra. Oca tin
biquic bahnéc tin ayti jAcayqueyra. Eytaan wan uwat ur ay yajquit cat
bahnéc caba yaijti bin eyat técuati cuar eyin cuitar wacdyqueyra. Uw
bahnéquinat ey chihtd cuitar ur ay yajc ocso eyta yajcdyqueyra. 21 Eyta
cuécayat, judio bar binan ey wic acor itayqueyra,” wacaro, Sirat.

Acusan a Jestis de tener el poder del demonio
(Mr. 3.19-30; Lc. 11.14-23; 12.10)

22Bécajareht uwat Jesis quin cuicidt ruhwujaquey rojocro. Cuicat
ruhw'uyat eya ub batro. Tew ic cat téwajatro. Jestis quin rocayat Jesis
ura cut sicor tan jdjacro. Tan jacayat, ub ji, cuw ji orac chéjacro. 23Eyta
tan jacayat, uwa bahnaquin ub yehw jacro. Etar rahra rahra wajacro:

—¢Uyan David bémecara sicar bintara? ¢Cara dyjaquin éyitara? wajacro.

24Eyta wacayat, fariséoinat rahjacro. Eyta rahcuir wajacro:

—Cuic4 cara ajca Beelzebti uré cut camur cut Jesusat cuica uc si ayro, wajacro.

25Eyta sihw'ar tew jacan Jesusat itchacro. Etar eyin quin wajacro:

—Satanasat uw ur icar bin ima Satands uc tétiro. Bi gobierno wahw dr rahra
rahra tec quejcayat, ey gobierno bar bahnataro. Eyta cat puéblotara cayintara
im owdr bin rahra rahra tec quejcayat, bar sacataro. 26 Eyta cat Satanas chiwa
bucdy wahwuyat rahra rahra tecuay yinyat, Satands imar owar bahnéataro.
27Cuatén Beelzebt ajc cut ajatran cuicé uc te siquir waquit, ¢ba chiwatra bi ajc
cut uc te sic sthwaqui? Baat ititan, ¢bi chiht4 cuitar uc te siqui? Baatan itro. Etar
behmar chiwat ba urd wahitdyqueyra. Urd wahitir cahm icar tew dyqueyra,
-wajacro, Jesusat fariséoin quin-. 28 Eyta cuar Sir uré cut ajat cuicd uc si ayat uch
sthwawi. Sir cara rehquey ba ubot yehnjac, séhwawi, wajacro, Jestisata.

29Etar acsar wajacro:

—Uwat chihchir cuit bijiya usi bin ohnora bes yajquin sthwayat, récaji
cara eyan questataro. Questati bitdch bes y4jcajatro. Cuat questéar cuitar,
bahnac ohbac bes yajcéataro.

30’Biyinan asi jor bartara, éyinra asan quehsuro. Eyta cat biyinatan as cuitar
chihta ehcuti rehcéyatan, éyinatan uw quin as chihté cac aytiro. 31 Etarwan ajét ba
quin wacaro. Uwat bitara ttara Sir tayar yajcayat, Sirat sicor tayar bar chécataro.
Bitara titara ahsin tewyat Sirat sicor tew'ti bin eyta bar chacataro. Cuatan Sir
Ajcan Camuran Ey ojcor ahsin tew'yat, tayar chi chacayqueyra. 32 Biyatan asan Uw
Stuquib cahmi icar ahsin téwyatan, eyat Sir tayar yajcaro. Eyta cuar eyta tayar
yajcyeyra Sirat sicor tayar bar chicataro. Biyinatan Sir Ajcan CAmuran Eya ojcor
ahsin téwyatan, eyta tewyat cat Sir tayar yajcaro. Eyta cuar Sirat tayar eyra batra
chétiro. Bur cut suw cut tayar chi rehcayqueyra, wajacro, Jesusat.

El arbol se conoce por su fruto
(Lc. 6.43-45)

33’Carucua ay biyat uba ay bi chicaro. Carucua ay bar biyat uba ay bar bi
chacaro. Carucua bitara bijitara istin ac caruc ub wahitro. Eytaan wan ajat
ay yajac sthwactara, Satands chihtd cuitari, Sisrdm chihté cuitari ey yajac
sthwati jaw'i. 34 ;Bitara rehquit ahsin tewqui? Baan cumoroan wanro. Baan
ricman wanro. Eyta rehquit ahsin tewro. Uwa urd bitaratara cuw cuitar cat
im eyta tewro. 35Ur4 ay binat urd ay rehquit chihté ay bi tewro. Ur4 ay bar

binat cat ura ay bar rehquit chihta ay bar bi tewro. 36 Ajat ba quin wacaro.
Cébara tinyat uwat tayar yajac ques técuataro. Técuayat, uwat sthwati
tew jac ques Sirat ajc tecuas cut tayotaro. 37Baat ahsin téw'titara ba técuati
jacayqueyra. Cuatén ahsin tew jactara Sirat ba bar técuayqueyra, wajacro.

La gente mala pide una sefial milagrosa
(Mr. 8.12; Lc. 11.29-32)

38Itchareht bachan chihtan siwquinat cat, fariséoinat cat Jests quin wajacro:

—Siwquibu, Sir im istir ajc cut, camur cut yajcata bi is ub acat yajwi.
Isat Sirat bah ayjac sthwayta acu eyta yajw'i, wajacro.

39Wagquit Jesusat wajacro:

—Ah uch cutar uw ur ay batro. Sir tamo sthwatiro. Eyta rehquit éyinat Sir ura
cut, camur cut bahnéc yajcata ehctin acu as quin yajc ayro. Sirat as dyjactara,
ytitara istin acu as quin eyta yajc ayro. Eyta yajc ayic cuar ajét éytara yéjtiro. Eyta
yajti cuar, Gchicri Sir chihta ehcuquib Jonasat Sirat ayjac ehctr eyta, ajat cat eyta
ehcunro. 40 Jonasan rih ruwa cumac bi tan sar bay cuanjacro. Bay cuanyat estaji
waajacro. Eyta cuaquir eyta asan Uw Sfuquib cat ica tan sar bay cuaninro. 41 Cabar
tinyat, Ninive uwat ah uch cutar uw cahm icar tew dyqueyra. Ah uch cutar
uwat tayar yajac ehcwdyqueyra. Cahmor tchicrias Jonasat eyin quin Sir chihta
ehcujacro. Etar éyinat chihta cjacro. Uré ay bar ey bar tehmojocro, -wajacro,
Jesusat-. Cuatan asan ajcan urdn Jonds cuitro. Eyta cuar, ajat waquic rahctiro. Ah
Gwatra catiro. 42Etar tichicrias chaucat yajaquey sthwawi. Chauc eyan uwa cara
chéjaquincuano. Cajc istiy binro. Cajc istiy cut bin Salomén chihté rahcuay rajacro.
Salomén uran cuit etar ey chihtd sinin ac rajacro, -wajacro, Jesusat-. Cuatan asan
urd Salomén cuitro. Eyta cuar, ah uch cutar uwat ajat waquic rhctiro. Eyta bira
chauca éyatan uchin cahmf icar tew ataro. Cabar tinyat, tichinat tayar yajac
ehcwataro, wajacro, Jesusat fariséoin quin, bachan chihtén siwyquin quin.

El espiritu malo que regresa
(Lc. 11.24-26)

43Waquir car Jesusat bucoy wajacro:

—Cuica uw urd sar bin uquir dyatan, cuicé eyat bi cut itatatara uroy bicaro.
Uw bér cuitar wahitay bicaro. Tan jaquin ac wahitay bicaro, -wajacro-. Eyta
cuar bisari itajatro. Bir cuti tan chacajatro. 44Bisari itajar rehquit ima ur icar
séhwaro: “As sicor benro. Asa birara bin uquir rajactara as sicor erar rauway
benro,” séhwaro, -wajacro-. Eyta sehwar bicayat, rajic cut cur itit, uw eyan
o6hbacro. Ey ur icar istiyi batro. Uw eyan ubach uw bér bin éytaro. Uw eyan
ubach uw bar cuar bahnéc érojocan wanro. 45 Cuicét ay érojoc istir cuica
cahujin ucay bicaro, -wajacro-. Bucoy cuicd cuisa cucui bin ucay bicaro. Cuatan
cuic éyinra técuasan cuit binro. Etar eyin roquir, sera ur icar behquir abay
ruhwuro. Récaram tdhnaqui ruhw Gtiro. Cuatan bucoy cuitatra cuit ruhw'uro,
-wajacro-. Ah uch cutar uw cat eyta cuit ruhw ataro, wajacro, Jesusat.

La madre y los hermanos de Jests
(Mr. 3.31-35; Lc. 8.19-21)

46 Jesusat uw quin tew'yat icar im ab cat, rabin cat watar béjecro.
Bequir Jests jor tew in acu chijacro. 47Eyta chicayat ser istiyat Jestis quin
ehcujacro. 48Eyta ehcwayat Jesusat ser ey quin wajacro:

—¢As abinan, rdbinan rehrinan éyinca? wajacro.

49Eyta waquir ima atcara ima chiwa wihara yehw tew jacro. Tew ir wajacro:

—~Uyinan as abindn rdbinan wanro. 50 Biyinatan as Tetd cuactr bin
chihté radhcyatan, éyinan as abinan, rdbinan as chitindn wanro, wajacro.

El ejemplo del sembrador
(Mr. 4.1-9; Lc. 8.4-8)

1 3 1Eyta waquir ey ricara Jests usar bin acsar bijacro. Bir, riw cajc cut

chihrjacro. 2Eyta chihryat uwa rican to bin ey quemir sécuajacro.
Eyta sécuayat Jesis cand icar radjacro. Rauwir chihrjacro. Cané ey riw cut
chéjacro. Eyta cuar uwa bahnaquin riw cajc awat itchacro. 3Eyta cuacayat
Jests riw cut cand cuitar cuaquir uw siw jacro. Jesusat chiht istiy, chiht
istiy siw'in acu icir bi ojcor tew jacro. Siw'in acu uchta wajacro:

—Ser istiy cucud cuiay bijacro. 4Cucti eyan at cut cuic cuic cuijacro. Eyta
cuicayat, cuct cahujf ibit awat tijcajacro. Eyta tijcayat ruwdsirat ey yajacro.
5Eyta cuijacan, cuct cahuji wisu arct tijcajacro. Tijcayat in bar yehnjacro.
Ica ata bér etar in yehnjacro. 6 Yehnyat cat, cunyat cat, ribirat sarac
tiw jacro. Siya usén bar rehquit tinjacro. 7Eyta cuic cuic cuicayat cucué
cahujf cachd tac icar tijcajacro. Eyta tijcayat cacha tihw &n abay yehnjacro.
Cacha tihw'a abay yehnyat, cachat sehw jacro. 8 Eyta cuic cuic cuicayat cuct
cahuji ican tic bi cuitar tijcajacro. Etar eyra ay yehnjacro. Ehchi yehnjacro.
Etar uban ehchi chjacro. Istiy eyran uban cien cuit chajacro. Istiy eyran
uban sesenta chdjacro. Istiy eyran uban treinta chéjacro, wajacro.

9Etaran eyta waquir, acsar Jesusat wajacro:

—Cucajé ji binatra ey rahcwa, wajacro.

El porqué de los ejemplos
(Mr. 4.10-12; Lc. 8.9-10)

10Eyta wacayat ey chiwat ey quin wajacro:

—Jesusu, bahat uw siw'in ac uwat yajquic bticoyan bticoyan ehcuro.
¢Eyta ehcir cuitar siw'tieyra, bitdraca? wajacro.

11 Tayoyat wajacro:

—Behmarat Sir cara rehquey chiht4 ay rahcuataro. Cahmor istiti bi
rahcudtaro. Cuatan cahujinat ay rahcti acu tewro. 12Biyinatan ay rahcyatan,
Sirat eyin cuit stwayqueyra, ay rahjic etar. Etar chihtdn cuit sinayqueyra. Cuatan
biyinatan ay rahcti cudcayatan, chihta conu rahjac ey sicor bar eti téyqueyra.

El Nuevo Testamento en Tunebo de Colombia, 2a ed., © 2011, Wycliffe Inc.



35 San Mateo 13

Bar tan chindyqueyra, -wajacro-. 13 Ajat eyta sehwar ictir bi ojcor tewquey cuitar
siwro. Cahujinat ub cuitar istata cuar, ay istiti rehcayta acu eyta siwro. Eyinat
cucéch cuit rahcuata cuar, ur icar rahcti acu eyta siwro. 14 Uchicria Isaias Sir
chihté ehctquibat wac bahjac ahra uw éyinat yajcaro. Isafasat uchta wajacro:

Baat rahcuir car, cucajé cuitar rahcuf cuar urd cuitra rahcua bareyra.

Baat istic cat, ub cuitar istic cuar ur cuitatra ista bareyra.

15 Uch uwa uré bér rehjecro.

Cucjj cuitar cat rdhcuajar rehjecro.

UD cuitar cat istajar rehjecro.

Eyta barir waquit, ub cuitar wahitir istataro.

Cucaja cuitar rahcuir ay rahcuataro.

Ura ji rehquir céacataro.

Eyat caquir urd tehmoéyqueyra.

Eyta tehmoyat, Sirat imar tayar bar chicayta acu condyqueyra, wajacro.

16 Eyta waquir wajacro, ima chiwa quino:

—Cahujinra eyta cuar ba &camra ay rehcaro. Ba uba cuitatra ay itchacro. Ba
cucajé cuitatra ay rahjacro. 17 Ajat wacaro. Uchicri Sir chihtd ehctquinat cat, ura
ay binat cat eyta ist4 racar rehjecro. Rican to binat it cun rehjecro. Baat itquey
isté racar rehjéc cuar etach istitiro. Ba cucdj acat tew quey éyinat rahcua racar
rehjéc cuar, etach rahctiro. Cuatan baatriin bar rahjacro. Bar itchacro, wajacro.

Jests explica el ejemplo del sembrador
(Mr. 4.13-20; Lc. 8.11-15)

18°Cucud cuic cuic cuijac ojcor waquir cuitar bi chihta siw jactara ay rahcwi.
19Cucud ibit awat tijcajaquey wacayat, ibit awat wacayat, uw cahujin ojcor
tewro. Uw éyinatan Sir chihtd cucaja cuitar rahcui cuar, ur icara catiro. Rahcyat
Sisrdmatan chihté ey quin cac &ytiro. Bow cac técaro. 20 Cucud wisu arctt
tijcajaquey wacayat, wisu ey wacayat, uw cahujin ojcor tewro. Uw éyinat Sir
chihté rahcro. Rahcuir ahni cacaro. Eyta cuar ayra cétiro. 21 Ay cati rehquit,
itchareht waca técaro. Sir chihtd ques uwat ruhw dyatan, uwat técuayatan, éyinat
chiht4 waca técaro. 22 Cucua cacha tac icar tijcajaquey wacayat, cacha tac icar
wacayat, uw cahujin ojcor tewro. Uw éyinat chihta rahcui cuar iran oyan rayan
cuit récatro. Ey racar rehquit Sir chihta tamo sthwati eti técaro. Urd ay ititiro.
23 Cucué ica tic bi cuitar tijcar uba cuit chdqueyan wacayat, ica tic bi wacayat, uw
cahujin ojcor tewro. Uw éyinat chihta ay rahcro. Rahcuiran, urd istanac waacaro.
Uran ay chécaro. Etar cahujin éyinra uré ayan cuitro. Cahujin éyinra uran etach
cutiro. Cahujin eyin cat urd ayan owaraqui batro, wajacro, Jesusat chiwa quin.

El ejemplo de 1a maleza entre el trigo

24 Jesusat siw in acu uwat yajquic uchta ehcujacro:
—Sir cara rehquey tchtaan wanro. Ser istiy ima chi cuit ritt cucué
ay bi rijacro. 25Eyta ric tihrir sera cat chiwa cat chéycara cuitar usi

camjacro. Chéycara cuitar cami yiror quehsi binat chi ey cuitar tihw'a
ay bar bi cucti cui téjecro. Ritutdn wan cuar tihw cuci cui téjecro. Tihw’
cucud cuiir, cajc istiy bijacro. 26 Itchareht yajcajareht yehnar ritit uba
chac rajacro. Rittit yehnjac ititan, tihw'a ey catum uba chac racaro. 27Ey
istir, cacminat cara quin behquir wajacro: “Caru, bahatan cuct ay bi
rijacro. Eyta cuar ¢bitara etar tihw'a cat yehnqui?” wajacro. 28 Wacayat
wajacro: “As quehsi binat tihw" cucti cuijacro,” wajacro.

“;Bahat ictr racarica? ¢Isat tihw & ey récaji cuachinica?” wajacro. 29“Batro.
Eytara cuachti jaw'i. Eyta cudchyeyra, tihw cat rittit cat cuachdyqueyra. 30Rittit
cat, tihw' & cat im eyta chaw jawi. Rittt jaw, tihw'a jaw tam rehcayqueyra.
Ehstic cab cuc ocso tas im eyta chaw jaw i. Etar ehstic cab cucayat, ajat ehsuquin
quin waquinro: ‘Ibtu tihw & cuachwi. Cuachir questawi. Questar oca cut wahnin
ac ajquir jawi. Cuat ritutrd ira usi socua cuitar sécuawi,’ waquinro,” wajacro.

Jesusat eyta ehcujacro.

El ejemplo de la semilla de mostaza
(Mr. 4.30-32; Lc. 13.18-19)

31Etar Jesusat siw in acu uwat yajquic ojcor uchta ehcujacro:

—Sir cara rehquey cutar tichtaan wanro. Bitaratara ajét ey ehcunro. Sir cara
rehquey cutar mostaza cucuan wanro. Uwat mostaza cucud chi cuit ricaro.
32 Cucud eyan cénuan bahnéc cuit bin cuaquir chéjareht cuit cunro. Cunyat ectar
ji ruwat ey cuicara taha cut chicha tuwro. Sir cara rehquey cat ey cucudn wanro.
Mostaza cucudn conu bi cuar yehnar cuit cunir eyta Sir cara rehquey cutar uwa
récaji rica conu cuar itchareht éytaan wan uwan cuit rehcdyqueyra, wajacro.

El ejemplo de la levadura
(Lc. 13.20-21)

33Bucoy Jesusat Sir cara rehquey ojcor wajacro:

—Sir cara rehquey tGchtaan wanro. Buc réhqueyan wanro. Uwat eba tajcro.
Tajquir sar buc rehquey conu chacaro. Chaquir rihnoro. Rihnoyat eba bahnac
buc rehcaro. Sir cara rehquey cat buc réhqueyan wanro. Buc rehquey conu
chaquic cuar itchareht bahnéc buc rehquir eyta Sir cara rehquey cutar uwa
récaji ricd conu cuar itchareht cuit rehcdyqueyra, wajacro.

El uso que Jests hacia de los ejemplos
(Mr. 4.33-34)

34 Jesusat ricd quin uwat yajquic ojcor ehcir cuitar siw jacro. Eyta
ehcdtira siw'tiro. 35Eyta ehcwayat Sir chihté ehctiquibat wac bahjac caba
yajacro. Sir chihté ehctiquibat tchicrian uchta wac bahjacro.

Ajét cuw cutar uwat yajquic ojcor ehcir cuitar siwro. Récaji cajc cuanjac acat
echi ah tas cuar uwat anto istiti bi ajat eyta ehctir cuitar siw inro, wajacro.

Jestis explica el ejemplo de la maleza entre el trigo

36 Jesusat eyta siw ir ricd sicor imér usi dyjacro. Eyta ayir ima cat im
usi ratijacro. Rauyat ima chiwa cat ey acor behquir wajacro:

—Isat orac rahcuayta acu tihw'a ay bar bi chi cuit rijac chihté siw' i, wajacro.

37Wacayat wajacro:

—Rura ay bi riquib asan eyro. As Uw Sfuquiban eyro. 38 Chi eyan cajquey teyey
eyan eyro. Rura ay biyan Sir sasan eyro. Tihw'a ay bar biyan Sisram chiwan eyro.
39Quehsi binat tihw 4 ay bar bi rijaqueyan Sisram ey ojcor wacaro. Cuécayat
ehstc cab cuqueyan cébara tinyat eyan eyro. Ehstiquinan Sir cuactir cacmin
éyinan eyro. 40 Tihw' 4 ay bar bi secuar wahndr eyta, cabar tinyat cat im eyta
jacayqueyra. 41 Asa Uw Siuquibat cuactir cacmin cajc uch cutar dyayqueyra. Usar
behquir Sir cara rehquey tac icar bin uré ay bér yajaqueyin secuar sidyqueyra. Ay
bér yajc dyqueyan bahnéc sidyqueyra. 42 Sitrun cab oc icar wahna téyqueyra. Cab
oc icar uwan abdy 6yqueyra. Yaran abdy rehquit ruhra cuechwayqueyra. 43Etar
Sir chiht4 yajquin éyinan rahs sir éytaan wan rehcdyqueyra. Sir jor Tet chor carin
itir eyta ftayqueyra, -wajacro-. Biyinan cucéch chitara, chihta ey rahcwi, wajacro.

El ejemplo del tesoro escondido

44°Sir cara rehquey tichtaan wanro. Rayan to bin uwat chi cut ruhjacro. Erar
ruhcyat itchareht yéjcajareht ruhjaquin sacajacro. Etar ser istiyat chi cut canar
yajcayat raya ey itchacro. Istir cat ahni rehquir sicor to ruhjacro. Chi ey cajc ey
wahn sehwar ruhjacro. Etar ima ojc sar oyan, cajcan, at ruwan bahnéc rajacro.
Rar car ray ey secuar cuitar chi ey cajc ey wahjacro. Cajc jaw’ ray jaw wahjacro.
Cajc cut ray ruhjac ey wahn ac ictir bi bahnéc yarsa tehmétaro. Eytaan wan Sir
cara rehquey cuitar beyin tehmar icuran biyan yarsa bahnac bahtaro.

El ejemplo de la perla de mucho valor

45°Sir cara rehquey tchtaan wanro. Cuc ray, cucdj ray waquibat perla ehchi
bi secuan sehwar bisar bisar yajcot bicaro. 46 Eyta yajcot bicayat, perla tibisti
ehchian to bi itchacro. Cuc rayan ehchian to bi itchacro. Ehchian to rehquit
acan tahnacro. Eyta istir ima ojc sar icuran biyan bahndc rajacro. Rar car ey ray
cuitar perla ey wahjacro. Cuc raya ey wahjacro. Perla eya Sir cara rehqueyan
wanro. Perla echi bi wahn ac icuran biyan bahnac yarsa tehmétaro. Eytaan
wan Sir cara rehquey cuitar beyin tehmar icuran biyan bahnac yarsa bahtaro.

El ejemplo de la red

47°Sir cara rehquey tchtaan wanro. Atarraya cumac biyan wanro. Atarraya
yactr rih sar chécaro. Rih ruwa siin acu chécaro. Eyta chacayat ajc bahnac
cacaro. Rih ruw cat, ricim cat cacaro. 48 Chaquir atarraya ey bahnéc cuinyat,
uwat yacdr cajc cut uquin ruc rocaro. Yacir cajc cut cur car rih ruwa ay eyan
ajquir ruca sar sécuaro. Cuat ricumra ajquir ab sicaro. 49Cabar tinyat cat im

(San Mateo 13.48)

eyta yajcayqueyra. Uwat rih ruwa ajquir, ricm ajquir chaquir eyta Sir cuactr
cacminat cat uw cat eyta chacayqueyra. Yajcata bi yajac bin ajquir, uré ay bar bin
ajquir chacayqueyra. 50Eyta chaquir uré ay bér bin cab oc icar wahnd téyqueyra.
Cab oc icar uwan abay 6yqueyra. Yaran abdy rehquit ruhra cuechwéayqueyra.

Tesoros nuevos y viejos

51Eyta waquir Jesusat eyin quin tdyojocro:

—¢Chihta eya bahnac bar rahcyi? wajacro.

—Ee, bar rahjacro, wajacro.

52Etar Jesusat wajacro:

—Bachan chihtan siwquinat Sir cara rehquey chihtd sinjactara, Gchtaan
wanro. Ubach cayiban wanro. Ubach cayibat ima cajon tan sar bin ibsoy bi cat,
quescarir bi cat ticaro, -wajacro-. Eytaan waan bachan chihtan siwquinat Sir cara
rehquey cat sinjac etar chihté yahnct bi cat récaji bi cat siwayqueyra, wajacro.

Jests en Nazaret
(Mr. 6.1-6; Lc. 4.16-30)

53Ftar Jesusat uwat yajquic ojcor ehctr cuitar siw tihrjacro. Eyta siw
tihryat acsar bijacro. 54Bir car ima pueblo cut cujacro. Ima pueblo cut
cur car, secuac usi siw'in ratijacro. Jesusat siwyat, ricd to binat rahjacro.
Rahcuir ojc sijacro. Ojc siquir rahra rahra wajacro:

—Sera eyat eyta siwquey ¢bi cut sinjactara? ¢Bi urd cuitar ub bar bi sicor
ub chi chaqui? ¢Bi uré cuitar cuicit ruhwujaquey sicor tan chaqui? 55 Uya tetd
tabla éroquibro. Uy ab4 Mariaro. Santiago cat, José cat, Judas cat, Simén cat ey
rébinro. 56 Ey chitin usara is owar itro. Eyta etar ¢bi ura cut eyta yajqui? wajacro.

57Eyinat Jesus ria yéjtiro. Etar Jesusat eyin quin wajacro:

—Uw bahnéquinat Sir chihtd ehcuquib ajca ji bécaro. Cajc bahnac
cutar itquinat ajca ji bécaro. Eyta cuaquir ehcuquin iméar cajc cut
itquinatra, imér usi itquinatra ajcé ji bétiro, wajacro.

58 Eyta cudcayat Jesusat Sir ajc cutar ricé to binra tan chatiro, uw
éyinat ey tamo ay sthwati etar yarquin birdch bar bin tan chéjacro.

La muerte de Juan el Bautista

(Mr. 6.14-29; Lc. 9.7-9)

1 4 1Itchareht yajcajareht uw bahnéquinat Jests ojcor tew jacro. Uwat
tew'ican rey cara ajca Herddesat rahjacro. 2Eyta rahcuir Herodes

eyat Jesls ojcor ima chiwa quin wajacro:

—~Uya Juan Bautistaro. Juan chinjéc cuar, sicor estaji yehnjacro. Eyta
cuécayat ajc cutar, camur cuitar bitara ttara ay yajcaro, wajacro.

3-5Récaji Juanat Herodes cahmi icar tew jaquinro. Herédesat ima
raba Felipe wiya ajca Herod{as siwir yehw jdquinro. Eyta siwir yehw jac
ques Juanat tew jadquinro: “Bahat yéhwajar bi yéhw'yatan, Sir tdyatro,”
wajéquinro. Eyta tewyat, Her6desat ima buté Herodias racar rehquit, Juan
caquin soldadoin ayjaquinro. Carcel icar tun dyjaquinro. Eyta tunir Juan
yau ay cun rehjecro. Eyta rehquic cuar, uw ayot yatitiro. Uwat Juan itit, Sir
chihta ehctquibro. Eyta sthwayat, uw ayot yattiro. 6 Itchareht, yajcajareht,
Herodes yehnjac ricara cuanyat fiesta yajacro. Gobierno carina, soldado
cérina, Galilea uwa cérina, iran cuit yayin sécuajacro. Etatan Herodias
wacja wiwara rauwir eyin cac cahmar quinjacro. Quinyat Herodes ahni
rehjecro. 7Eyta ahni rehquir Herédesat cahbara quin wajacro:

—Bahan ay quinjacro. Bah quinjac tehmar ¢ajat bah quin bi wicataca?
Ehchi quinjac tehmdar bah ictr racaratara as quin waw'i. Wacayat
ajat bah quin wiquinro. Ajat Sir ub cahmor wacaro. As quin bahat bi
chicayatan, ajat ey wiquinro, wajacro.

8Eyta wacayat cahbar im abat tan téjecro. Tan te rabar wajacro:

—Juan Bautista cuisa chiwi, wajacro.

Eyta tan técayat, cahbarat Herodes quin wajacro:

—As ac Juan Bautista cuisa cuic ter row i. Juan uw rih sar siw'quib cuisa
cuic ter row i, -wajacro-. Cuis ey cuiquir bayctr cuitar usar row i, wajacro.

9 Juan Bautista cuisa cuiquin wacayat, Herodes cue rehjecro. Cue rehjéc
cuar, uwa ub cahmor, Sir ub cahmor ictir racaratara, ey wiquin wajaquinro.
Eyta chihtara witira bitach y4jcajatro. Etar eyta roquin wajacro. 10Soldado
carcel beyin in dyjacro. Juan cuisa cuiquir roquin dyjacro. 11 Etar cuisa cuijacro.
Cuiquir bayctr cuitar rojocro. Roquir cahbara quin wijacro. Etar cahbarat
acsar aba quin wijacro. 12 Juan Bautista eyta yauyat, ima chiwat ey chein ucay
behjecro. Uquir beyar ruhjacro. Ruhcuir car Jestis quin behquir ehcujacro.

Jestis da de comer a cinco mil hombres
(Mr. 6.30-44; Lc. 9.10-17; Jn. 6.1-14)

13 Juan Bautista yaujac tew ic rahcuir, Jests uw bér cuit bijacro. Cané sar
rauwir uw bar cuit ajquir bijacro. Jesiis uw bar cuit bijac chihta uwat rahra
rahra tew jacro. Eyta téwican ricé to binat rahjacro. Rahcuir ey questoc béjecro.
Pueblo istiy cut bin uwan, istiy cut bin uwan choni béjecro. 14 Jests riw cajc cut
cur, cand sar bin riw cajc cut waajacro. Waar itit, &caman rican to sécuajacro.
Eyta istir eyin tamo sehwar cue rehjecro. Eyin tac icar yarqueyin cat tan jajacro.
15Ttchareht y4jcajareht tin bicayat, ima chiwat Jestis quin wajacro:

—Isan ubach bar cuitatro. Usatra uw fititiro. Ahra bar tin bicaro. Eyta
bira uwa sicor aywi. Pueblo cut beyin aywi. Iméar yayin acu ira wahy
aywi, wajacro.

16 Etat Jesusat chiwa quin wajacro:

—Cajc istiy béyatai batro. Behmarat ira wiw i, wajacro.

17Etat wajacro:

—Icr{ wicajatro. Is pan éstacro. Rih ruwa cat bucatanro. Isat icr{
wicajatro, wajacro.

18FEtatan Jesusat eyin quin wajacro:

—Pan cat, rih ruwa cat as quin row’i, wajacro.

19Eyta waquir uw quin banar cuitar chihr dyjacro. Etar Jesusat pan esi bi cat,
rih ruwa bucdy bi cat at cut yehw jacro. Yehw ir cuactir wahitchacro. Pan yehwir,
Sir quin “Bah ur ayro,” wajacro. Eyta waquir pan cotchacro. Cotir ima chiwa
at icar wijacro. Uw owér tahw tin wijacro. Wicayat, tahwujacro. 20 Tahwuyat
bahnaquinat yajacro. Uw bahnaquinat yarsa yajacro. Yaya tihryat, ira cdjcaran
sicor sécuajacro. Sécuajaquey chocha doce ehnchacro. 21 Serin ira ydjaqueyinan
sawujacan cinco milro. Wiwin cat, sasé cat sawuti sérina saw'ujacro.

Jestis camina sobre el agua
(Mr. 6.45-52; Jn. 6.16-21)

22Etar Jesusat ima chiwa quin wajacro:

—Cano cuitara riw rahray as cahmor béowa, wajacro.

Eyta waquiran, uw bahnaquin quin “As bar bicaro,” wajacro. 23Eyta
wagquir Sir ojcor conin acu ctibara cuitar im istir bijacro. Itchareht
cénajareht tino cuitar im istitro. 24 Cuat cané riw tibutro. Riw ubut cuar,
cané biquic acam wihar séroan bit4c bitiro. Riw cat ay bar soboro. Séroat
canoan rahr owdr bujacro. 25Eyta cuacayat sisbtr cohwyat Jests eyin
ques caquin rajacro. Ica cuitar sahu sahu bir eyta, Jests rih arcutar eyta
sahu sahu rajacro. 26 Eyta racayat ima chiwat itchacro. Rih arcutar raquic
itchacro. Eyta istir ojc sijacro. Abdy roojocro. Eyta roor car cohwjacro.

—iChein ajca racaro! cohwjacro.

27Eyta cohwyat, Jesusat eyin quin wajacro:

—Rooti jaw'i. Ojc siti jaw'i. Asro, wajacro.

28 Wacayat Pédroat wajacro:

—~Caru, uni bahtara, as quin rih arcit bah quin bi aywi, wajacro.

29—Raw'i, wajacro.

Wacayat Pedro cané sar bin waajacro. Waar, rih arcutar sahu sahu bijacro,
Jesis quin cuwayta. 30Rih arcutar be rabar ititan séroan abdy cacaro. Eyta
istir roojocro. Roocayat, riw icar bahr bijacro. Bahr bicayat cohwjacro:

—ijCaru! jAs uw'i! wajacro.

31Cab rehti Jesusat at cut Pedro yehw céjacro. Yehw' caquir wajacro:

—Bah uré cénuro. Ajat bah siwata séhwata bin yajacro, wajacro.

32Etar eyin owdar cand sar ratijacro. Jesus cand sar rauyat owar, séroan cab
rehti chihrjacro. 33 Etar cané sar éyinat ey tamo sthwajacro. Ey quin wajacro:

—Uniro. Bahan Sir waquijré, wajacro.

Jests sana a los enfermos en Genesaret
(Mr. 6.53-56)

34 Acsar cand cuitar béjecro. Genesaret cajc cut cujacro. 35FErar cucayat, uwat
ititan, eyan Jesusro. Eyta istir cajc bahndc ey cuitar Jests wijac chihta 4yjacro.
Eyta ayi cut yarquin bahnaquin rojocro. 36 Roquir Jestis quin conjacro:

—¢:Bah oya butén ajc waétaica? wajacro.

Etar biyinat butajictara, eyin bar tan jjacro.

Lo que hace impuro al hombre
(Mr. 7.1-23)

1 5 1Etar fariséoin cat, bachan chihtan siw'quin cat Jestis quino
béhjecro. Pueblo Jerusalén bin béhjecro. 2Ey quin cur wajacro:
—Baha chiwat werjayat bacha chajac auro. ¢Bitara rehquitca? ¢Bitara

rehquit at um sucti ira yaqui? wajacro.

3Eyta wacayat Jesusat wajacro:

—Behmarat werjdy chihta yajquin sihwar, Sir chiht4 cati ruhw'uro. ¢Bitara
rehtqui? 4Uch sthwawi. Siratra wajacro: “Bah tetin ajcé ji béowi. Bah abin ajca
ji béowi. Biyatan ima tet cahm icar, ima ab cahm icar ajc ahsin téwyatan, eyta
tew ic ques icar yauwi,” wajacro. 5Eyta cuar ba fariséoinat ba bachan chihtdn
siwquinat wacaro: “Biyinat uchta wacayat, ‘Tett, Abd, ajat bah wicata bin, Sir
quin wiquin yajc chajacro, wacayat, baat waquit, eyin tetin abin ajcé ji bétitara
bitarach batro,” wacaro. 6 Etarwan behmadr chihté yajc ayin acu uw quin Sir ima
chiht4 tehm6 ayro. 7Ba uré bucdy binro. Isaias tchicria Sira chihté ehctquibat
ba urd bucdy bin ojcor waquir cuihsujacro. Uchta Gchicri uni bi cuihsujacro:

8 Uch uwat cuw cutaran “Sira ur ayro,” wacaro. Eyta cuara urd icatra Sira
tamo sihwati itro. 9Eyinat Sir tamo sihw'an waquic cuaquir batro.
Cahujin quin Sir chiht4 siw'ic waquic cuar, uw imér chihté siwro.

Jesusat fariséoin quin, bachan chihtdn siwquin quin eyta wajacro.

10Eyta waquir uw secuan acu chijacro. Eyta chiir eyin quin wajacro:

—TUch rahcwi. Rahcuir caw'i, -wajacro-. 11 Uwat cac icar yaquey
cuitatrum urd ay batra rehca bareyra. Cuat uwat cac icar bin tewquey
cuitatrun urd ay bar chécaro, wajacro.

12Etat ima chiwat ey quin behquir wajacro:

—Bahat wajac ques fariséoin ttirjacro. ¢Eyinat bah rihwajaqui? wajacro.

13Etat Jesusat chiwa quin wajacro:

—Uw éyinan caruc yehnjacan wanro. Carucuan biyan cuactr as Tetat
riti cuar, im istir yehnjactara, carucua eyan burbar cuachayqueyra. Eytaan
wan uw éyinat cat imar chihtd uw quin yajc ayjac rehquit, cab oc icar
téyqueyra. 14Eyin ria cati jaw'i. Ub bar biyat istiy ub bar bi beyar eyta,
éyinat cat eyta Sir chihtd istiti cuar, cahujin quin siw in wacaro. Ub bar
biyat istiy ub bér bi ator bécayat, imar buc owér iscan icar yau sacayqueyra.
Eytaan wan eyin cat, chiwa cat cab oc icar téyqueyra, wajacro.

15Ftat Pédroat wajacro:

—Bahat ehcujac chihtd is quin siw’i, isat orac rahcuayta acu.

16 Etat Jesusat wajacro:

—¢Ba cat urd barqui? 17Uwat cac icar ictir yéctara atuc cut tiw bucchir cut
tiw’ bicaro. Etar wisir sicaro. Urd sehw'a cutra rauwa bareyra. Baat eyta sinata
bin yajcaro. 18 Cuatan uwat cac icar bin bitara tew ictara uré sar bin im eyta
sihwar tewro. Etarwan uwat ay bar tew'yat, ima urd ay bar rehcaro. 19 Uwat
uré sar ay bar sthwaro. Eyta ay bar sihwar car, uwa yauro. Wiw 4 jor besir
yajcaro. Yehw'ti isér yajcaro. Cahujin ohnor bes yajcaro. Carin cac cahmar
cahujin cahm{ icar sucuar tewro. Cahujin ojcor téwajar bin tewro. 20Eyta
yajcayat Sir ub cahmar tayar yajcaro. Urd ruhw'uro. Cuat atum sucti cuicayat
bitarach batro. Atum sucti cuat, ur icar ruhw & bareyra, wajacro, Jesusat.

Una mujer extranjera que crey6 en Jesis
(Mr. 7.24-30)

21Etar Jests erar bin acsar bijacro. Tiro cajc cut, Sidén cajc cut cun
bijacro. 22FErar cucayat, wiwarac Jests quin rajacro. Canaidn uw Tiro cajc
cut bin wiwarac rajacro. Wiquir cohwjacro:

—iCaru, David wihnd! As racar cue rehw'i. As wacja cahbara bin
cuicat ruhwuro, wajacro.

23Waquit Jesusat ey quin ténatiro. Cuat chiwat Jests quin wajacro:

—Eyat is cut seo cohwro. Sicor im usi aywi, wajacro.

24Eyta wacayat, Jesusat wiw ey quin wajacro:

—As israelin quin siw in dyjacro. Eyinan Sir sasa cuar ey chihta
fujacro. Eyta cudcayat israélina siw inro. Cuat cahujinra siw tiro, wajacro.

25Etat wajacro:

—~Caru, as cuitar wawi. As obir yajw'i, wajacro.

26 Etat Jesusat wajacro:

—Pan sasat cohtd binan siwir bayar quin wicajatro, -wajacro-. Sasay
bin bayar quin witi eyta, ajat Israel ac ay yajcata bi cahujin ac ey yajcétai
batro. Ajat bah uw cuitar yajcatai batro, wajacro.

27—Fe. Eyta cuaquir bayar cayibat pan cohcayat, pan cac bura ic icar
tijcaro. Eyta tijcayat bayarat yehw ir cohcaro, -wajacro-. Eyta chihtara as
cuitar conu yajw i, wajacro.

28 Etatan Jesusat ey quin wajacro:

—Chaucu. Ba urd icar sehwat, ajat bah cuitar yajcata, séhwaro. Bahat
eyta sehwac etar, ajat bah cuitar yajquinro, wajacro.

Eyta wacayat owdar Jess cajc istiy cuar im uré cut ey cahbara tan wan chéjacro.

Jestis sana a muchos enfermos

29Etar Jesus erar bin acsar rajacro. Galilea riw cajc awat rajacro.
Raquiran cibara icar wiquir itchacro. 30Eyta ityat ricé to binan ey quemir
sécuajacro. Uw éyinat cuercurin cat, chohcuin cat, ub bar bin cat, ajc bar bin
cat rojocro. Cahujin yarquin rojocro. Roquir, Jestis quescara ojcor chéjacro.
Eyta chacayat, Jesusat istiy cat, istiy cat, istiy cat bahnaquinan ima urd cut
tan jajacro. 31 Jesusat uré cut tan jacayat, bahnaquin ub yehw jacro. Eyinat
ititan, ajc bar binatan Jests urd cut sicor ajc chi tewro. Cuercurin Jests uré
cut sicor 6racro. Quescara bar bin chohcuinan Jests uréa cut sicor ques cut
sahu sahu bicaro. Ub bér binatan Jests uré cut ub cuitar wahitro. Eyta istir
Jests tamo ay sthwajacro. Ub yehw jacro. Uw éyinat wajacro:

—Israelin Siran ajcan urén tahnacro, wajacro.

Jests da de comer a cuatro mil hombres
(Mr. 8.1-10)

32Uwa eyta sécuayat, Jesusat ima chiwa chijacro. Chiir eyin quin wajacro:

—Ajat uw ricé cuitar séhwaro. Eyin is owar bay cuanjacro. Ahra éyinat
icar yayajatro. Ajéat eyin ira yati sicor usi ay cun batro. Eyta ayeyra, yayat
bar sacayqueyra, wajacro.

33Etat ima chiwat wajacro:

—Usér ubach batro. Uwa ititiro. Uwat yayin acu icri pan bisari
istajatro. Batro. Ricén to rehquit, bi wicajatro, wajacro.

34Etat Jesusat ima chiwa quin wajacro:

—¢Baan pana bitaca? wajacro.

—Pana cucuiro. Rih ruwa cat birdch batro, wajacro.

35Eyta wacayat Jesusat uw rica quin ica sar chihr ayjacro, wajacro.
36 Etar Jesusat pan cucui eyan, ruw eyan caquir wajacro:

—Siru, bahat is ira wicaro. Bah ur ayro, wajacro.

Eyta waquir, pana cotchacro. Cotir car, uw quin tahw tin ima chiwa
at icar tahw'ujacro. Etar chiwat acsar uwa bahnaquin quin tahwujacro.
37Etar bahnéaquinat yaris cohjocro. Cohr car yayar car ira cajcar ey sicor

sécuajacro. Ira cajcar sécuajacan chocha cucui binan cuin tas sécuajacro.
38Ira coéhjoquin sawujacan serin cuatro milcuano. Wiw in cat, sasé cat
saw ttiro. 39Etar Jesusat uwan sicor usi dyjacro. Ayir ima chiwa owéar
cané cuitar rauwir, cajca Magdala cun béjecro.

Los fariseos y los saduceos piden una seiial milagrosa
(Mt. 12.38-40; Mr. 8.11-13; Lc. 12.54-56)

1 6 1Riy istiy fariséoin saducéoin Jesis quin béjecro. Jests quin cur wajacro:
—Is cac cahmar Sir uré cut, camur cut bahnéc yajcata ehctin acu ey
yajw i. Isat cuactr Sir imat bah ayjac chihtd istayta acu eyta yajwi, wajacro.
2Etat Jesusat wajacro:

—Rabhs bar rau bicayat, baat waquit: “Aba buwdy tin bicaro. Etatan cuanmit
ay cuanataro,” wacaro. 3 Chicrias cuitar cat “Aba buwdy cuan racaro,” wacaro.
“Bowaram cat abayro. Etarwan riwa dyataro,” wacaro. Baatan bowaram cat,
sero cat ub cut istir, riwa dyatatara, riwa ayajartara, sihwar itro. Baatan eyta
itro. Cuat asa rehrét dyjactara istin acu urd batro. Baat Sir chihta récaji ehct
bahjéc itro. Ah cat Juan rih sar siwquibat yajac cat, ajat yajquic cat itro. Eyta ub
cuitar istic cuar, Sirat as ayjac sthwatiro. 4Ba ur ay bar binro. Sir tamo sthwatiro.
Baat Sir uré cut, camur cut bahnac yajcata ehctin ac as quin yajc ayro. Sirat
dyjactara, Sirat dytitara, istin acu as quin eyta yajc ayro. Eyta yajc ayic cuar, ajat
éytara yéjtiro. Eyta yaijti cuar tichicri Jonasat Sirat ayjac ehctr eyta ajét cat eyta
ehcunro. Eyta yajquir cuitar Sir ajcan urdn istdyqueyra, wajacro.

Eyta waquir eyin cham bahr car acsar bijacro.

La levadura de los fariseos
(Mr. 8.14-21)

5Etar Jests chiwa owér riw rahray béjecro. Rahray cur itit, pana beti
tan chinjacro. 6Eyta cuicayat Jesusat eyin quin wajacro:

—Yaji chaw’i. Cuaya sinti jaw i. Fariséoin saducéoin buc réhquiban
butati jawi, wajacro.

7Eyta wacayat chiwat rahra rahra wajacro:

—Isat pan roti etar, eyta wacaro, wajacro.

8Eyta rahra rahra tewyat, Jesusat itchacro. Eyta istir wajacro:

—Uwinu, ba uré conu binro. Baat sihw'at, ¢ajmar uré cut yarsa yayina
wicajarca? ¢Bitara reht pan bahjac ojcor rahra rahra tewqui? 9¢Ba ur icar
anto istitica? Pan estac cuar, ajat serin cuisa cinco mil yaris yayayta acu
wijacro. Eyta wicayat ira cdjcara chocha bita bin cuinjactara, ey chihté
sthwawi. 10Bucoy cat pana cucui etan cuar, ajat serin cuisa cuatro mil
yaris yayayta acu wijacro. Eyta wicayat baat chocha bita bin cuinjactara,
ey chihtéd sthwawi. 11 ;Bitara reht as chihté orac rahctiqui? Ajat pan
6jcotra watiro. Fariséoin saducéoin buc réhquiban butati jaw'i, wajacro.

12Eyta wacayat, bow yajquitan, Jesusat pana buc réhquiban 6jcotra
waétiro. Cuat fariséoinat saducéoinat siw'quey ojcor wajacro.

Pedro declara que Jestis es el Cristo
(Mr. 8.27-30; Lc. 9.18-21)

13Ttchareht bécajareht, Jesusin Cesarea de Filipo cajc cut cujacro. Ey
cajc cut cur car Jesusat ima chiwa quin tayojocro:

—Uwat waquit, ¢;Asa Uw Siuquiban rehrca? wajacro.

14Etat éyinat wajacro:

—~Cahujinat waquit, bahan Juan uw rih sar siwquib yarjdqueyro. Cahujinat
wagquit, bahan tchicri Elias bijaquin sicor wijacro. Cahujinat waquit bahan
Jeremias yarjaquey 6raro. Uchicrias Sir chihté ehcuquib yarjac istiy 6raro.

15Etar eyin quin wajacro:

—Baat waquitra, ¢asan rehrc4? wajacro.

16 Eyta tdyoyat Pédroat wajacro:

—Bahan Cristoro. Cuactr Sir ima waquijré, wajacro.

17Etar Jesusat ey quin wajacro:

—Simonu, Jonas wacji, bah ahni itro. Behma uré cuitari eyta séhwatiro.
Cahujinati ehcttiro. Cuat ajmér Tet4 cuactr binat bah urd icar chiht4 ey wijacro,
-wajacro-. 18 Ajatan bah quino wacaro. Bah ajcan Pédroro. Ajcan Pedro waquitra,
aca ojcor wacaro. Is uwat ac arcutar ubach tuw ir eyta, bah chihtd cuitar cat uwa
quir bin eyta as chiwa yindyqueyra. Yinir chiwa cahujin owér rehcayqueyra. Ajat
eyta rehc dyinro, -wajacro-. Eyta yinyat Sisrdminat eyin cuaca bareyra. 19 Ajét Sir
cara rehquey cuitar bahan cara yehn ayinro. Eyta cuécayat cajc uch cut bahat
ictir yajquin ajc wadtitara, cuactr cat ajc waa bareyra. Cajc uch cut bahat icir
yajquin ajc waatatara, cuactr cat im eyta ajc wadyqueyra, wajacro.

20Etar chiwa bahnaquin quin wajacro:

—Istiy quinoi as ojcor ehcuti jaw'i. Asan Cristo cuar ehcuti jaw i, wajacro.

Jests anuncia su muerte
(Mr. 8.31-9.1; Lc. 9.22-27)

21Etar yahncit Jesusat ima chiwa quin bucoy uchta wajacro:

—Asa Jerusalén bétaro. Erar cucayat judio werjayinatan, sacerdote
céarinatan, bachan chihtédn siwquinatan as ruhw dyqueyra. Ruhw ar as
yauwdyqueyra. As yauyat bay cuanyat sicor estaji yehninro, wajacro.

22Eyta wacayat Pédroat ey ajquir beyar wajacro:

—Batro, batro. Baha eyta cuaca bareyra, -wajacro-. Eytara tew'ti jaw i.
Bah eyta cuécyeyra, ay batro. Sirat eyta yajc ayti bah siwayqueyra, wajacro.

23Etat Jesusat Pedro quin wajacro:

—Baha Satands uritro. Bahat as quin Sir chihta yajc ayti siwata
yajcaro. Eytara siuti jaw'i. Eytara tew'ti jawi. Bahat eyta tew'yat uw
chihtd cuitar tewro. Sir chihta cuitatra éytara téwajatro, wajacro.

24Etat chiwa quin wajacro:

—Biyinan as chiwa yin ctntara, imér chihtara sthwati jacataro. Imar chiht
cut yajti cuar as chiht4 yajcétaro. As chiwa chaqueyin as ques icar uwat yauwata
éraro. Biyin as ques icar eyta yauwata tacat as wécati ajcd ji bécayat, eyin as
chiwa chécataro, -wajacro, Jesusat-. 25 Cahujinat imér yauwic cahmar roocayat,
as chihtd cacajar 6raro. Biyinatan eyta cati cudcayatan, eyin sacataro. As ajc
rahcti reht sacataro. Cuatén as chiht4 ques uwat cahujin yauwata éraro. Biyinan
as chihta ques yatiyatan, ajat eyin siwayqueyra. Siuyat eyin Sir jor cuactr
itayqueyra. 26 Uw cahujinat raya cat, oya cat, cajca cat cuit sécuata éraro. Eyta
secua cuar, im eyta cab oca icar beta éraro. Eyta bécayat ¢sbahnéc chiwajaca?
Raya cat, oya cat, cajca cat chiwro. Ima ajca cat chiwro. Eyta cuécayat ray cat,
oya cat, cajc cat iciir acui batro. Ey cuitar ba siwajatro, -wajacro, Jesusat-. 27As
Uw Siuquiban cuactir bin sicor wiquinro. Cuactir cacmin owar behquinro. Sir as
Tetdy wan beo beo tan cut wiquinro. Eyta wiquir car uw istiyat, uw istiyat bitara
yajéctara tinayqueyra. Ay bar yajéctara, técuayqueyra. Cuat ur ay ydjaquin
cuitar wacdyqueyra. 28 Ajat ba quin wacaro. Asan Uw Siuquib ajmar cara yehnic
ocso tas usar itquin cahujin sacati ftayqueyra, wajacro, Jesusat.

La transfiguracién de Jests
(Mr. 9.2-13; Lc. 9.28-36)

1 7 1Etar teray cuanyat, Jesusin cubar icar béjecro. Pedro cat, Juan cat,
Santiago cat béjecro. Etan béjecro. 2Erar cur Jesus arjacro. Aryat

acan rahsi sir éytaro. Oya cuasdy wan beo beo chéjacro. 3Ey acat tichicrias
cohtin Moisés cat, Elias cat waajacro. Waar car Jests jor tew jacro. Rahra
rahra tew jacro. 4Eyta tew'yat Pédroat Jestis quin wajacro:

—Werjay, isan usaran yarisro. Bahat racartara, ajat chohcha bay
tuw'inro. Istiy bah acu, istiy Moisés acu, istiy Elias acu tuw inro, wajacro.

5Eyta wacayat icar, bowaramét eyin ehyé cay tunjacro. Eyta cuécayat,
bowaram tan sar Sirat wajacro:

—~Uchan as waquijré. Ajat eyan sehnacan cuitro. Eyan as ac ayan
cuitro. Ey ajc rahcwi. Ey chihtd caw'i, wajacro Sirat.

6 Eyta wacayat Pédroin cabatao bahu chéjacro. Ojc siquir cabatao bahu
béjecro. 7Eyta cudcayat Jesusat eyin butajacro. Butar wajacro:

—Cui yinwi. Ojc siti jaw'i, wajacro.

8Eyta wacayat Pédroin yinir itit, cahujinra batro. Jesis im {stitro.

9Etar isu wihar sicor béjecro. Beya rabar, Jesusat eyin quin wajacro:

—Baat cubar icar itchdqueyan ehcuti jaw'i. As chinir sicor yehnic ocso
tas cahujin quin ehcuti jaw i, wajacro.

10Etat éyinat Jesds quin wajacro:

—Bachan chihtén siwquinat wacaro: “Cristo yehnin cahmoran Elfasan
ibtu wicataro,” wacaro. ¢Icrat eyta waqui? wajacro.

11Etat Jesusat wajacro:

—Unf{ wacaro. Elias ibtu wicataro. Cristo wiquin cahmor bahnac oron
wicataro. 12 Cuatan ajat ba quin wacaro. Elias bar wijacro. Eyta wijac cuar,
uwat rehrtara istitiro. Istiti rehquit, éyinat ruhw cun rehquit ey ruhw ujacro.
Ey ruhw tr eyta as Uw Siuquib cat eyta abdy ruhw dyqueyra, wajacro.

13Eyta wacayat, chiwat rahcuit, Juan Bautista ojcor wacaro. Juan uw
rih sar siw quib ojcor wacaro.

Jestis sana a un muchacho epiléptico
(Mr. 9.14-29; Lc. 9.37-43)

14Eyin isur behquir itit, uw rican to sécuajacro. Behcayat ser istiy Jests
acam bijacro. Bir cuscar cuitar chihrir wajacro:

15—Caru, as wacja obir yajwi. As wacja bucoy cat bucoy cat chinata enro.
Cac sar orjir waacaro. Blicoyan bticoyan eyta enro. Biicoyan bticoyan oc icar
cat, rih sar cat, yau yatro. 16 Ajat ey ba chiwa quin rojocro. Eyinat as wacja tan
jacata sehwar rojocro. Eyta sehwar roquit cat, éyinat tan chéatiro, wajacro.

17Eyta wacayat Jesusat wajacro:

—Ah cutar uwat Sir tamo sthwatiro. Chihta uni bi tehmoro. As ba owér tchicri
itchacro. ¢As chihté cuitar yajcata bin baat bitat sinin yajca? Baat sinti cudcayat,
¢ajat caban bita siwataca? -wajacro-. Bah wacjé usar as quin row i, wajacro.

18 Eyta wacayat ser eyat ima wacja rojocro. Roquir Jesusat cuicd quin
tec ajc cut wajacro:

—~Cuicd, sah ey urd sar bin yehnar biwi, wajacro.

Eyta wacayat, cuica sah ey tan sar bin Jests chiht4 cut wa bijacro. Etar
sah cab rehti bar tan chéjacro.

19Y4jcajareht, Jesusan ima chiwa owdar imara becayat éyinat Jestis quin
tayojocro:

—lcrat isat cuica ey tcajar rehyi? wajacro.

20Etat Jesusat eyin quin wajacro:

—Baat Sirat bar ucata sthwati rehquit, tcajar rehjecro. Ajat ba quin wacaro.
Mostaza cucud conu cuar, cimacan cuit cunro. Baat cat Sir tamo conu eyta
sthwayat, Sir quin chicayat tehmar cuit yajcataro. Rirar quin baat wacayat,
“Rirard, usar bin yehnér cajc istiy béowi,” wacayat, rirard yehnar béyqueyra,
-wajacro-. Sir chihté cut baat bahnéc yajcataro. Yajcajatrun bi batro. 21 Cuica
eyta bin Sir ojcor condr cuitar ira yati bach yajquir cuitar, uc teta binro, wajacro.

Jestis anuncia otra vez su muerte
(Mr. 9.30-32; Lc. 9.43-45)

22Y3jcajareht, bécajareht sicor Galilea cajc cut sécuajacro. Eyta
sécuayat Jesusat ima chiwa quin wajacro:

—Asan Uw Sfuquib cahujin at icar wicayqueyra. 23Eyta wicayat, éyinat
as bar yauwayqueyra. Yauyat bay cuanyat sicor estaji yehninro, wajacro.

Eyta wacayat im chiwa ur icar cue rehjecro.

El pago del impuesto para el templo

24Eyinan acsar Capernaum pueblo béhjecro. Behquir Sir usi tayar
chiquinat Pedro quin cur wajacro:

—Judio uwa istiyat cat, istiyat cat, Sir ubach oron ac raya bitéc istiy
tinata binro. ¢Ba siw'quibat tintiqui? wajacro.

25Etat Pédroat wajacro:

—Eyat tantira yéatiro, wajacro.

Etar Pedro awan usi bijacro. Usi cucayat Jesusat ey quin wajacro:

—Simonu, bahat ititan, ¢cajc uch cutar carinat rehr quin tayar chiqui?
¢Rehr quin impuesto raya chiqui? ¢Imér sasé quin chiqui? ¢Cahujin quin
chiqui? Bahat ititan, ¢rehr quin chiqui? wajacro.

26 —Cahujin quin chicaro, wajacro.

Etat Jesusat wajacro:

—Etarwan imar sasat tinatai batro, -wajacro-. 27Eyta cuar isat uw tec
chi cun batro. Eyta cuacayat bah riw cut biwi. Ruwa yajquic sicari tewi.
Rih ruwa récaji uquey cac sar wahituwi. Ey cac sar ray istiy istdyqueyra.
Ray eya cuitar bah tayar cat, as tayar cat tunwi, wajacro.

¢Quién es el mas importante?
(Mr. 9.33-37; Lc. 9.46-48)

1 8 1Etat icar ima chiwat Jestis quin wajacro:
—Sir cara rehquey cuitar is sicar rehrén caran cuit chacataca?
wajacro.

2Eyta wacayat, Jesusat sah istiy ima quin chijacro. Sah ey wicayat,
Jesusat imdr tac icar chajacro. 3Chaquir eyin quin wajacro:

—Ajat ba quin uni wacaro. Ba ura tehmowi. Sasa uran wan chaw'i. Sasa
urdn wan chatieyra, ¢Sir cara cuitar baan rauw ayti siwajaqui? 4Biyatan ima
tamo cuit séhwati chacayatan, biyatan sah uch ur eyta chacayatan, eyan Sir
cara rehquey cuitar caran cuit chacataro. 5Biyinat as chiwa chajac rehquit,
sah uchta bi ajcé ji bécayat, éyinat as cat ajcéa ji bécaro, wajacro, Jesusat.

El peligro de caer en pecado
(Mr. 9.42-48; Lc. 17.1-2)

6’Sasa cahujin conu cuar as tamo ay sthwaro. Biyinatan sasa eyin quin Sir
tayar yajc dyatan, eyin acu ay baran tahnéc rehcétaro. Eyan anto tayar yajc
ayti cuat, chinjaquir waquit yarsaro. Imét sasé quin tayar yajc ayti yactr ocso
tijcaquir waquit ay baran etach batro. Anab ub tayar yajc ayquib ima cuct ques
acat questéar car riw ocso tijcaquir waquit ay baran etach batro, -wajacro-. 7Cajc
uch cut itquin cont cuac sadcayqueyra. Uw quin Sir tayar yajc dyata rehcayat
cuero. Cahujinat uw quin Sir tayar yajc dyayqueyra. Eyta cuar rehrét eyta
yajc dyictara, ey cont cuac sacayqueyra, -wajacro-. 8Ba at cut Sir tayar yajcata

é6raro. Ques cut Sir tayar yajcata 6raro. At cut tdyara yajcata rehquictara atcara
cuijaquir eyta jawi. Ques cut tdyara yajcata rehquictara quescara cuijaquir
eyta jawi. Tayar yajti acu eyta jawi. Cuercuran wan, atcara bar binan wan Sir
jor cuacdr ityatan ayro. Quescara bar binan wan cuar, Sir jor cuactr ftyatan
ayro. Cuat orac cuar, cab oc icar técayatan ay batro, -wajacro-. 9Ba ub istiy cut
wahitir cuitar Sir tayar yajcata éraro. Ub istiy ey cut tdyara yajcata rehquictara,
ub ey Gjaquir eyta jaw i. Uquir te sijaquir eyta jaw i. Tayar yajti acu eyta jaw i.
Ub istandc bin, cuercuran wan cuar, Sir jor cuactr ityatan ayro. Cuat ub bucdy
orac bi cuar, cab oc icar técayat ay batro, wajacro, Jesusat ima chiwa quin.

El ejemplo de la oveja perdida
(Lc. 15.3-7)

10°Sasa uchta bin tamo cuayin sthwati jaw'i. ¢Sirat ba técuajaqui? Ajat
ba quin uni wacaro. Sir cacminét sasa uch obir yajquinan cuacir Sir jor,
as Tet jor rehquit eyin cuitar wacaro. 11 Asa Uw Sfuquibat uw fujaquin
siway wijacro, wajacro, Jesusat.

12°Uch sthwawi. Sera obas cuisa cienro. Obas bequit istiy sicar bin cuis
istandc fujacro. Serat obas ey uroy bicaro. Obas cahuji ctibara icar cham
bahr fujaquey uroy bicaro. 13Eyta uroy bir obas fujaquey ityat ahnian cuit
rehcaro. Obas cahuji futi eyin ityat ahni etach batro. 14 Cuactr as Sira
Teté cat ura éytaro. Sasa uchta bi cuis istanaqui iu cun batro, wajacro.

Cémo se debe perdonar al hermano
(Lc. 17.3)

15’Bah rabat bah ac ay bér yajcayat, ey quin biwi. Ey quin ajc uni cuitar
waw i. Bahat rab im istir yehw chiir tew'i. Eyta tewyat rahcuata éraro. Eyta
rédhcuayat ey jor sicor iwoyqueyra. 16 Cuatén eyat bah ria rahcti rehcayat, bah
owér cahujin cat béowi. Cuis istiytara, bucaytara, béowi, rab quin. Eyin owéar
becayat, cuisa bucayin, bayin éyinat rabat waquic ey rahcudyqueyra. Cuisa
bucdy bay binat rahcyat, cahujinat uni sthwataro. 17Cuisa bucay, bay binat
ajc unf cuitar waqui cuar rabat rahcti cucayatra, Jestis chiwa owér bin quin
rabat tayar yajac ehcuwi. Etar owéar binat ey quin ajc uni cuitar wacayqueyra.
Eyta wacayat eyat owér bin chiht4 rahctitara, ey quin ténati jaw'i. Judio bar
bin quino ténati eyta rab ey quino cat eyta ténati jaw'i. Roma gobierno tayar
chiquib quino ténati rehquir eyta, rab ey quino cat eyta ténati jaw'i, wajacro.
18’Ajat ba quin uni wacaro. Uwa cajc uch cut ictir yajcata cuat baat
ajc waati jacayatan, cuactr abd cut Sirat cat im eyta ajc waa bareyra.
Cuat ictr yajquin ajc wadctara, cuactr aba cut Sirat cat im eyta yajquin
ajc waayqueyra, -wajacro-. 19Bucoy cat ba quin wacaro. Ba cuisa bucay
binat tan owar chaquir, Sir ojcor ajc istdn cut conyat, cuactr as Tetét ajc
ey rahcudyqueyra. Rahcuir eyin cuitar yajcadyqueyra. 20 As chiwa cuisa
bucéatantara batantara bisara sécuayat, as cat eyin owar chaquinro, wajacro.

21Eyta wacayat, Pédroat ey acat wajacro:

—Caru, as rabat as bticoyan bticoyan tayar yajcayat, ¢ajat sicor icar
bita ténata binca? ¢Icara siete ténata binca? wajacro.

22Eyta tayoyat, Jesusat wajacro:

—Icara cucui étani batro. Cuat icar setenta por siete, icar cuatro
cientos noventa sicor ténata binro, wajacro.

El ejemplo del siervo que no quiso perdonar

23Eyta waquir Jesusat acsar wajacro:

—Sir cara rehquey tchtaan wanro. Cara reyat ima cacmin cat, chiwa
cat tayar bitatara istin ac saw tin séhw'ajacro. 24Eyta sawuyat cacim istiy
ey chijacro. Caciim eyat cara quin ttinata tdyaran cudntiro. Cacim eyat
millones de pesos tdyatro. Rayan sawu bahnajar bi tdyatro. 25Tayar ey bitach
téinajatro. Eyta tnajar rehquit, carat ey tayar ques cacim ey cahujin quin
ran wajacro. Ey ima cat, ey wiya cat, sasa cat, oya cat, cajca cat ran wajacro.
Tayar ques eyta ran wajacro. 26 Eyta wacayat, cactim eyat cara cac cahmar
cuscar cuitar chihrjacro. Eyta chihrir cue rehquir abay conjacro: “Caru, as
cudyaro. As obir yajw i. Ray tehmdr as rati jaw'i. Ajat semar bah quin bahnac
ttninro,” wajacro. 27Eyta wacayat, carat ey racar cue rehjecro. Eyta rehquir
cahujin quin ran bin sfujacro. Tayar ey cat sicor tayar bar chajacro.

28’FEtatra cacim ey acsar bijacro. Sicor usi be rabar ser istiy itchacro. Ser eyat
caciim ey quin tdyara doscientos pésosro. Eyta cuar cacmat ser ey tayar ques
técuajacro. Turir car cucud cat caquir ahnujacro. “As tayar tunwi,” wajacro.
29Eyta wacayat ser eya cacim ey cac cahmar ctiscara cuitar chihrjacro.
Chihrir ey quin wajacro: “Récaji as técuati jaw i. Ajat bah tayar bar ttininro,”
wajacro. 30Eyta wacayat cat ria ctiro. Ria cati cuar, ser eya carcel icar tun
dyjacro. “Tayar bahndc tun tihric acat tas cércel icar chaw'i,” wajacro. 31 Carcel
icar chacayat, chiwa cahujinat cacmét eyta yajquic itchacro. Eyta istir cue
rehjecro. Etar cara quin ehcwdy béjecro. Ser istiya ey owar técuajac ehcway
béjecro. 32Eyta ehcwayat carat cactim ey chijacro. Eyta chicayat ocsor wijacro.
Wicayat carat ey quin wajacro: “Bah uré ahsinro. Bahat tdyara yajacan ajatan
tayar bar chéjacro. Bahat as ojcor conyat tayar bar chajacro. 33Eyta cuécayat
bahat cat acsar sera istiy obir yajcata binro. Ajat bah obir yajquir eyta, bahat
ser istiy eyta obir yajcata bin yajacro. Eyta cuar bahat ser ey ruhwujacro,”
wajacro. 34Eyta waquir cuit tirjacro. Eyta yajac rehquit, cactim ey cércel icar
chéjacro. Tayar bahnéc tunic ocso tas chéjacro, -wajacro-. 35Eta jaw as cuactr
Tetat im eyta yajcataro. Baat behmar rabat tayar yajac ba ur icar sicor tena cun
bar séhwayat, Sirat ba cat eyta técuataro, wajacro, Jesusat.

Jests enseia sobre el divorcio

(Mr. 10.1-12; Lc. 16.18)

19 1Jesusat eyta wac tihrir, Galilea cajc cut bin acsar rajacro. Judea
cajc cut Jordan rih rahray rajacro. 2 Jests jor ricé to bin rojocro.
Esar behquir Jesusat yarqueyin cuercurin sicor tan jajacro. 3Esar
fariséoin Jests quin béjecro. Fariséoin Jests urd wahitin ac tayojocro:

—Wiyat ay béar yajcayat, suwat wiya yehw tétaica? ;Moisesat bachan
chihtan cuihst bahjac cuitar eyta yehw ten acu ajc waaca? wajacro.

4Etat Jesusat wajacro:

—Baat Moisesat cuihsti bahjéc chihté istitiica? Eyat uchta cuihst bahjacro:
“Récaram Sirat sera cat, wiw 4 cat chjacro. 5Eyta cudcayat serat wiya
yehw'ir, tet cat, ab cat bahtaro. Wiya jor itataro. Buca jor itir istandc waacaro.”
6 Etarwan yehw ir bucdy bini batro. Sir chihtd cuitar istanic waacaro. Eyta
bira ser eyan, wiy eyan uw chihtd cuitar yehw teti jacataro, wajacro.

7Eyta waquit fariséoinat wajacro:

—Eyta cuar Moisesat uchta cat cuihst bahjacro: “Wiya yehw™ ten
sthwayat, récaji carit cuihstr wiya wiquir car yehw" tétaro,” wajacro. Eyta
cudcayat, ;Moisesat eyta cuihsi bahjac ey icrat cuihsti bahyi? wajacro.

8Etat Jesusat wajacro:

—Baat ur ay bar yajquic et cun bar etar, wiya yehw ten ojcor eyta
wajacro. Cuat récaram wiya yehw' teti acu waquir chéjacro. 9Ajat ba quin
wacaro. Biyatan ima wiya yehw ter car, istiy jor yehw'yat, Sirat {titan,
wiw 4 bes yajcaro. Eyta cuar ima wiyat cahujin owdar isar yajquic ques
yehw ter, istiy jor yehw'yat ay bar étai batro, wajacro.

10Eyta wacayat Jests chiwat ey quin wajacro:

—Eytatara, wiya yehw teti acutara, récaji wiya yehw'ti wan ayan
cuitro, wajacro.

11Etat eyat wajacro:

—Uw bahnéaquinatra ey chiht4 cacajatro. 12 Cahujinra wiya yéhw ajar
yinjac rehquit, wiya yehw'ti rehcaro. Cahujinra uw cahujin chihté cuitar
wiya yéhwajar rehquit, wiya yehw'ti rehcaro. Cahujinra Sir cara rehquey
sehndc rehquit, wiya yehw'ti rehcaro. Eyta cuicayat biyinan ey chihta
cuitar {tatatara, eyta {tuwi, wajacro.

Jests bendice a los nifios
(Mr. 10.13-16; Lc. 18.15-17)

13Ftar uwat sasa Jesds quin rojocro. Jesusat at cut biitayta acu rojocro.
Eyin cuitar conayta acu rojocro, Jests quin. Etatra ima chiwat uwa quin
taniric tew jacro. Uchta wajacro:

—Jests quin sasé roti jaw'i, wajacro.

14 Jesusat eyta tew ic rahcuir, ima chiwa quin wajacro:

(San Mateo 19.13)

—Sasa rocayat, sfuti jaw'i. Imar rocdyqueyra. Roquin ajc waawi. Sasat
Sir tamo sihw'ar eyta uwat Sir tamo eyta sthwayat, Sir cara rehquey
cuitar cuwataro, wajacro.

15Eyta waquir, Jesusat im 4tcara sasa cuis ator chdjacro. Eyta chaquir wajacro:

—Siratan baan ay obir yajw'i, wajacro.

Eyta waquir acsar rajacro.

Un joven rico habla con Jestis
(Mr. 10.17-31; Lc. 18.18-30)

16 Etar Jesus quin sibij istiy wiquir tadyojocro:

—Siwquibu, ¢ajat ay bi ictr yajcétaca, cuactr Sir jor itin acu? wajacro.

17Etat Jesusat wajacro:

—Bitara etar as quin ay bi ojcor tdyoqui? Istanac bin urén ayro. Bahat Sir
jor it ctintara, Sir bachan chihtén cuihsti bahjaquey wécati ay yajwi, wajacro.

18 Etat serat tdyojocro:

—¢Sir bachan chihtan bi yajcataca? wajacro.

Eyta tdyoyat, Jesusat wajacro:

—Uw yauti jaw'i. Yehw'ti bi jor isar yajti jaw'i. Bes yajti jaw'i. Cahujin
cahm sucuar tew'ti jaw'i. 19 Tetin, abin ajca ji béowi. Behma ura cut
behman sehnac eyta cahujin cat eyta sehnac chaw'i, wajacro.

20Eyta wacayat, sibiji eyat wajacro:

—Ajat ey chihta bahnéc yajcaro. ¢Ajat caba yajquin acu acsar ajat ictr
yajcataqui? wajacro.

21FEtat Jesusat wajacro:

—Bahat caba yaj ctintara uch yajw’i. Bah oya cat, cajc cat bahnac rawi.
Rar car, rayan oya bar bin quin tahwuwi. Eyta rar car, rayan oya bar bin
quin tahw tic tehmdr, Sirat cuactr ba acu cuit yajc jidcayqueyra. Etar asi
jor chihtéa sinay biwi, wajacro.

22 “Bahnéac rawi,” wacayat, sibijiat rahcuir, cue rehjecro. Ima oyan,
rayan, cajcan cuit rehquit, cue rehjecro. Eyta rehquir car bar bijacro.

23 Sibiji bi yiror Jesusat chiwa quin wajacro:

—Ajéat ba quin unf wacaro. Oyin rayin Sirat imér siwata sthwatiro.

Oya chi, ray chi rehquit imar chihtd cutar siwin sthwaro. Etar eyin Sir
cara rehquey cutar raawajatro, -wajacro-. 24 Ajat ba quin wacaro. Sir cara
rehquey cuitar rauwin acu cérinat bahnac cham bah cun batro. Camello
caballoir binro. Camello sicar ucar icar bitdch ratiwajatro. Camello sicar
ucar icar ratiwajar eyta oyin rayin cat Sir quin bitadch ratiwajatro. Eyta cuar
camello sicar ucar icar rauwin yajquir waquit canar etach batro, wajacro.
25Eyta wacayat, chiwat ojc siquir ub yehw jacro. Ub yehw ir wajacro:

—Eytatara ¢Sir quin cuactr rehri ratiwajarica? wajacro.

26 Eyta wacayat, Jesusat eyin wahitir eyin quin wajacro:

—Uw uré cuitar bitach ratiwajatro. Eyta cuar Sir ima uré cut bahnac
yajcétaro. Sir urd cut Sir ima cara rehquey cut ratiwajatro. Sir urd cuitar cat
uwat Sirat siwata sthwataro. Etar Sir ima cara rehquey cut ratiwataro, wajacro.

27Etar Pédroat Jesis quin wajacro:

—Isan bah chiwa chaquin acu bahnic cham bahjacro. Eyta cham
bahjac tehmaér ¢is quin ictr wiquina? wajacro.

28 Eyta tdyoyat, Jesusat wajacro:

—Ajét ba quin uni wacaro. Cajcan teyan bahnacan sicor ibsoy chacayqueyra.
Ibsoy chécayatan, asan Uw Sfuquib bahnaquin ayin acu caran cuit yehninro.
Cajc ibsoy chécayat, as caran cuit yehnyat, baan as chiwan rehquit, carin banco
doce cuitar ftayqueyra. Eyta ita rabar baan israelin uré istdyqueyra. Israelin
bomcar doce bin chiwa cohna bijaquin ur istdyqueyra. 29Biyinat as chiwa
chaquin acu tibachtara, rébintara, chitintara, tetintara, abintara, sasatara,
cajctara cham bahjactara, eyin acu cuit wicayqueyra. Bucoy cat, bucoy cat icar
cien wicayqueyra. Acsara cat Sir jor cuactr it dyayqueyra. 30 Ah ricara cuar
quir bin carin rehquir, cajcan teyan tehmér car ibsoy chacayat, éyinan chiwa
chéacayqueyra. Cuat chiwan carin rehcayqueyra, wajacro, Jesusat.

El ejemplo de los trabajadores

2 O 1’Sir cara rehquey tichtaan wanro. Ser istiy chicrias jat cacmin cacay
bijacro. Ima chi cut canar yajcayta acu chiwa cacay bijacro. 2Uw quin cur

car, wajacro: “Riy istiy ruéc tehmar denario tbisti ttninro,” wajacro. Eyta waquir
céjacro. Eyta cat caquir dyjacro, ima chi cut. 3Itchareht rahsa urd cahm jat, ser eyat
rasé cur itit, uwan cay batro. 4Icri yéjtiro. Eyta istir eyin quin wajacro: “Baat cat as
chi cut canar yajcdy béowi. Ajét cayar yajti tninro,” wajacro. Eyta wacayat acat
uw eyin cat chi oc béjecro. 5Itchareht rahsa urd jat cat, rahsa buia jat cat, bucoy
rasa cur itit, uwan cay batro. Eyta istir eyin cat caquir dyjacro, chi oc. 6éItchareht
rahsa cubar ruhr cut jat cat, bucoy rasa cur itit, uwan cay batro. Eyta istir eyin quin
wajacro: “;Bitara etar baan ictr yaijti itca?” wajacro. 7Eyta wacayat wajacro: “Isan
istiyati canar yajquin cati etar, ictir yajti itro,” wajacro. Eyta wacayat, eyat wajacro:
“Ba cat as chi cut canar yajcay béowi,” wajacro. 8Itchareht rahs rauyat, ser eyat
cohcarcam quin wajacro: “Chiwa chiwi. Chiir car tayar tunwi. Ubara ojcor cajac
eyin récaji tunwi. Cuat récaji cajac eyin tibara ojcor tunwi,” wajacro. 9Etar rahsa
cubar ruhr cut jat raujac eyin cat istiy quin, istiy quin, istiy quin denario dbisti
tnjacro. 19Eyta cuécayat récaji cajaquin behquir sthwajacro: “Denario tbisti cuit
tnata,” sthwajacro. Eyta sihw'ac cuar, eyin quino cat denario ubistan ttinjacro.

11 Eyta tunyat, patrén quin ehrujacro. 12Ey quin wajacro: “Ubara ojcor cdjaquinatra
birdy ruétiro. Cuat isatra chicrias cuat tui tas ruojocro. Ribiran abdy cuar isat

eyta ruojocro. Eyta cuar eyin quino cat, is quino cat, im eyta owara ttinjacro. Is
cayar yajacro,” wajacro. 13 Eyta wacayat eyin tbisti bin quin wajacro: “Chahrt,

ajat bah cayar yéjtiro. Bahat récajian riy istiya ruéc tehmér denario dbisti tunin
tew chdjacro. 14Bah ray ehruti cuar caw'i. Eyta caquir cuécuti jaw'i. Ajmér chihta
eyta tun cun rehquit, bah quin tunir eyta, tibara ojcor cajac quino cat eyta tunro.
15Ray eya ajmaér ojc sar binro. Eyta bira ajmar ojc sar bin etar ajmér chihta cuit
tunro. ;Bahat ajéy sicara es yar winica? Ey sthwawi. Ey sihwar usi cuécuti béowi,”
wajacro, serat cacmin cucajé acat. 16 Etatan uch sthwawi. Ubara ojcor cajac éyinan
récaji chacayqueyra. Cuat récaji cajac éyinan tibara ojcor chacayqueyra.

Nuevamente Jesiis anuncia su muerte
(Mr. 10.32-34; Lc. 18.31-34)

17Etar Jesus Jerusalén cuwin bijacro. Erar beya rabar chiwa doce bin
Jests owar imara béjecro. Imar beya rabar eyin quin wajacro:

18—Uch rahcwi. Isan Jerusalén cun bécaro, -wajacro-. Jerusalén cucayat, as
Uw Siuquib sacerdote carin at icar, bachan chihtan siw'quin at icar chicayqueyra.
Eyin at icar chacayat, éyinat ajat Sir tayar yajac wacdyqueyra. Eyta waquir car as
yauwin wacdyqueyra. 19Eyta waquir as judio béar bin at icar wicayqueyra. As buror
sistn acu, as buquin acu, as yauwin caruc ojcor quejquin acu eyta wicayqueyra.
Etar as yauwi cuar, bay cuanyat estaji yehndyqueyra, wajacro, Jesusat.

Lo que pidi6 la madre de Santiago y Juan
(Mr. 10.35-45)

20Bécajareht Zebedeo sasa abé Jestis quin rajacro. Sas owar Jests quin rojocro.
Ab eyat ima sasa cuitar waquin sehwar rojocro. Eyta sehwar, Jestis quin conin
cliscara cuitar chihrjacro. 21 Eyta conin chihryat Jesusat ab ey quin wajacro:

—¢lctr racar rehquit eyta chihrqui? wajacro.

Etat ab eyat wajacro:

—Bahat récaji wac bahwi. As sasa bucdy bin bah owar uw dyata waw'i.
Bah behmé cara rehquey cuitar uw ayin yehnyat, as sasa bah cuic rahray
cuitar, cuic rahray cuitar, itin ac ajc waawi. Récaji eyta wac bahwi, wajacro.

22 Etat Jesusat eyin quinoan ab quinoan wajacro:

—Baatén urd bar tewro. Baat istiti cuar chicaro. Asa uwat yauwin
yajcaro. ¢As yauwin yajquir eyta ba cat eyta yauwin yajcayat, ba cat yar
yajcataica? wajacro.

Eyta wacayat éyinat wajacro:

—Is cat eyta ruhw atatara, is cat bar yar yajcataro. Is cat bar tan
ucéataro, wajacro.

23Etar eyin quin wajacro:

—Ba cat eyta ruhw dyqueyra. Cuat biyin as cuic rahray wihar cuic rahray
wihdr itatatara, ajat wacéatai batro. Biyin carin yinin acu, ajat wacétai batro.
Cuatén Sirat biyin acu waquir chéjactara, éyinan eyta yinata binro, wajacro.

24Eyta tewic chiwa ucasi binat rahjacro. Eyta rahcuir rabin bucéy bin
acu ttrjacro. 25 Turyat Jesusat ima chiwa chiir wajacro:

—Baat cat judio bar bin cérinat bitara yéjctara ey itro. Judio bar bin
carinat imér chihtd uw quin yajc ayro. Eyin carin cuit binat cat tecuas
cuitar imar chihtd uw quin yajc ayro. 26 Eyta cuar bara carin eyta bini
batro. Ba biyinan carin yin cun sihwactara, eyin cahujin acu cacminan
wan chaw'i. 27Bfyinan carin cuit yin cun sihw'actara, éyinat bahnaquin
cuitar yajcétaro. 28 Ajatan eyta yajcaro. Asan Uw Siuquib uw ayin acui
ratiro. Cuat uw cuitar yajquin acu rajacro. Uwat tayar yajac tayar bar
chaquin acu as chinin rajacro.

Jests sana a dos ciegos
(Mr. 10.46-52; Lc. 18.35-43)

29Ftar Jests Jericd pueblo tiw acsar rajacro. 30 Acsara racayat ub bar
bin cuisa bucdy binan ibit awat chéjacro. Jests ey ibit awat racayat, ub
bér bin éyinat Jests raquic rahjacro. Eyta rahcuir, cohwjacro:

—Caru, David wihnd, is tamo séhwawi. Is cuitar waw'i, wajacro.

31Eyta cohwyat, uwat eyin quin tan irujacro:

—Ajc chin jaw'i, wajacro.

Eyta wacayatwan cuit cohwjacro:

—Caru, David wihnd, is cuayin tamo séhwawi, wajacro.

32Eyta cohwyat Jesusat rahcuir biti inic ftchacro. Itir eyin yehw' chiir wajacro:

—¢Ajat ba cuitar ictr yajcataica? ¢Ictir rdcarica? wajacro.

33Eyta wacayat wajacro:

—Caru, is uba sicor orac chaw'i, wajacro.

34Eyta wacayat, Jesusat cuayin eyin tamo séhwajacro. Sehwar eyin
uba butajacro. Jesusat butayat cab rehti eyin ub ji chéjacro. Etar eyin
Jests chiwa chaquin ac ey jor béjecro.

Jests entra en Jerusalén
(Mr. 11.1-11; Lc. 19.28-40; Jn. 12.12-19)

21 1Jesusin Jerusalén intac rocayat, Betfagé pueblo cuitara béjecro.
Betfagé puébloan Olivo tera cuitatro. Esar bequir Jesusat ima

chiwa bucdy bin quino wajacro:

2—Pueblo 4catar erar cahmor béowi, -wajacro-. Eraran cur car, asanica
sah ji questa chéjaquin istdyqueyra. Eyta ityat ricuér cat as ac row'i.
3Baat roquin yinyat, uwat ey ques téw'yatra, uchta waw'i: “Carat inic
chicaro. Birdy rehti sicor roquin wacaro.” Eyta wawi.

4 Jesusat chiwa quin eyta yajquin wajacro. Uchicrias Sir chihta
ehcaquibat eyta yajcata récaji ehcti bahjacro. Ehcti bahjac eyta bahnac
caba yajacro. Uchta ehcti bahjacro:

5 Jerusalén pueblo itquin quin waw'i. Wahituwi. Ba cara ba quin
wiquin racaro. Tecuas bar bin racaro. Asanica cutar waar car
racaro. Owa yehw'ic asanica sah cutar racaro.

Uchicri Sir chihté ehctiquibat eyta cuihsti bahjacro. 6 Jestis ima chiwa bucéy bin
beyar, Jests imat wajac eyta yajacro. 7Eyinat asanica sah cat, ab cat rojocro.
Roquir asanica icar cutara imar oya chéjacro. Oya chécayat, Jesusa asanica cutar
waajacro. 8 Asanica cutar waacayat uw rican to binat imar oya ibt awat asujacro.
Asuyat owar cahujinat sincuachir bin cay quehu siquir, ibt awat chéjacro.
9Cohcarcadm béquinat cat, questoc béquinat cat rican to binat cohway yinjacro:

—David wihnt, bahat is siwayta acu conro. Sir ajc cut rajacro. Siran
ayro, tew cohwjacro, Jesis quin.

10Eyta cohw becayat, Jesusan Jerusalén pueblo icar ratijacro. Rauyat
erar itquin bahnaquinat ictr yéjctara wahitchacro. Wahitir tadyojocro:

—¢Uya rehrca? wajacro.

11 Eyta wacayat cahujinat wajacro:

—Uya Jesusro. Sir chihtad ehctiquibro. Uya Nazaret pueblo bin Galilea
cajc cut binro, wajacro.

Jestis purifica el templo
(Mr. 11.15-19; Lc. 19.45-48; Jn. 2.13-22)

12 Jesusan Jerusalén pueblo icar rauwir, Sir usar ratjacro. Ey usar rauwir itit,
uwat at cut ruwa wahr car, sicor racaro. Cahujinat ray tehmoro. Eyta istir ray
tehmdéc mesa ab cufjacro. Atcur raquin banco ab cufjacro. 13 Ab cuia rabar wajacro:

—Sir carit cuitar Sirat wajaquey uchta cuihsa bahjacro: “Uwat as ubach
ojcor wacayqueyra: ‘Ey cutar Sir ojcor conin acu waquir chéjacro,” as usi
eyta aw dyqueyra,” wacaro, Sirat. Sir carit cuitar eyta cuihst bahjacro.
Eyta waquic cuar, ba bésinan esar itay radjacro, wajacro.

14Eyta wacayat im ésara ub bar binan, chohcuinén, cuercirinan,

Jests acor behjecro. Eyta behcayat, Jesusat ima urd cuitar ub bar binan,
chohcuindn, cuerctrinan tan chéjacro. 15Eyin tan chacayat, sasat Jests
ojcor cohwd rabar wajacro:

—Sir imat David wihnd bar dyjacro, tew cohwjacro.

Sir usi icar eyta cohwjacro. Jesusat ima ura cuitar uw tan jacayat
sacerdote cérinat cat, bachan chihtén siw'quinat cat itchacro. Sasét eyta
céhwiquey cat rahjacro. Rahcuir tidrjacro. 16 Turir Jestis quin wajacro:

—¢:Bahat sasat cohwiquey réhctica? wajacro.

Etat Jesusat wajacro:

—Rabhcti tew cat, ajat bar rahcro. ¢Baat Sir carit cuitar cuihst bahjac
istitiica? Sir carit cuitar wacaro:

Siru, Caru, bahat buwéchcuarin quin, sasi quin, behm ojcor ay cohw
dyjacro, wacaro.
¢Baat ey chihtd istitiica? wajacro. 17Eyta waquir Betania pueblo camay bijacro.

Jestis maldice a la higuera sin fruto
(Mr. 11.12-14, 20-26)

18 Cuanmi cut chicrias Jests sicor Jerusalén pueblo bijacro. Bijacan
ibt awat cuécayat yayi rehjecro. 19FEtar cat ibit cajc awat higuera caruc
itchacro. Eyta istir ub chajactara, ques acor wahitay bijacro. Ques acor
cur itit, ub batro. Cahy imaro. Eyta rehquit Jesusat wajacro:

—Siru, caruc ey bucoy ub chac ayti jaw'i, wajacro.

Eyta wacayat caruc ey cab rehti yarjacro. 20 Yaryat Jests ima chiwat
itchacro. Eyta istir ub yehw jacro. Ub yehw ir Jestis quin wajacro:

—¢Uniqui? ¢caruc ey cab rehti icrat yaryi? wajacro.

21Eyta wacayat, Jesusat wajacro:

—Ajat ba quin wacaro. Baatan ur istdn cut “Sirat uchta yajcata,” sihwa
rabar Sir quin conyat, Sirat behmarat conquey yajcataro. “Sirat yéjcajar
oraro,” sthwati cuaquir Sirat behmarat conquey yajcataro. Ajat higuera
caruc yar ayir eyta, baat cat eyta yajcdtaro. Acsar cat rirar uch ojcor “Siru,

rirar ey yacur icar tewi,” wacayat, eyta téyqueyra. 22 Urd istin Sirat wicata
eyta sihwa rabar Sir quin ictr racar conyat, Sirat bar wicayqueyra, wajacro.

La autoridad de Jestis
(Mr. 11.27-33; Lc. 20.1-8)

23]bt aw'at eyta tew ir acsar Jerusalén pueblo cuitar béjecro. Cur car
Sir usar uw quin chihta siway yehnjacro. Eyta siwyat icar sacerdote
cérinat cat, judio werjayinéat cat Jesis quin behquir tayojocro:

—¢Bahat yajquey rehré chihta cuitar yajqui? ¢Bah quin rehrat eyta yajc
ayi? wajacro.

24Eyta wacayat, Jesusat wajacro:

—Ajat cat ba quin cat tdyonro. Tayoyat ajat ba quin ictir tayoctara ey
ehcuwi. Baat as quin ey ehcwayat, ajat rahra cat ba quin behmarat tayoc
ey ehcunro. 25As quin récaji uch ehcuwi. ¢Juanat bi chihté cuitar uw rih
sar siwyi? ¢Sir chihtd cuitari, uw chihtd cuitari rih sar siwyi? wajacro.

Eyta wacayat, sacerdote carinat cat, judio werjayinat cat imar owar
rahra rahra tew jacro.

—Isat “Sir chihtd cuitar yajacro,” wacyeyra, Jesusat is quino wacata
oraro: “Eytatara, ey chihta bitara reht catica?” wacata éraro, Jesusat.

26 Eyta cuar isat “Uw chihtd cuitara rih sar siw jacro,” wacyeyra, suw
ricé is acu tec yinajaqui? Uwat sthw'atan: “Juanan Sir chihta ehcuquib
rehquit, uw rih sar siw jacro,” sthwaro, uwat. Eyta sihwac etar isat uw
chihtd cut siw jadc wacyeyra, ¢is acu tec yinajaqui? wajacro.

27Etar Jestis quin wajacro:

—Isat istitiro, wajacro.

Eyta wacayat, Jesusat wajacro:

—Ajat tdyoyan baat as quin ehcuti etar, ajat cat ba quin ehcttiro. Ajat
bi chihté cuitar yajquictara ehcttiro. wajacro.

El ejemplo de los dos hijos

28 Eyta waquir bucoy cat wajacro:

—Baat uch sthwawi. Ser tbistiyay sas cuisa bucayro. Sah istiy quin
wajacro: “Bahat ah ricara as chi cut rudy biwi,” wajacro. 29Eyta wacayat
sah eyat wajacro: “Asra bitiro,” wajacro. Eyta waquic cuar, awan chiht
istiy sehw'ar bijacro. 30Sah ey quin tew'ir eyta istiy quino cat im eyta
tew jacro. Ey quino cat “chi cut ruéy biwi,” wajacro. Eyta wacayat sah
eyat wajacro: “Ihyd, bar bétaro,” wajacro. Eyta waquic cuar bitiro.

Jesusat eyta ehcujacro. Eyta ehctr car wajacro:

31—FEyta cuacayat baat itit, ;wacja biyatan ima tet chihta yajcyi? wajacro.

Etat sacerdote cérinat, judio werjayinat wajacro:

—Cahmor ayjac éyatan tet chihté yajacro, wajacro.

Etat Jesusat quin wajacro:

—Ajéat ba quino uni wacaro. Gobierno tayar chiquin cat, wiw in isarin cat, Sir
cara rehquey cuitar cuwataro. Ba cuti cuat eyin cuwétaro. 32 Juanat bitara itatatara
siw jac tacat, baatrd ey chihtd rahctiro. Cuatdn éyinatra rahjacro. Gobierno tayar
chiquinat cat, wiw in isarinat cat rahcuir eyin uré ay chéjacro. Ur ay bér yajquic
tehmojocro. Eyinat tehmoj6c baat itchac cuar, behmar urd tehmétiro. Juan chihta
réhctiro. Baat ur ay bar sinican etitiro. Eyta chihtara, ba cuti cuacayat, eyin
cuwétaro, wajacro. Jesusat sacerdote carin quin, judio werjayin quin eyta wajacro.

El ejemplo de los trabajadores malvados
(Mr. 12.1-12; Lc. 20.9-19)

33Eyta waquir bucoy cat wajacro:

—Ajéat tew ic rahcwi. Sir chihtd siw'in acu ajat uwat bitara ttara yajquic cut
ehcunro. Riy istiy serat ima cajc cut ub yaquic chistér rijacro. Riquir ey rihracat
ac quer yajacro. Eyta yajquir ub ey sawin acu, rihar ey uquin acu ac cumac bin
tan oso iscén cuihjacro. Iscan cuihir cat cuacracat rird érojocro. Rir ey cuitar cuar
chistar ub bes yajti acu uron acu érojocro. Etar bahnéc yajc tihrir, chistér cat cajc
cat cahujin at icar bahjacro, ruén acu. “Uba ey tihryat isat wahwunro,” waquir
bahjacro. Eyta waquir, cajc istiy itay bijacro. 34Itchareht, yéjcajareht chistar ub
tihric cab cujacro. Ub tihric cab cucayat, ima cacmin ub riquir bahjéc cajc cut
dyjacro. Chistar ub imdy acat ey ucay dyjacro. 35Cacmin ayat eyin behjecro.

Eyin behcayat ruén chac bahjac éyinat cacmin ruhwujacro. Cacm istiyra

bujacro. Istiyra yaujacro. Istiyra ac cut satijacro. 36 Eyta cuacayat cacmin chiwan
cuit dyjacro. Imdy acat ey ucay ayjacro. Eyta ayir behjecro. Behcayat eyin cat
ruhwyjacro. 37Ubar ojcor im wacjéy ayin séhwajacro. “Uw éyinat as waquij etar
ajca ji béyayqueyra,” sehwar dyjacro. 38 Ayat bijacro. Erar cucayat uw éyinat cajc
cayib wacja ey itchacro. Istir éyinat rahra rahra wajacro: “Cayib wacja bar racaro.
Uy yaryat cayib cajc eyra bi acui cha bahjatro. Eyta chihtara ey yauwataro. Eyta
yauyat, cajc eyrun isay chaquinro,” wajacro. 39Eyta waquitrun, wacj ey chistara
ques bin ew uquir téjecro. Uquir técayat yaujacro, wajacro, Jesusat.

40Eyta waquir uw quin tayojocro:

—Baat sihwat, ¢cajc cayib wiquir, uw eyin ac bitara yajcataqui? wajacro.

41 Eyta tdyoyat, éyinat wajacro:

—Cajc cayibat uw eyin séhwati tiwayqueyra. Bahnéc sadcayqueyra. Eyta
tiw'ir cat, cajc eyra cahujin at icar wicayqueyra. Chistar ub es yajti bin at
icar wicayqueyra. Cayib acat wicata bin at icar wicayqueyra, wajacro.

42Etar Jesusat wajacro:

—¢Sir carit cuitar tew ic uch istitiica? Sir carit cuitar wacaro:

Ac ubach tiwquinat ac cumac bi tbisti ay bar sihwar, te sijacro.
Eyta te sijac tacat, ac ey sicor yehw' roquir acoso tebir chéjacro.
Sir iméat eyta yajacro. Isat eyta ititan, ayan cuit yajacro.
Sir carit cuitar eyta wacaro. 43Etarwan ajat ba quin wacaro. Sirat ima
gobierno ba at icar bin siwayqueyra. Eyta siwir uw istiy at icar wicayqueyra.

Sir chihtd cuitar urd ay yajcata bin quin wicayqueyra, wajacro. 44 Ac ey
arcutar biyan yau yaryatan, eyan bahnéc quehu téyqueyra. Cuatan ac eya
biyan arcutar tijcayat, bahnac sec téyqueyra, wajacro, Jesusat.

45 Jesusat eyta tew'yat, sacerdote carinat cat, fariséoinat cat rahjacro.
Rahculir ititan, imar ojcor tewro. 46 Imar ojcor tew ic istir Jesds questar
be cun rehjecro. Eyta cuar uwa ricé to bin ayot Jests catétiro. Uwat
Jesusan Sir chiht4 ehcuquib sehwar etar eyin ayot catétiro.

El ejemplo de la fiesta de bodas

2 2 1Etar Jesusat bucoy uwat bitara ttara yajquey ehcuro. Eyta ehctir
cuitar Sir chihta siwro. Siw'in acu wajacro:

2—Sir cara rehquey tchtaan wanro. Cara reyat ima wacjat wiya yehw ic cuitar
fiesta yajquin 6rojocro. 3Eyta oror cuitar uw chiin acu ima cacmin 4yjacro. Récaji
secuan acu cjaquin quin secuan chiin acu cacmin 4yjacro. Chic cuar rétiro. 4Roti
etar cacmin cahujin bucoy dyjacro. Cacmin quin wajacro: “Uw récaji fiesta cuitar
roquin acu cajaquin chiay béowi. Ajat bahnéc 6rojoquey ehcwday béowi. Vaca
cat, toro cat, obas sibara wijaquey cat yaujac ehcuwi. Bahnéc bar érojoc ehcuwi.
Eyin roquin ac ey ehcuwi,” wajacro. 5Eyta wacayat cacminat ehcwéy béjecro.
Eyinat ehcwayat, uwat chiht4 rahcti ruhwujacro. Rahcti cuar acsar béjecro. Istiya
ima chi cut bijacro. Istiya pueblo istiy oya ray bijacro. 6 Cuat cahujinat cara rey
cacmin caquir tajacro. Cahujinat cacmin tiw téjecro. 7?Cacmin eyta ruhwuyat, cara
rey trjacro. Eyta turir, ima soldadoin dyjacro. Ayat soldadoinat biyinat cacmin
tiw jactara, eyin cat rahra tiw téjecro. Biyinat ruhwujéctara eyin pueblo cat, ubach
cat bahnédc wahna téjecro. 8 Etar ima cacmin quin wajacro: “As wacja wiya yehw ic
fiesta bahnéc 6rojocro. Eyta cuar uwa roquin chijaquin uré ay batro. Ur ay bar
rehquit, usar ratwajar binro. 9Eyta chihtara ba carretera awat uw wahitay béowi.
Erara beyar uwa chiwi. Cuisa bita bin istictara, as wacji wiya yehw ic fiesta cuit
roquin ac chiwi,” wajacro. 10Eyta wacayat, cacmin ibta awat uw wahitay béjecro.
Uwa bita bin istictara, eta bin chijacro. Chijaqueyin ur ay bin cat, ur ay bar bin cat
sécuajacro. Eyta secuar fiesta yajquin ubach tan sar rican to sécuajacro.

11Eyta sécuayat, cara reyat cat uw wahitay usar rajacro. Rauwir ititan,
ser istiyd eyan oya fiesta cuitar owata bin 6wtiro. 12Eyta istir ser ey quin
wajacro: “Chahrd, ¢bitara reht fiesta cuitar owata
bin oya éw'tiqui?” wajacro. Eyta tayoyat, ser eya ajc
chin chéjacro. 13Ftar cara reyat ima cacmin quin
wajacro: “Ser eya questawi. Quescara cat, itcara cat
cay questawi. Cay questér car watar uc tewi. Tinjac
baqui chira cuitar uc tewi,” wajacro. “Erar técayat,
ey bar 6yqueyra. Erar yara abdy rehquit ruhra cat
cuechwdyqueyra,” -wajacro, Jesusat-. 14Sirat uwan
to bin ima chihta rahcuayta acu chicaro. Eyta cuar
(San Mateo 22.17) Sir imét birdy bar bin ima chiwa yinayta acu cacaro.

Eyta cudcayat uc tejec éyinan abdy éyqueyra. Yaran abay rehquit ruhra cat
cuechwéyqueyra, wajacro, Jesusat.

El asunto de los impuestos
(Mr. 12.13-17; Lc. 20.20-26)

15Eyta wacayat, fariséoin quir béjecro. Fariséoin quir beyar, Jesus riojocro.
Imat waquic ques ruhw (in acu owdr cuat riojocro. 16 Rior car fariséoinat imér
chiwa Jests quin tayoy dyjacro. Herédesin chiwa cat dyjacro. Jesusat bitara
wacdtatara istin acu tayoy dyjacro. Jests imat waquey cuitar cayar yajquin
sihwar tayoy dyjacro. Eyta ayat, éyinat Jestis quin wajacro:

—Siwquibu, isat bah ititan, bahat uw cayar y4jtiro. Bahat Sir chihté tehmoti
ehcuro. Uw cahm ay batro. Bahat séhwatan, uw cara cat, chiwa cat owararo.
17Eyta cuacayat is quin ehcuwi. Behmat séhwatan, romano cara reyat is quin
tayar chicayat, gisat tlinataica, tinajarica? ¢Sir chihta cutar tunin ajc waaqui?
Cara César gobiérnoat ray chicayat, ;ttinataica? wajacro.

18 Eyta wacayat, Jesusat eyin uré itchacro. Jestis imat waquic ques rion
acu tayoc itchacro. Eyta istir eyin quin wajacro:

—¢Bitara reht ba urd bucdy wayi? ¢Bitara reht ajat bitara wacatatara
ista racarica? -wajacro-. 19As acat ray tew i, ajat wahitin acu. Bi ray cutar
ey tayar tlnictara as acat tew i, wajacro.

Etar wacayat éyinat raya ey acat uquir tew jacro. 20Etat Jesusat eyin
quin tayojocro:

—Baat ititan, ¢raya cuitar rehr ajc cuihsuyi? ¢Rehr aquir chacyi? wajacro.

21Eyta tayoyat éyinat wajacro:

—Romano rey aquir chéjacro, wajacro. Ey ajc cuihsujacro, wajacro.

Etar eyin quin wajacro:

—Eyta chihtara romano gobierno cara acu tinata ey ima ajc cuihsujaquin
ray cut tunwi. Etar cat Sir acu yajcata bin ey cat yajw'i, wajacro.

22Eyta rahcuir, ojc siquir ub yehw jacro. Etar Jests bin béjecro.

La pregunta sobre la resurrecciéon
(Mr. 12.18-27; Lc. 20.27-40)

23Im ey ricara cuitar saducéoin Jests quin béhjecro. Saducéoinat
sihw'at, uw sdcajaquin sicotra estaji yinajar sthwaro. Saduceo éyinat
Jests quin tayon acu wajacro:

24—Siwquibu, Moisesat chihtd is quin ehciin cuihst bahjacro. Uchta wac
bahjacro: “Uwa sasa bar cuar chinata éraro. Chein wiya bahta éraro. Eyta
bahyeyra ima rabat yarjaquey wiya jor yehwata” wac bahjacro. Yehw ir
yarjaquey acu sasa cohnétaro. Rab yarjaquey acu cohnétaro. Yarjaquey
wiya ojc cut sasa cohnataro. Isat eyta yajquin acu Moisesat cuihst bahjacro,
-wajacro-. 25Eyta cuécayat is uw tac icar rdbinan cucui ojcor tdyonro. Rab
eyin rab cahmor bijat wiya yehw jacro. Yehw ir sah bar cuar yarjacro. Eyta

El Nuevo Testamento en Tunebo de Colombia, 2a ed., © 2011, Wycliffe Inc.



San Mateo 22 62

cuacayat, yarjaquey rabat chein wiya bahjaquey yehw jacro. Yehw'ir ey cat, sah
bar cuar yarjacro. 26 Ey yar yiror, rab bAwoyat chein wiya yehw jacro. Yehwir,
ey cat sah bar cuar yarjacro. Eytaan rab cucwoy tas bahnaquinat yehw ir, sah
bar cuar sécajacro. 27Rabin bahnaquin sah istiti sacay cutar chéjareht, chein
wiya cat ubar ojcor yarjacro. 28 Eyta cuacayat, sacajaquin sicor estaji yinatair
waquit, ¢sacajaquin wiya ey sicor cat bi rabay jacataca? -tayojocro, Jests quin-.
Ey wiw eyan rabin cucui binat yehw jacro, wajacro, Jestas quin.

29Eyta wacayat Jesusat wajacro:

—Baat urd bar tewro. Baat Sir carit cut bitara wactara istiti rehquit ura
bar tewro. Baat Sir camur chi sthwati rehquit urd bar tewro. 30 Sacajaquin
sicor estaji yinyat, éyinat wiya yehw & bareyra. Chauninat cat ra cuaca
béreyra. Etara éyinan Sir cuacir cacmin itir eyta itataro. 31 Cuatén
sdcajaquin sicor estajf yinataro. Sir imat ba quin eyta ehct bahjacro. Baat
istiti cuar, Sirat wajaquey uchta cuihst bahjacro. 32 Abrahamin, Isaaquin,
Jacobin sicajac cuar Sirat wajacro: “Asan Abrahamin acu, Isaaquin acu,
Jacobin acu Sitro,” wajacro. Sira chein acui Sir batro. Estaji bin acu Sitro.

33Eyta wacayat uw ricé to binat rahjacro. Chihté ey rahcuir, ub yehw jacro.

Jesusat eyta tewyat acat saducéoin ajc sdcajacro.

El mandamiento més importante
(Mr. 12.28-34)

34 Saducéoin Jestus acat ajc sacajac chihtd uwat tewyat, fariséoinat
rahjacro. Eyta rahcuir owéar sécuajacro. 35Secuar eyin owéar bin bachan
chihtan siw'quinat Jests urd wahitin acu téyojocro:

36 —Siw quibu, Moisés chiht istiy, chiht istiy bahjac sicar ¢biyan ayan
cuitca? wajacro.

37Eyta tadyoyat wajacro:

—Uchan ayan cuitro: “Bahat Siran sehnac chaw'i. Bah uré istan cuitar,
ajc istan cuitar, bowa cuitar sehndc chaw'i.” 38 Chihté eyan récaji biro.
Ayan cuit biro. 39Ey yahnctit bi cat eyan wanro. “Behmé uréd cut behméan
sehnéc eyta cahujin cat eyta sehnac chaw'i.” 40 Chihta eyan caba yajcayat,
Moisesat chihté bita cuihsti bahjactara, bahnéc caba yajcaro. Sir chihta
ehcdquinat chihté bita ehcti bahjéctara bahnéc caba yajcaro.

¢De quién es hijo el Cristo?
(Mr. 12.35-37; Lc. 20.41-44)

41 Eyta waquir, fariséoin owéar sécuajaquin quin Jesusat tayojocro:

42—;Sirat Cristo ayquey tamo baat ictr sthwaqui? Baat sthwatan,
¢rehrd wihnaca? wajacro.

Etat fariséoin owér sécuajaqueyinat wajacro:

—Cristoan David wihnaré, wajacro.

43 Etat wajacro:

—Eyta cudcayat, ¢Bitara etar Davidat Sir Ajcan CAmuran Eya chihta

cuitar ey ojcor “cara” waqui? Davidat uchta cuihst bahjacro:

44 Sirat ajmar cara quino wajacro: “Asi jor bahan cara chaquic acor
ftuwi,” wajacro, Sirat. “Ajat bah quehsi bin bahnaquin burbar
yajquic acor ituwi,” wajacro, Sirat ajmér cara quin.

45Davidat “ajmdr cara” waquic cuitar Cristo ima cara ehcuro. Eyta
ehcujac cuar baat Cristoan “David wihn4” wacaro.

46 Eyta wacayat eyin bahnaquin ajc sacajacro. Etar yahncutra istiyati ey

ura istin acu tayotiro.

Jestis acusa a los fariseos y a los maestros de la ley
(Mr. 12.38-40; Lc. 11.37-54; 20.45-47)

2 3 1Etar Jesusat rica sécuajaquin quino cat, ima chiwa quino cat wajacro:
2—Bachan chihtén siw'quinat cat, fariséoinat cat bachan chihtan
uw quin siw in ac waquir chéjacro. 3Eyta chihtara éyinat siwquey rahcwi.
Eyta cuar éyinat yajquir éytara yajti jaw i. 4Eyinat uw quin bachan abéay bi
yajc ayro. Uwan ey bachat cudcaro. Uw owat cuaquir eyta, eyin bachat cat
eyta cuécaro. Eyinat uw quin bach yajc ayic cuar, iméaratra queni yajtiro.
5Eyinat ictir bi yajcayat, uwat iméar tamo ay sthwayta acu eyta yajcaro.
Uwat imar tamo sthwayta acu Sir chihta ahntarir cuitar cuihstr ub cara acat
questaro. Cuic awat cat questaro. Eyin oya ques ubar cuitar sohmasom ow'ro,
uwat ey wabhitayta acu. 6 Secuac usar bancoan ehchi cuitar chihra racatro.
Fiesta cuitar cat bAncoan ehchian cuit bi cuitar chihra racatro. 7Rasé cuitar
uwat imér quin ay tena aya racatro. Imér quino “siwquibu,” waca aya racatro.
8’Eyta cuar baatrd uw quin behmaér ojcor “siwquib” aw 4 ayti jaw'i. Ba acu
siwquib istanro. Ba bahniquinan rahra rahra rabinro. 9Ba acu Siran Tetan
istanacro. Eya cuactr itro. Eyta cudcayat baat cajc uch cut itquin ojcor “tetd”
awuti jawi. 10Ba acu cara istanro. Ba cara Cristo asan eyro. Eyta cuacayat,
behmar ojcor “cara” aw 1 ayti jaw'i. 11 Biyat cahujin cuitar icuran biyan
yajcdyatan, eyan cararo. 12Biyinat iméar ojcor “asan caran toro,” sthwayat, eyta
sthwaqueyin Sirat cuayan wan chacayqueyra. Eyta cuar biyinat imar ojcor “asan
chiwaro,” sthwayat, Sirat eyta sthwaqueyin carinan cuit chacayqueyra, wajacro.
13’;Bachan chihtén siwquinu! jFariséoinu! Ba cond cuac sacayqueyra.
Ba ura bucayro. Baatidn uw quin Sir cara rehquey icar rau aytiro. Behmar
Sir cara rehquey icar rattiro. Etar cat biyinatan Sir cara rehquey icar
rauwin yajcayat, baat eyin quin rau aytiro.
14’;Bachan chihtan siwquinu! jFariséoinu! Ba coni cuac sicayqueyra. Ba
uré bucayro. Baat sdcajaquin wiya bahjaquey cayar yajcaro. Baat usar bin
eyin ohnor ictr bi sturo. Eyta siwic cuar, uwat ba ur ay sthwayta acu Sir
ojcor conyat in cona bahntiro. Eyta rehquit Sirat ba cuit cuécwataro, wajacro.
15”Bachan chihtan siwquinu! jFariséoinu! Ba conti cuac sacayqueyra. Ba
urd bucayro. Baatan cuis istanédc binat ba chihté cacayta acu siwot bécaro.

Bisaran, bisaran, cajc cutar, yactr cuitar siwot bécaro. Eyta bécayat uwat ba
chihta cacaro. Uwat ba chiht4 cajac rehquitrun, cab oc icar cudcayqueyra.
Ba cab oc icar cuacata eyta eyin cat eyta cuit cuac sdcayqueyra.

16’Ba conti cuac sadcayqueyra. Baatan chihta sinti cuar uw quin siwro. Baan
ub bar binan wanro. Baan ub bar binat istiy ator béyaran wanro. Baat tan
sthwatan tichtaro: Uwat sucuar tew'ti istin ac uchta wacaro: “Sir isara oro
chijaquey cahmar uni wacaro.” Eyta waquic cuara sucuar tew'yat Sir tdyatro.
Cuatén istiyat waquit: “Sir ubach cahmar uni wacaro.” Baat séhwatan, eyta
waquic cuara sucuar tewyat bitarach batro. Ba tanra eyta sthwaro. 17Baat eyta
sihw'ac cuar ura bar sthwaro. Istiti rehquit eyta sthwaro. Baat sihw'at, sbiyan
ayan cuitqui? ;Sir ibachtara, érotara, biyan ayan cuitqui? Oroa Sir usi chacayat,
ay rehcaro. Sir ima 6roan wan rehcaro. Cuat Sir usi chétieyra, ayan etach batro.
Etarwan Sir Gsian 6roi ayan cuitro. 18 Baat tan sthwatan tchtaro: Uwat sucuar
tew'ti istin ac uchta wacaro: “Sir usar yera dcara icar chajac ruwa cahmar uni
wacaro,” wacata sthwaro. Eyta waquic cuara sucuar tewyat Sir tdyatro. Cuatan
istiyat waquit, “Sir usar yera acar cahmar uni wacaro.” Baat séhwatan, eyta
waquic cuara sucuar tewyat bitarach batro. Ba tanra eyta sthwaro. 19Baat eyta
sihw'ac cuar, ura bar sithwaro. Istiti rehquit eyta sthwaro. Baat sihw'at, sbiyan
ayan cuitqui? ¢Acartara, ruwa ey arcutar chijaqueytara, biyan ayan cuitqui?
Ruwa acar arcutar chécayat, ay rehcaro. Ayan Sir ima ruwan wan rehcaro. Cuat
acar arcutar chétieyra, ayan etach batro. Etarwan yera acar eyan ruwa ayan
cuitro. 20 Etarwan uwat “Sir usar yera dcara cahmar uni wacaro,” wacayat, yera
acar im istir djcori watiro. Yera acar ji, ruwa ji ojcor wacaro. 21 Eyta cat uwat
“Sir ubach cahmar uni wacaro,” wacayat, Sir ubach im istir éjcori wétiro. Sir
ubach ji, Sir ima ji ojcor wacaro. Ubach ji, ubach cayib ji ojcor wacaro. 22Eyta
cat uwat “Cuacir aba cahmar uni wacaro,” wacayat, cuactr aba im istir éjcori
wiétiro. Cuactr abd ojcor ji, Sir banco ojcor ji, Sir ima ey cutar itic ojcor ji tewro.

23’ Bachan chihtan siw quinu! jFariséoinu! Ba conti cuac sacayqueyra. Ba uréd
bucayro. Baat ir icar aquibo chaquic cat saw tr ucasi bi sicara dbisti, ucasi bi
sicara tbisti Sir quin wicaro. Eytaan caba wic cuar bachan chiht4n ayan cuit
eyan waca técaro. Baat uw cayar yajcaro. Uw cuitar cat yajtiro. Ba urd bucayro.
Baat Sir quin eyta wicata binro. Eyta cuar chihta ayan cuit bi cat wécati yajcata
binro. Uw cat cayar yajti itata binro. Uw cuitar yajcata binro. Ur istdn chécata
binro. 24Baan ub bar binat ibit ehctiquinan wanro. Baat chihta conu bi yarsa
yajcaro. Eyta cuar, chihtd ayan cuit eyra yéjtiro. Baan uchan wanro. Uwat
rihar icar cuiyach tijcayat ticaro. Eyta uc cuar, cabéllora uti cuar yaya sicaro.

25’jBachan chihtén siwquinu! jFariséoinu! Ba conti cuac sdcayqueyra. Ba
uré bucayro. Baat bayctr cat, toca cat cuitchiney rest ey sucro. Cuitchiney
ay sucuic cuar, Gsotra stictiro. Uwat ba tamo ay sthwayta acu baat atum rest
ey sucro. Eyta cuar baat uw cayar yajcaro. Bes yajcaro. 26 Fariséoinu, ba ub
bar binan wanro. Baycuran tocan usor récaji sucuata eyta ba cat récaji eyta
ur ay eyta chaw'i. Eyta chicayat uw ub cahmor cat ay chacayqueyra.

27’;Bachan chihtan siw quinu! jFariséoinu! Ba conti cuac sdcayqueyra. Ba
urd bucayro. Baan chein ruhjic d&wata cuasayan ehchi érojoqueyan wanro.
Chein awat eyta 6royat, ub cut ititan, ériquenro. Eyta cuar tan satra chein
cararan toro. Chein resté cat toro. 28 Ba cat éytaan wanro. Ub cut ba ititan,
ay binan wan itro. Eyta cuar ba tan satra, urd ay batro. Chiht4 bucayro.

29’{Bachan chihtén siwquinu! jFariséoinu! Ba cont cuac sdcayqueyra. Ba urd
bucayro. Baatén chein awat 6roro. Cahmor Sir chihta ehcuquin chein awat 6roro.
Uchicrias ura ay bin sicajaqueyin chein awat 6riquen 6roro. 30 Eyta oro rabar
wacaro: “Isan cahmor cohtin itic acat ftchaquir waquit, cohtinét ur ay béar yajac
eyta isat éytara y4jcajar binro. Isat Sir chihtd ehcuquin yatiwajar binro.” wacaro.
31Cohtinét Sir chihta ehcuquin yaujac wacayat, baatdn behméar cahm icar tewro.
Behmaran Sir chiht4 ehcuquin yauquin bomcatro, wacaro. 32 Etarwan ba cohtinét
récaji yajcdy yinjaquey baatén im eyta yajc bahnwi.

33’Ricmind, ba cumor6 sasan wanro. Baan cab oc icar beti ac bitach sera
wadjatro. Cab oc icar bétaro. 34Eyta chihtara ajat ba quin Sir chihté ehcuquin
dyinro. Urdn bowan to bin cat, siwquin cat dyinro. Eyta cuar, ajat eyta dyatan,
baat4n as chihta ehcuquin cat, urdn bowan to bin cat, siwquin cat tiwayqueyra.
Cahujinra caruc ojcor quejcayqueyra. Cahujinra ba secuac usar bucayqueyra.
Cahujinra pueblo istiy cut, pueblo istiy cut ruhw tin acu quehw G beyayqueyra.
35Eyta yauyat, eyta ruhwuyat baat tayar ji rehcdyqueyra. Ur ay bin cahmor
tiw jaquin tayar cat ba acam rehcéyqueyra. Abel ay bér yajti cuar yaujacro. Abel
yauwi cuitar cuar ur ay bin istiy cat, istiy cat Zacarias ocso tas eyta tiw jacro.
Zacarias Berequias wacjird. Zacarias Sir usi cudcayat yaujacro. Ruwa wahnic acar
ecsar cuécayat Sir ubach querat cac cahmar cudcayat uwat Zacarias yaujacro. Ur
ay eyin bahnaquin tiw jaqueyin tdyara ba acam rehcayqueyra. 36 Ajat ba quin
wacaro. Ur ay eyin tiw jac tayar ah cutar itquin acam rehcayqueyra, wajacro.

Jesusat bachan chihtén siwquin quin, fariséoin quin eyta wajacro.

Jests llora sobre Jerusalén
(Lc. 13.34-35)

37Eyta waquir car wajacro:

—Jerusaléninu, Jerusaléninu, asan ba racar cue rehcaro. Baat Sir chihti
ehcuquin cat bucoy bucoy istiy cat, istiy cat tiwro. Chihta ehcuquin Sirat ba quin
ayat, baat eyin ac cut tiwro, -wajacro-. Jerusaléninu, ajat baan racatro. Sisbtr
ahnd abinét ima sasé ectar cahmor secuar eyta, ajat cat ba eyta secua racar
rehjecro. Ajat bucoy bucoy ba eyta secua racar rehjecro. Eyta cuar baat as chihtéd
catiro. Etar asan ba racar cue rehcaro. 38Eyta cuacayat Sirat ba uwra ajca bar et
ten yajcaro. 39 Ajat ba quin wacaro. Ahra yahnctit baat as bucoy ist4 bareyra. Sir
chiht4 racar rehc ocso tas, baatan asa ist4 bareyra, wajacro, Jesusat judioin quino.

El Nuevo Testamento en Tunebo de Colombia, 2a ed., © 2011, Wycliffe Inc.



San Mateo 24 66

&
il “MH
S

N - L””éw‘ I
Ny R

U A

A
JT
g
)

(San Mateo 23.37)

Jestis dice que el templo sera destruido
(Mr. 13.1-2; Lc. 21.5-6)

2 4 1Jesusat judioin quin eyta waquir, Sir usi bin watar waajacro.
Waar cat beya rabar Jestis quin ima chiwat wajacro:
—Sir ubach ériquenro. Wahituwi, wajacro.
2Eyta wacayat Jesusat wajacro:
—Sir ubach eyta tuw jac ojcor uch sthwawi. Ajat ba quin uni wacaro.
Ac ubach tuw jaquey bahnéc quihu sdcayqueyra. Acan arar tas tas
chéjaquey tbistii chati quihwayqueyra, wajacro.

Seiiales antes del fin
(Mr. 13.3-23; Lc. 21.7-24; 17.22-24)

3Eyta waquir cuitar Olivo terd cuitar cujacro. Erar cur chiwat Jestis
ima quin tayojocro. Cahujinat rahcti cuar tayojocro:

—Is quin récaji ehcuwi. ;Bahat tew quey bitat cab cuwétaqui? Bahat
tew jac ojcor bar cab cuquey isat istin acu uw acam bitara rehcéatatara,
is quin ey ehcuwi. Isat récaji istin acu ehcuwi. ¢Ba wiquin cahmor, cabar

tinin cab cucayat, uw acam bitara rehcataca? wajacro, ima chiwat Jests
quin.

4Eyta tayoyat, Jesusat wajacro:

—Yaji jaw'i. Ajat tewquey cab racayat suwat ba cayar yajcajaqui? 5 Uwat imar
ojcoran “Asan Cristoro,” wacdyqueyra. Uwan to binat eyta wacdy yindyqueyra.
Eyinat “Sirat as ayjac,” waquic cuara, imér chihta siwayqueyra. Eyta waquir
cuitar uw rica to bin cayar yajcidyqueyra. 6 Cajcan birar urar tec quejn chihta
tewic rahcudyqueyra. Usar cat tec quejn chihta rahcudyqueyra. Eyta rahcui
cuar rooti jaw i. Eyra im eyta rehcata waquir chajacro. Eyta tec quejquic cuar
ruw ar ojcor rehcata eyi batro. 7Cajc istiy uwan istiy uw owdr, istiy uw owér tec
quéjqueyra. Gobiérnoan rahra rahra tec quéjqueyra. Cajc istiy, cajc istiy cuitar
yayan uti siti rehcayqueyra. Thyara cat birar, urar yiwéyqueyra. 8 Eyta rehcayat
anto récaram rehcata bin éytaro. Ey yahncutwan cuit rehcdyqueyra.

9’Uwat ba as chiwa chajac ques quehswéyqueyra. Eyta quehstr ba
cahujin at icar wicayqueyra. Ruhw in acu yauwin acu wicayqueyra. 10Eyta
ruhwuyat ayot cahujinat as chihtd waca téyqueyra. Eyta waca técayat,
serat ima fwoquin quehsi wadyqueyra. Quehsi waar car, quehsi bin at icar
chacayqueyra. 11 Uw rican to binat Sir chihtai bar ey ehctin yindyqueyra. Eyta
yinir, uwan to bin cayar yajcdyqueyra. 12Etat owér ur ay baran acsar, acsar
yajcayqueyra. Eyta cuicayat uwan rahra rahra sehnéc itchacan wacar sehnéac
bar rehcdyqueyra. 13Etat owdr biyinatan Sir chihté wécati tan Gcayatan,

Sirat éyinan siwayqueyra. 14Etat owdr Sir cara rehquey chihtd cajcan bitatara
bahndc cuitar ehcwayqueyra. Uw istiy quin, istiy quin, istiy quin, bahnaquin
quin ehcwéayqueyra. Eyta ehc tihryat, ruw ar ojcotrun cébara tindyqueyra.
15’Etat owdr baatan uchta istdyqueyra. Istiyat Sir usi abdy ruhw dyqueyra.
Sir ima istir querat icar bachuti radwayqueyra. Uwan ratiwajar bin icar
ratiwayqueyra. Uchicrias cuat Sir chiht4 ehcuquib Danielat eyta ratiwayta ojcor
récaji cuihst bahjacro. Biyatan carit uch tacdyatan ey chihté yaji rahcwi. 16 Sir
usi ratiwajar bin icar rauyat ruhcuay biwi. Raujac chihta rahcuir, Judea cajc cut
itquinra cubar icar ruhcuay quinwi. 17Biyinan ubach arcutar rehcédyatan, éyinan
usar tan 0so oya ucay rauti quinwi. 18 Biyinan chi cut rehcéyatan, éyinan siricaja
ucay usi beti quinwi. 19Wiw in istir bar eyin cat cuechti cuac scayqueyra.
Sasé sut ojcor bin abin cat cuechii cuac sacayqueyra. 20Sir ojcor uchta conwi,
-wajacro-. “Bara cut cat tan jaquin ricara cat quinic cab cuan ayti jaw'i,” Sir ojcor
eyta conwi. 21 Sir usi ruhwayat owaran cuechti cuac sdcayqueyra. Récaji Sirat
cuan ayjac cuar, aha cat tas cudcayat eytay cudtiro. 22 Uwan eyta cuac sacayatan,
Sirat conu chihr dyayqueyra. Sirat et aytieyra rehrati sera wadjatro. Eyta cuar Sir
imdy cdjaquin sehnéc rehquit, et dyayqueyra.

23’Uwatan ba quin “Cristo usatro,” wacdyatan, iwatan “Cristo tratro,”
wacdyatan, ey ria cati jaw'i. 24Etat ba cayar yajquin acu istiy cat, istiy cat,
quir bin yindyqueyra. Yinir “Asan Cristoro,” wacdyqueyra. Cahujinat “Asan
Sir chihté ehctiquibro,” wacdyqueyra. Eyinat eyta waquic cuar Cristo

queney batro. Etar istiti bi ictir bar sicara bitara titara yajcdyqueyra. Sirat
cdjaqueyin cat cayar yajcatair waquit cayar yajcdyqueyra. 25Baat récaji ey
istayta acu ba quin ehcuro. Eyta etar yaji rahcwi.

26’Uwat ba quin “Cristo urar ubach bar cuitatro,” wacayat, ria cati
jaw'i. Erar wahitay beti jaw'i. Ba quin “Wahituwi. Ubach tan sar ay
istajar quen ruhjacro,” wacayat, ria cati jaw'i. 27As Uw Siuquib sicor
wicayat owdr Gichtaan wanro. Cuir cuasoyat uwat itro. Rahr owéar rahs
raquic wihar ftquinat cat, rahs rauwic wihara itquinat cat ub cuitar itro.
Eytaan wan as wicayat, cajc bahnéc cuitar itquinat istdyqueyra.

28’Chein bisara jacayat, erar bacasit quiwayqueyra.

Cémo vendra el Hijo del Hombre
(Mr. 13.24-37; Lc. 21.25-33; 17.26-30, 34-36)

29’Uw ruhw G cab bahnf cuitar rahs waa bareyra. Sihyér cat waati
rehcdyqueyra. Cuactir ub cat ab cuitar bin tijcdyqueyra. Cuactr abé cuitar
bahnéc yiwdyqueyra. 30Etat cuactir aba wahititan, as wiquic cab cujac chihté
istdyqueyra. Uw bahnéquinat istdyqueyra. Eyta istir cona sdcayqueyra. Etat
asa Uw Siuquiban istdyqueyra. Bowaram tan cutar raquic istdyqueyra. Urdn
to raquic istdyqueyra. Rahs churotdn wan Sir churot chi wan beo beo raquic
istdyqueyra. 31 Etar ajat cacmin cuactr bin ayinro. Ayir éyinat rubar cuhr cutar
uw Sir imdy sécuayqueyra. Cajcan teyan bitatara bahnac cutar bin sécuayqueyra.

32 Higuera caruc sucdc cab cuquic sthwawi. Baatan higuera carucua cay
sucoyat, rita cuquic itro. Higuera caruc cuicara sucoyat, rita cuquic itro.
33Eytaan wan, ajat wacye bahnéc eyta rehcayat, cabara tinic cab cuquic
istdyqueyra. Cabar bar tinic istdyqueyra. 34 Ajat ba quin wacaro. Ah cut
itquin bahnaquin sacati cuar, ajat wacye eyta rehcdyqueyra. 35Cuactr
abé cat, cajcan teyan bahnac bahnayqueyra. Eyta cuar as chihtan bahnac
queni futi im eyta chacayqueyra. Bahna bareyra, wajacro, Jesusat.

36’Asa Uw Sfuquib cat bitat sicor wicatatara, istiyati istitiro. Rahsa bita jat
wicdtatara istiyati istitiro. Sir cuactr cacminat cat istitiro. As Sir ima wacjat
cat istitiro. Tet imatrun itro. 37Récaram Noé itic cab rehquir eyta, asa Uw
Stuquiban racayat cat, éytaan wan rehcayqueyra. 38 Récaram etat owaran
riw anto cajc bahnéc cutar uhrt tas cuinti cudcayat, uwat istitiro. Uwat imar
sécajar sihwar ohbac ftchacro. Eyta ita rabar ira yajacro. Bacua yahjacro. Wiya
cat yehw jacro. Cahbarin cat yehw'in ac ajc waajacro. Noein riwa arcutar
beyin usar rauwic ocso tas eyta yajacro. 39Noein riwa arcutar beyin ubach icar
rauyat, istiyati imar cuacatai bow béhtiro. Riw uhr tas cuinic ocso tas uwat
bow béhtiro. Riwat eyin sacan yehw ic cab cuc ocso tas bow béhtiro. Asa Uw
Stuquib racayat cat, ima éytaan wan bow behti wicdyqueyra. 40Etat owéar
sera bucdy binat chi cut canar yajcaro. Canar eyta yajcayat Gbistira ajmardy
béyinro. Cuatén istiyra beti bahnro. 4 Wiw in bucdy binat anab tajcro. Tajcyat,
Ubistira ajmardy béyinro. Cuatan istiyra beti bahnro. 42 Asan bitat wicatatara

baatén istitiro. Eyta bira as wiquic cahmor sihwatira ititi jaw'i. 43 Uch sthwawi.
Ubach cayibat besin bitajat wicétatara istir waquit, camti itata binro. Bésinat
bes yajti acu camti itata binro. 44Eyta bira asa Uw Siuquib bar wicata sihwa
rabar ftuwi. Eytair bareyra ¢as racayat baat bow” behti réhcajaqui?

El siervo fiel y el siervo infiel
(Lc. 12.41-48)

45’Biyan cactim ay bintara ajat ey ehcunro. Cactim ay binat carat ayquey
wacati bahndc yajcaro. Cactim eyta bin patronat bahndc obir yajcayta acu cac
bahcaro. Cac bahcayat cactim eyat cacmin cahujin quin ira wicaro. Ira wiquic
cuitar cab cucayat, cacmin cahujin ac ira tahw'uro. 46 Eyta cac bahr cutar
patrén cajc istiy bijacro. Itchareht sicor wijacro. Sicor wiquir ititan, cacim
eyat bi yajcata wac bahjictara ay yajcay ratjactara eywan ayro. Cactim ey
ohbac ftayqueyra. 47Ajat ba quin wacaro. Caclim eyra patronat cacmin cara
cuit yehn dyayqueyra. Icuran biyan bahnacan caciim ey at icar wicaro. Obir
yajcayta acu wicaro. 48 Cuatan cacmad ay bar binat uchta séhwaro. “As cara in
wicajar bijacro,” séhwaro. 499Eyta séhwayeyra cacmin ruhw dy yehnata éraro.
Imara iran, bacuan bachuti, atuc sinata 6raro. 50 Simat yehw'quin owar atuc
sinata éraro. Eyta ruhwuyat icar, atuc sinyat icar, cara wicata 6raro. Patrén in
wicajar séhwayat icar wicata 6raro. Bow behti cudcayat wicataro. 51 Wiquir
ititan, cactim ay bar yajcaro. Eyta yajquic ques abdy bucdyqueyra. Urd bucdy
bin owar cuécwayqueyra. Eyta cuécwayat, eyta bucayat abdy éyqueyra. Yaran
abay rehquit ruhra cuechwdyqueyra, wajacro, Jesusat ima chiwa quino.

El ejemplo de las diez muchachas

2 5 1Etar Jesusat acsar ima chiwa quin wajacro:

—Sir cara rehquey tchtaan wan chacayqueyra. Cahbarin cuisa ucasi
binan serat wiya yehw ic fiesta cuitar béjecro. Cahbarin éyinat imar oca soya
jaw" béjecro. Wiya yehw' in ey wiquic acor itin acu béjecro. 2 Cahbarin cuisa
esi éyinra urd batro. Cuatén cahujin esi éyinra ura chiro. 3Ur4 bar éyinat ocan
anin acu aceite yarsa bétiro. Oca anin aceite bahnyat bucoy tehmér chaquin
acu bétiro. 4Cudacayat urd ji éyinatra caba cuwata acat béjecro. 5Eyinan fiesta
yajquin usi cucayat, wiya yehw in eya in witiro. In witi rehcayat cAmyarat
cahbarin cuac bécaro. Eyta cuac bécajareht sarac camjacro.

6’Eyta camjareht chey ubut chat cohwic ajc rahjacro. “Bar racaro. Bar
racaro. Ey tihrdy row'i,” cohwic ajc rahjacro.

7’Eyta cohwic ajc rahcuir ajc béhjecro. Ajc behquir car oca anay
yinjacro. 8 Oca anay yinyat, cahbarin cuisa esi urd bar éyinay aceite
cutiro. Cuti cudcayat cahujin eyin quin chijacro. “Is oca bar tin bicaro.
Baayi ey sicara is quin wiw'i,” wajacro. 9FEtat uré ji éyinat wajacro: “Batro,
wicajatro. Ba quin wicyeyra, isay ey cat tindyqueyra. Ba acu cat, is acu cat
cuti tindyqueyra. Wicajatro. Cuatan behmarat wahy béowi,” wajacro.

10’Eyta wacayat éyinat iméar acu wahy béjecro. Aceite wahy bey yiror wiya
yehw in ey wijacro. Wicayat, im acor itay ocuajac eyin owdr usi radjacro.
Rauwir wiya yehw ic fiesta yajcdy yinjacro. Rauwir quérati cay tun téjecro.

11’Ttchareht yéjcajareht cahujin aceite ucay béjequeyin sicor béhjecro. Behquir
querat acor cuar wajacro: “Caru, caru is rauwin acu quérati waawi,” wajacro.

12’Eyta wacayat wajacro: “Ajat ba quin wacaro. Ba rehrintara ajatra
istiti binro,” wajacro.

13 Jesusat ima chiwa quin siw'in ac eyta ehcujacro. Etar wajacro:

—Eyta bira yaji chaw'i. As sicor bitajat wicatatara, caban bi cutara
wicatatara, baat istitiro. Eyta chihtara sthwatira ititi jaw'i, wajacro. As
wiquic acor ituwi, wajacro, Jesusat ima chiwa quin.

El ejemplo de los talentos

14’Sir cara rehquey tichtaan wan chicayqueyra. Cara cajc istiy ben inar
ima cacmin yehw' chijacro. Yehw chiir car, eyin at icar ima ray to bin
rudn acu tahw'ujacro. 15Istiy at icar raya talento esi wijacro. Istiy at icar
raya talento bucay wijacro. Istiy at icar talento ibisti wijacro. Cacmin istiy
quin istiy quin ord ruota acat wijacro. Eyta wiquir cajc istiy bijacro. 16 Bi
yiror, raya talento esi cajac éyatan ray ey cuitar icir bi wahr car acsar
rajacro. Eyta rdjareht acsar cat talento esi sécuajacro. 17Eytaan wan istiyat
talento bucay wijac eyat cat ictir bi wahr car, acsar rajacro. Eyta rdjareht
acsar cat talento bucdy sécuajacro. 18 Cuatdn talento ubistan cajac éyatra
raya caquir ruhjacro. Iscan cuijacro. Cuiir cara raya ey sar ruhjacro.

19’Ttchareht yéjcajareht cara sicor wijacro. Wiquir car cacmin bucoy yehw
chijacro. Ray saw tin acu yehw chijacro. 20 Chicayat récaji ray talento esi cdjaquey
wijacro. Wiquir, cara quin wajacro: “Caru, bahat as at icar talento esi wijacro. Eyta
wijac cuar, ajat acsar cat talento esi sécuajacro. Towi. Bah quin sicor talento ucasi
wicaro,” wajacro. 21 Eyta wacayat, carat wajacro: “Eywan yarsa yajacro. Ba ura
istandc biro. Cacmad ay biro. Bahat conu bi ruhwiuti cohn &yjacro. Eyta bira ajat bah
at icar acsara cuit wiquinro. Is buc owér ahni itataro,” wajacro. 22Eyta wacayat,
ray talento bucdy cjaquey wijacro. Wiquir, cacma eyat cara quin wajacro: “Caru,
bahat as at icar talento bucédy wijacro. Eyta wijac cuar, ajat acsara cat talento bucay
sécuajacro. Towi. Bah quin sicor talento bacdy wicaro,” wajacro. 23Eyta wacayat,
cara eyat wajacro: “Eywan yarsa yajacro. Ba urd istanac biro. Cacma ay biro. Bahat
conu bi ruhw'uti cohn ayjacro. Eyta bira ajat bah at icar acsara cuit wiquinro. Is
buc owar ahnf itataro,” wajacro. 24Etat talento ubistan c4jaquey wijacro. Wiquir
wajacro: “Caru, ajat ftitan, bahan ray sar esan abayro. Behmaét riti cut bin sécuaro.
Behmét ruoti cut bin behmdy cacaro. 25Eyta istir bah cahm ehurén to rehjecro.
Ehuran to rehquit bah ray ay ruhjacro. Ica cuiir sar yajc chajacro. Towi. Bah raya
im éytaro,” wajacro. 26 Eyta wacayat, car eyat wajacro: “Bah urd ay batro. Bah
ohcan abayro. Ajét riti cut bin secuac istic cuar, as ray ruhjacro. Ajat ruoti cut bin
caquic istic cuar, as ray ruhjacro. 27 ¢As rayan bitara reht ray yajc chaquib quin

witica? Ray yajc chaquib quin wijaquir waquit, eyat ray ey cuitar ruota binro. Eyta
rudjaquir waquit, sicor rayan cuit wicata binro. Eyta cudcayat as sicor wicayat,
ajmardy acat chaw’, sécuajac acat chaw, cuit chacata binro. 28 Eyta chihtara ey at
icar talento wijac ey quistd uw'i. Quistd uquir, ucasi wijac ey quin wiwi. 29 Ajat uni
wacaro. Biyay cuitara ey quin acsara cuit wicaro. Eyta wicayat in bahna bareyra.
Cuatan biyay contitara, ey ohnor bahnéc cuic tcaro, -wajacro-. 30Ey cacma ictr
acui batro. Etar tinjac baqui chira cuitar uc tewi. Erar técayat condyqueyra. Yaran
abdy rehquit ruhra cat cuechwéyqueyra, wajacro, Jesusat chiwa quin.

El juicio de las naciones

31’Asa Uw Sfuquiban cara yehnér cajc uch cut sicor wicdyqueyra. Uw ubot
wicayqueyra. Eyta wicayat, cuactr cacmin owar behcayqueyra. Behquir asan
cara chaquinro. 32 Asan rey cara chacayat, uw bahnaquinan as cac cahm
béhcayqueyra. Ajat eyin ura istin acu béhcayqueyra. Behcayat, ajat eyin ura
istinro. Istir ur ay éyinra ajquir wahwunro. Obas cayibat 6basa cabir tac icar bin
wahw 1r eyta uw eyta wahwunro. 33 Ajat ur ay éyinan as cuic rahray wihara
chaquinro. Cuatan ur ay bar éyinra cuic rahray istiy wihara chaquinro. 34Etar
asa rey carat ur ay eyin quin waquinro: “Bara as Tetét cjaquinro. As Tetat
récaram anto cabara cuanti jat echi ba im sasa chaquin ac waquir chéajacro.
Eyta bira ey sasa chacay row i. 35 Asa yayi cuacayat, baat as ira wijacro. As cuc
wini cuacayat, yahn acu bacti wijacro. Asan baat istiti cuar ba quin cucayat, as
ubach wijacro. 36 As oya bar siati cudcayat, baat oya wijacro. As restat yéhnajar
rehcayat, as obir yajcdy béjecro. As carcel icar cudcayat, as quin pasear yajcay
béjecro. Eyta etar as Tet sasa chacay rowi.” Ajat eyta waquinro, eyin quino.

37’Eyta wacayat, ur ay éyinat wacdyqueyra: “Caru, ¢Bah yayat cuaquic isat
bitat ityi? ¢Bah quin ira bitat wicyi? ;Bah cucuat cuaquic isat bitat ityi? ;Bah
quin bact bitat wicyi? 38 ;Bah birari cAmajar cuécayat isat bitat ityi? ¢;Bah
istiti cuar ubach bitat wicyi? ¢Bah oya bar cuaquic isat bitat ityi? ;Ba oya bitat
wicyi? 39 ;Ba restat cuacayat, carcel icar cuacayat, isan bah quin bitat beyi?”
wacdyqueyra. 40Eyta wacayat, asa cara reyat wacayqueyra: “Ajat ba quin
wacaro. Baat as chiwa obir yajacan, as obir yajquir éytaan wanro. As chiwa
oya bér bin cuécayat baat eyin obir yajacan, as obir yajquir éytaan wanro.”

41’Eyta waquir ur ay bar eyin quinora waquinro: “Bara as owdr ititi
jaw'i. Sirat ba quehsuro. Etar cab oc icar béowi. Cab oca Sisrdm acu ey
cacmin acu bar drojocro. 42 Asa yayi cudcayat, baat ira witi rehjecro. As
cuc wini cuacayat, baat bact witi rehjecro. Asan ba istiti cuar ba quin
cucayat, as ubach witi rehjecro. 43 As oya bar siati cudcayat, baat oya witi
rehjecro. As restat cuacayat, as obir yajcdy beti rehjecro. As cércel icar
cudcayat, as quin beti rehjecro. Eyta etar cab oc icar béowi.”

44’Eyta wacayat, ur ay bar éyinat wacdyqueyra: “Caru, ¢Bah yayat cuaquic
isat bitat ityi? ¢Bitat ira witi ruhwuyi? ¢Bah cucuat cuaquic isat bitat ityi?
¢Bitat bact witi ruhwuyi? ¢Bah birari cAmajar isat bitat ityi? ¢Bah ubach witi

bitat ruhwuyi? ¢Bah oya bar siati cuaquic isat bitat ityi? ;Ba oya witi bitat
ruhwuyi? ¢Ba restat cudcayat, carcel icar cudcayat, isat bah quin beti bitat
rehyi?” wacdyqueyra. 45 Eyta wacayat, asa cara reyat waquinro: “Ajat ba quin
uni wacaro. Baat as chiwa obir yajti ruhwujacro. Eyin ruhw Gyatan, as ruhw tr
éytaan wanro. As chiwa oya bér bin ruhw tiyatan, as ruhw tr éytaan wanro,”
wagquinro. 46 Eyta waquir ur ay bar éyinra cab oc icar uwan cuanaan itin acu
ab cuidyqueyra. Cuatan ur ay éyinan Sir owar bur cut su cut ftayqueyra.
Jesusat chiwa quin eyta wajacro.

Planes para prender a Jests
(Mr. 14.1-2; Lc. 22.1-2; Jn. 11.45-53)

2 6 1-2Boni cuanyat bach ajc cheycar aracat bijaquey cuanata cuanjacro.
Uchicrias Siran cohtin ubach aracat uw yauti bijacro. Siran aracat uw

yauti bijac ey sihwan acu judioinat bach y3jcuano. Bach ey ajc istiy cut Pascua
fiesta awuro. Boni cuanyat bach ajc cheycar aracat bijaquey cuanata cuanjacro.
Eyta cuanyat, Jesusat uw quino wac tihrir, ima chiwa quino acsar wajacro:

—Pascua fiesta yajquic bar cab cucaro. Baatan eyta itro. Eyta cuanyat
asa Uw Siuquib caruc ojcor quejquin cahujin at icar wicayqueyra, wajacro.

3Eyta tewyat icar cajc istiy sacerdote carin cat, judio werjayin cat sacerdote
cara usi sécuajacro. Sera ajca Caifés usi sécuajacro. 4Esar secuar Jests yauwin acu
riojocro. Uwat istiti caquir yauwin acu riojocro. 5Eyta rio cuar éyinat wajacro:

—Yauwata cuar fiesta cuitatra yaiwajatro. Fiesta cuitar yatyeyra, uwat
istir car, tec yindyqueyra, wajacro.

Una mujer unge a Jests
(Mr. 14.3-9; Jn. 12.1-8)

6 Eyta rioyat icar Jests Betania cuitar Simén usi chéjacro. Simén ajc istiy cut ojc
ohnquey awujacro. 7FErar chicayat mesa acor chihrjacro. Mesa acor chihryat wiw
istiy Jests ocsor wijacro. Wiquir boteya rojocro. Alabastro ac boteya érojocro. Ey
sar perfume chiro. Inan ehchi bi chiro. Perfume eyan acén to binro. Eya wiquir,
Jests cuis otar uhcajacro. 8 Eyta uhcayat Jests chiwa ttirjacro. Turir car wajacro:

—¢Bitara reht eyta auqui? 9Eyta auti cuar perfume ey rata bin yajacro.
Ey acan to chiata bin yajacro. Eyta rar car raya oya bér bin quin, ray bar
bin quin wicata bin yajacro, wajacro.

10Eyinat rahra rahra tew'yat, Jesusat rahjacro. Eyta rahcuir wajacro:

—Uy wiw at eyta yajcayat, ¢bitara reht yajcajar bin yajc sthwaqui? Uy
wiw 4t as acu ay yajacro. 11Ba owdr cuayin uwra it bahné bareyra. Cuédcayat
asra ba owdr etach ita bareyra. Asra ba owér inic itro. 12Uwat ruhcuin acu
chein cuitar perfume chaquir eyta, uch wiw at as ruhcuin inar perfume
chécaro. 13 Ajat ba quin uni wacaro. Cajcan teyan birar birar as chihta
ehcwéyqueyra. Birar ehctictara, uch wiw at yajac ey cat ehcwayqueyra.
Uwat eyat as ac yajac tamo sthwayta acu ehcwayqueyra, wajacro.

Judas traiciona a Jests
(Mr. 14.11; Lc. 22.3-6)

14 Jesusat eyta waquir cuitar Judas sacerddtein quin bijacro. Judas
Iscariote sacerdote carin quin bir wajacro:

15—Ajat Jests ba at icar wicayat tehmar, ¢as quin bita tnataca? wajacro.

Eyta wacayat ray tdanjacro. Yera raya treinta tiinjacro. Sihyér bacéy
canar yajquir cuit cacata eyta tinjacro. 16 Eyta tuni yahnctt Jadasat
Jesus drojocro. Sacerdote carin at icar bitara wicatatara ey trojocro.

La cena del Senor
(Mr. 14.12-25; Lc. 22.7-23; Jn. 13.21-30; 1 Co. 11.23-26)

17Etar fiesta récaram yajquin riy cuanyat pan buc rehti cohquic riy
cuanyat Jesis chiwat Jestis quin tayojocro:

—¢Isat Pascua fiesta cut bahat cohn acu bisar wahnataqui? ¢Pan buc
rehti cat, obas cat bisar wahnataqui? wajacro.

18Eyta wacayat Jesusat wajacro:

—Pueblo icar béowi. Erar uw istiy ey quin waw'i: “Is siw'quibat uchta
wac ayro: ‘Ahra as acu bar cab cujacro. As bah usi ajmér chiwa owér pan
buc rehti bi yayinro.” wacaro,” waw'i.

19 Jesusat ima chiwa quin ictr yajquin wajéctara éyinat eyta yajacro.
Eyinat Pascua fiesta cut cohnin acu obas cat, pan cat wahnajacro.

20Bar tinyat mesa cuitar Jests ima chiwa owdr yéjacro. 21Eyta yaya
rabar eyin quin wajacro:

—Ajat ba quin wacaro. Ba as chiwa sicara bin tbisti bi ura
tehmoéyqueyra. Tehmor as quehsi waataro, wajacro.

22Eyta wacayat eyin cuecujacro. Cuectr istiyat istiyat tdyojocro:

—Unian ¢ajat eyta yajcataitara? wajacro.

23Eyta tayoyat Jesusat wajacro:

—As owdr soy sar yajc eyan urd tehmor, as quehsi wadtaro, -wajacro-. 24 Uwat
asa Uw Sfuquib yauwayqueyra. Sir carit cuitar ehcujac eyta yauwayqueyra. Eyta
cuar biyat as quehsuquin at icar chécayat, eyin cond cuac yardyqueyra. Ey uw
eyan récajian yéhntiir waquit ey dcuan ay chacata binro, wajacro.

25Eyta wacayat Judasat wajacro. Quehsi waata eyat wajacro:

—¢Ajat eyta yajcataitara? wajacro.

Eyta wacayat wajacro:

—Ee, bahan eyro, wajacro.

26 Eyin ira yaya rabar, Jesusat pan at cut yehw jacro. Yehw ir Sir ojcor
conjacro. Eyta conar cuitar istiy quin, istiy quin, ima chiwa quin cotir
wijacro. Eyta wiquir wajacro:

—Towi. Cohwi. Uchan as sibatré, wajacro.

27Eyta waquir toca cat yehw jacro. Toc icar chistar ub rihatro. Yehw ir Sir ojcor
conjacro. Condr ima chiwa istiy quin, istiy quin, tahwujacro. Tahw tr wajacro:

—Ba bahnaquin uch yahwi. 28 Uchan as abro. Sir imatan bitara yajquin
tew’ bahjacro. Sirat wajaquey caba rehquin acu as ab béyqueyra. As ab uw
to bin ac béyqueyra. Eyinat Sir tayar yajac tunin ac béyqueyra, -wajacro-.
29 Ajat ba quin wacaro. Chistar ub rihar uchta bi ajat bicoyra yéhtiro. As
ba owar as Teté cara rehquey cuitar itic ocso tas yahtiro, wajacro.

Jestis anuncia que Pedro lo negara
(Mr. 14.26-31; Lc. 22.31-34; Jn. 13.36-38)

30Eyta waquir, Sirat rahcuin acu tajacro. Tar car acsara béjecro. Cajc
Olivo tera cut cuwin béjecro. 31 Erar cur Jesusat eyin quin wajacro:

—Ah chéycaran baat as tamo sihw'ar cuechin chuchin chacayqueyra. Etar
as chihtd waca bdhayqueyra. Sir carit cuitar ey ojcor wacaro: “Obas cayib
ajat yatwinro. Etat 6basinra bar cui béyqueyra,” wacaro. 32Eyta cuar as
sicor estaji yehninro. Eyta yehnér ba cahmor Galilea cajc cut benro, wajacro.

33Eyta wacayat Pédroat wajacro:

—Eyin bahniquinat bah chihtd waca bahta éraro. Cuatén ajatréd waca
bareyra, wajacro.

34Eyta wacayat Jesusat ey quin wajacro:

—Pédrou, ajat bah quin wacaro. Ah chéycara bahat wacdyqueyra, “Asra
Jests chiwai batro,” wacdyqueyra. Cohcardm cohwin cahmor, icara bay
eyta wacdyqueyra, as ojcor, wajacro. Jesusat Pedro quin eyta wajacro.

35Eyta wacayat Pédroat wajacro:

—As bah jor yauwata tacat, ajat “As Jestis chiwai batro,” waca bareyra,
wajacro.

Etat cahujinat cat im eyta wajacro.

Jestis ora en Getsemani
(Mr. 14.32-42; Lc. 22.39-46)

36 Etat Jestis ima chiwa owdr cajc ajca Getsemani cut béjecro.
Getsemani cut cur, Jesusat ima chiwa quin wajacro:

—Usér as acor ituwi. As trior benro. Sir ojcor conay benro, wajacro.

37Eyta waquir car im ey owar Pedro cat, Zebedeo sasé cat acsara
béjecro. Beyar cuecway yehnjacro. 38 Etar eyin quin wajacro:

—~Cueat as yarata racaro. Ba usér quir ituwi. Camti ituwi, wajacro.

39Eyta waquir acsar birdy bar cuitar bijacro. Bir car ica icar cac batabo
bahujacro. Eyta bahr Sir ojcor uchta conjacro:

—Tet1, uwat as yauti ac conro. As yauti yarsa waatatara, as yau ayti sfuwi.
Ajat eyta conic cuar as chihtai yajti jaw'i. Behma chihta cutar yajw i, wajacro.

40Eyta condr ima chiwa cuisa bay eyin quin wijacro. Wiquir ititan, cam
sacajacro. Eyta istir Pedro quin wajacro:

—Bitara reht ba camqui? ;Camti iniqui itajarica? 4! Camti ftuwi. Camti ita
rabar Sir ojcor conwi. Sisramat ba quin ay bér yajc ayti acu conwi. Ajat wacaro.
Baat ur icar ur ay yajquin sihwa cuar, ba sibara chihchi batro, wajacro.

42Eyta waquir car bucoy Sir ojcor conay bijacro. Uchta conjacro:

—Tetd, as ruhw Gtian yarsa sera wadjartara behmaé chihté yajw i, wajacro.

43Eyta condr car bucoy wiquir ititan, chiwa cam bécaro. CAmyarat ub 4njacro.
44Eyta istir, icar bawoy conay bijacro. Chiwa imara cham bahr car, Sir ojcor conay
bijacro. Icara bawoy bicayat récaraman conjéc eyta bawoy cat eyta conjacro.
45Eyta condr car bawoy ima chiwa quin wijacro. Wiquir eyin quin wajacro:

—Camintara ahra camwi. Tan jawi. Asa Uw Siuquib acu bar cab
cujacro. As ur ay bér bin at icar wiquic cab cujacro, -wajacro-. 46 Cui
yinwi. Bar jaw'i. As quehsi waajaquey bar racaro, wajacro.

Llevan preso a Jests
(Mr. 14.43-50; Lc. 22.47-53; Jn. 18.2-11)

47 Jesusat echi tew'yat icar, Judas wijacro. Judas eya Jests ima chiwa doce
sicar binro. Judas owdr rican to béjecro. Espadan ator cadrucuan ator béjecro.
Sacerdote carin chiht4 cuitar, werjayin chihta cuitar béjecro. 48 Jidasat eyin
quin biyan Jeststara ehctin wajaquinro. Ey ehctin acu icir yajquintara récaji
wajaquinro: “Ajéat bi ac suhwictara, eyan eyro. Ey caquir row i,” wajaquinro.
49Eyta wajac etar behquir Jesis cac cahmar bijacro. Cur wajacro:

—Caru, as racaro, wajacro.

Eyta waquir Jesus ac suhwjacro. 50 Suhwyat Jesusat ey quin wajacro:

—Iwoquinu, ¢iclr racar racyi? wajacro.

Eyta wacayat, éyinat Jests ahar cajacro. 51 Eyta c4cayat icar Jests chiwa
Ubistiyat atcar cut espada Gjacro. Uquir ey cuitar sacerdote cactim tajacro.
Ey cucdj cuic téjecro. 52 Cucdj cuic técayat, Jesusat chiwa ey quin wajacro:

—Bah espada sicor yahnic chaw'i. Biyinan espada cuit técuactara,
éyinan espada cuit sacataro. 53 ;Bahatra ey istitica? ¢Ajat Tet quin conyat,
eyat as bar siwata ey istitica? ;As siwin ac ima cuacir cacmin cuisa
setenta mil bin dyata ey istitica? 54Eyta cuar eyat as sfuquir waquit, Sir
carit cuitar yajquin wajac ey uni caba y4jcajatro, wajacro.

55Etar Jesusat uw ricd ey quin wajacro:

—Baat besin caquir eyta, caruc jaw, espada jaw as cacay rojocro. ¢Bitara
reht eyta royi? Ajat riy istiy, riy istiy Sir usi ba ubot siw'in acu chihrjacro.
Eyta cuar, baat as cétiro. 56Eyta cuar Sir carit cuitar ehctiquinat cuihst
bahjac ey bahnac queni {uti acu eyta caba yajcéataro, wajacro.

Etar ima chiwa bahndquinan cui béjecro. Jests im istir bahjacro.

(San Mateo 26.55)

Jestis delante de la Junta Suprema
(Mr. 14.53-65; Lc. 22.54-55, 63-71; Jn. 18.12-14, 19-24)

57 Jestis chiwa bey yiror, cajaquinat Jesis ahar béjecro. Sacerdote cara
Caifas quin yehw béjecro. Caifas usar bachan chihtan siwquin cat, judio
werjayin cat bar sécuajacro. 58 Jestis bécayat Pedro quesciit inara bijacro.
Bir sacerdote cara usi ubach tan sar awat cuitar ratijacro. Esar rauwir
policia owar itchacro. Bitara yajcdtatara wahitin acu itchacro. 59Etar
sacerdote carinat, bahnac sécuajaquinat Jestis cahm icar sucuar tewata
bin uroy 4yjacro. Eyta tewquin chihté cuitar Jests yauwin sihwar uroy
dyjacro. 60 Eyta tiroyat, rica to binat sucuar tew jacro. Eyta tew it cat bi ques
icar yatiwajatro. Eyta tew bécajareht, uw cuisa bucay bin yinir wajacro:

61 —TJsat rahcuitan, ser uchat uchta wajacro: “Ajat Sir ubach bahnac bar
ruhw 4 tenro,” -wajacro-. “Quihwir bay cuanyat sicor bahnac 6ronro,”
wajacro. Isat eyta waquic rahjacro, wajacro, cuisa bucay binat Jests
ojcor.

62Fyta wacayat sacerdote cara yehndr car Jests quin wajacro:

El Nuevo Testamento en Tunebo de Colombia, 2a ed., © 2011, Wycliffe Inc.



77 San Mateo 26

—Eyinat eyta tewyat ¢bah ajc chinica? ;Bah cahm icar téw queyan
unica? ¢Eyinat bi ojcor tew qui? wajacro.

63Eyta tayojoc cuar, Jesusat icri wétiro. Ajc chin chéjacro. Eyta
cudcayat sacerdote carat ey quin wajacro:

Cristotara, bah Sir waquijtara ey bartara, is quin ey ehcuwi, wajacro.
64Etar Jesusat wajacro:

uran to bin ecor itic istdyqueyra. Asan cuactr aba cuitar bin bowaram
tan icar raquic istdyqueyra, wajacro.

65Etat wacayat sacerdote caran abdy tirjacro. “Jesusat téwajar bin
tew'ic,” séhwajacro. Eyta sehwar turir car sacerddteat ima ow'quey oya
rachacro. Turir wajacro:

—Uyat Sir ojcor téwajar bin tew jacro. Ahsin tew jacro. Is cucaja
4catan eyta tew jacro. Isat caba rahjacro. Ey cahm icar tewquin ahra istiy
tayotiro. 66 Baat ititan, ¢bitdraca? wajacro.

Eyta wacayat, éyinat wajacro:

—Sir tayar yajacro. Etarwan yauwétaro, wajacro.

67Etar éyinat Jesus buror sischacro. Ey ac cutar cana rihar tijcajacro.
Tijcar cat cahujinat ey ac cat tajacro. Oya cumar cut ac ey, ub ey cay
questar cat tajacro. 68 Tajca rabar wajacro:

—Bahat waquitan, bahan Cristoro. Baan Cristotara, bah biyat
tajquictara, is quin ehcuwi, wajacro.

Pedro niega conocer a Jests
(Mr. 14.66-72; Lc. 22.56-62; Jn. 18.15-18, 25-27)

69Eyinat Jests buror sisyat icar awat Pédroan ubach tan sar
awat cuit itchacro. Erar ityat cacim cahbara Pedro ocsor wiquir
wajacro:

—Bah Jests Galilea bin chiwaro, wajacro.

70FEtat Pédroat Jestis ima chiwa wati cuar wajacro:

—Asan ey chiwai batro. Bahat bi ojcor tew ictara, istitiro, wajacro,
Pédroat bahnaquin cucajé acat.

71Eyta waquir, awat querat cu tas bijacro. Erar cucayat, cacim wiw’
istiyat Pedro itchacro. Istir cahujin quin wajacro:

—Ser uya Jesusin Nazaret bin owér chéjacro, wajacro.

72 Eyta wacayat Pédroat bucoy wajacro:

—Ajét Sir ub cahmor wacaro. Asan ey chiwai batro, wajacro.

731t bica rehquit cahujin Pedro ojcsor behjecro. Bequir wajacro:

—Bér cat bahan ey chiwaro. Bah ajc tewquey rdhcuitan, eyin ajc tew ir
eyta bahat cat eyta tewro, wajacro.

74Eyta wacayat, Pédroat wajacro:

—Asan ey chiwai batro. Ajat uni wétitara, Sirat as bar cuécwayqueyra,
wajacro.

Eyta wacayat acat cohcardm cohwjacro. 75 Cohwyat, Pédroat Jesusat wajac
tamo séhwajacro. Récaji Jesusat wajacro: “Cohcaram cohwin cahm icar bahat
as ojcor ‘asra ey chiwai batro, wacdyqueyra. Icara bay eyta wacdyqueyra.”
Jesusat wajac tamo sehwar, watar waajacro. Watar waar abdy ojocro.

Jestis es entregado a Pilato
(Mr. 15.1; Lc. 23.1-2; Jn. 18.28-32)

27 1Etar bahnéc cuanyat sacerdote carin cat, werjayin cat bahnaquin
owdr binat Jesis yauwin wajacro. 2Eyta waquir, gobernador ajca
Pilato acor questar béjecro.

La muerte de Judas

3 Jesusan Pilato acor yauwin acu questar bécayat, Judas quehsi waajaqueyat
itchacro. Istir abay cuecujacro. Cuectir car yera raya acan to bi treinta
tinjaquey sacerddtein quin, werjayin quin sicor béjecro. 4Sicor beyar wajacro:

—Ajat Sir tayar yajacro. Ajat ba at icar uréd ay bin yauwin acu wicajar
bin wijacro, wajacro.

Eyta wacayat, éyinat wajacro:

—¢Is quin icur obir teway raca? Is acura bitarach batro. Eyra
behmatan it chacayqueyra, wajacro.

5Eyta wacayat yera raya eya Sir usi eyin cac cahmar téjecro. Ray ter car imara
acsara bijacro. Bir car, imét cucui icar chistar cut questér chinjacro. 6 Jadasat ray te
bahcayat, sacerdote cérinat raya ey sicor sécuajacro. Secuar rahra rahra wajacro:

—Ray ucha uw yauwin tehmdr ttnjaquinro. Eyta rehquit Sir ray
cahujéy owar chécajatro, wajacro.

7Eyta waquir imar owér tew jacro. Tew ir car ey ray cutara, cajc wahjacro.
Cajc eyan tabir ucar quemir bin wahjacro. Wahr car cajc ey cuitar judio bar
bin yaryat ruhcuin wajacro. 8 Eyta wahr cuitar cajc eyan ah acat tasan “Ab
cajc” awuro. Uw yauwin ray tunjac cuitar wahjac etar eyta awuro. 2Eyta
yajquic cuitar Jeremiasat tichicrias wac bahjacan queni futi caba yajacro.
Jeremiasat wajaquinro: “Eyinat yera raya acan to bi treinta bi sécuajacro.
Israélinat sera caquin tehmér acan eyta tunro. 10Ey ray cut tabir ucar
quemir bin cajc wahjacro. Sirat as quin eyta yajquin wajacro,” wajaquinro.

Jests ante Pilato
(Mr. 15.2-5; Lc. 23.3-5; Jn. 18.33-38)

11Etar gobernador Pilato cac cahm cujacro. Cucayat, Pilatoat Jests
quin tdyojocro:

—¢Bah judioin céaraica? ¢Judioin réyica? wajacro.

Etat Jesusat wajacro:

—Ee, bahat tdyocan cébaro. Asan eyro, wajacro.

12Pjlato quin eyta wajacro. Etat sacerdote carinatan, werjayinatan ey
cahm icar tew jacro. Eyinat tewyat acat, Jests ajc chin chajacro. 13 Ajc
chin cuacayat, Pilatoat ey quin wajacro:

—Eyinat bah cahm icar tew'yat acat ¢bahat ajc chinca? wajacro.

14Eyta wacayat cat ajc chin chéjacro. Ajc istiy watiro. Ajc istiy wati
cuécayat, Pilato ub yehw jacro.

Jests es sentenciado a muerte
(Mr. 15.6-20; Lc. 23.13-25; Jn. 18.38-19.16)

15Gobernadorat bar istiy bar istiy fiesta cuitar carcel icar tunjaquin sicar
Ubisti uc ayro. Uwat carcel sar bi uquin chictara, ey uc ayro. 16 Ey ricara
cércel sar ser tbisti ajc Barrabascuano. Ey ojcor tew ican uw bahnaquinat
réhcuitro. 17Etar uw bahnaquin sécuayat, Pilatoat eyin quin tayojocro:

—Baat sihwat ¢ajét bi ucétaica? ;Barrabdstara, Jests Cristo aw tic
éytara, ucataica? wajacro.

18 Pilatoat ititan, sacerdote carinatan, werjayinatan Jests quehsi rehquitra im
at icar wijacro. Pilatoat eyta itchac etar sacerdote carin quinora, werjayin quinora
tayotiro. Ric4 quinoa tayojocro. 19Etar cat Pilato wiyat cat ima quin wac ayjacro:

—Ey ser urd ay bi ques as ayar chin cuanjacro. Eyta chihtara ser ey
ruhwuti jaw'i, wac 4yjacro, Pilato wiyat.

Eyta cuacayat Pilatoat ricad quinora bi ucatatara tayojocro. 20Eyta tayoyat
sacerdote cérinat, werjayinat uw tan téjecro. Barrabés chiin acu uw tan téjecro.
Cuatan Jests yau ayin tan téjecro. 21 Etat gobernador Pilatoat bucoy tayojocro:

—Baat sthwatan, ¢ajat sera bi ucataica? wajacro.

Eyta wacayat, uwat wajacro:

—Barrabas uw'i, wajacro.

22 Etat Pilatoat wajacro:

—Barrabds tcayat, Jesusra? ¢Ajat ictr yajcataca, Cristo acua? ;Jests
Cristo aw Gc eyra bitara acuca? wajacro.

Eyta wacayat, bahndquinat wajacro:

—Eyra yauwin caruc ojcor quejcataro, wajacro.

23Etat Pilatoat wajacro:

—¢lcrat yauwataca? ¢Ictr yajac ques icar yauwataca? Eyat ay bar icri
yéjtiro, wajacro.

Eyta wacayat cat, éyinat acsar cuit cohwjacro:

—Yauwin caruc ojcor quejcataro, wajacro.

24Uwat seo cohw bécayatan, Pilatoat ititan, uwat ima chihté cacajatro.
Cati cuar intiney wan uw bahnaquin tecuay yinataro. Eyta istir Pil4toat rih
chiir car bahnaquin ub acat im atum sujacro. Atum sucua rabar wajacro:

—Ser uch Sir tayar yéjtiro. As chihté cut yauti jaw'i. Yaiwintara
behmar chihté cuitar yauwi, wajacro.

25Eyta wacayat, uwat wajacro:

—Ey yatyeyra tayar chi rehcdayatra, is cat, is bomcara cat, tayar chi
wadtaro, wajacro.

26 Eyta wacayat, Pilatoat Barrabds tunjaquey uc dyjacro. Cuatan Jests
chistar cuiir cuitar buc ayjacro. Buquir cuitar ima soldadoin at icar
wijacro. Caruc ojcor quejquin acu wijacro.

27Fyin at icar wicayat, éyinat Jestis gobernador ubach rauwin béjecro. Usi
beyar car soldado bahnaquin sécuajacro. 28 Secuar Jests oya sutchacro. Sutir,
ey ojcim oya buw bi chéjacro. 29Cuis icar cat cachi chistar cuiir chajacro.
Churotir chéjacro. Ey at icar teca cat wijacro. Eyta chaquir, eyta wiquir Jesis
cac cahm cuscar cut chéjacro. Eyta chaquir Jests buror sisin acu wajacro:

—ijJudioin caru! jJudioin caru! wajacro.

30Eyta waca rabar sischacro. Sisé rabar Jests cuit cana rihar tijcajacro.
Jests ohnor tec ey cuijacro. Cuiquir Jests cuisa bucoy cat bucoy cat bujacro.
31Eta jaw buror sischacro. Buror sisir oya chdjaquey sicor sutchacro. Etar
sicor imdy ey chéjacro. Chaquir caruc ojcor quejquin acu béjecro.

La crucifixiéon
(Mr. 15.21-32; Lc. 23.26-43; Jn. 19.17-27)

32 Soldadoinat caruc ojcor quejquin ac beya rabar, sera itchacro. Ser ajca
Simonro. Cajc ajc Cirene binro. Simén eya istir cjacro. Caquir ey quin caruc ahér

yehw dyjacro. Jestis quejquin ac bequey ahar yehw dyjacro. 33 Acsara beyar,
terd Golgota cuitar cujacro. Ajc Goélgota wacayat, cuisa cdrara cajc ojcor wacaro.
34Erar cur Jesus quin chistar ub rihar iwé cut rihnér wijacro. Wicayat Jesusat
cuw quin yajquir yahtiro. 35Etar Jests yauwin caruc ojcor quejecro. Quejquir ey
oya soldadoin imar owar tahw'ujacro. Tahwa rabar oya biyat bi cicatatara istin
acu at sinjacro. 36 Oya tawa rabar Jestis uron acu itchacro. 37Quejquir car chihta
caruc cuitar cuihsir Jests cuisa aracat quejecro. Bi chihta ques yauwictara uwat
ey istayta acu cuihstr chéjacro. “Uyan Jests judioin rey caracuano,” cuihsir
chéjacro. 38 Jests caruc ojcor quejquir cat cuic rahray wihar caruc istiy ojcor
besib istiy, cuic rahray wihar caruc istiy ojcor cat besib istiy quejecro, yauwin acu.
39Etat icar uwa Jests acor béjecro. Bequir Jests cuit ajc ahsin cohwjacro. Eyinat
Jesusat ay bér yajac sihwar imar ac wir wir rehca rabar, ajc ahsin cohwjacro:

40 —Bahat waquit, Sir usi bahnac quihwir, bay cuanyat sicor oron
wajacro. Bahat waquit éytaro. Bahat eyta yajcatair waquit, behm4 cat
erar bin bar sera waata éraro. Bahan unian Sir waquijtara, caruc ojcor
quejequin tijca raw i, wajacro.

Eyta waquir sischacro. 41 Etar sacerdote carinat cat, bachan chihtan
siwquinat cat, werjayinét cat owar binat cohwjacro:

42—Fyat cahujin yarata cahm sfujacro. Cahujin siujac cuar imara siwajatro.
Eya Israel rey cara wacuano. Eyir waquit bar tijca racataro. Bah tijca raw’i. Eyta
yajcayat isat cat bah chihté rahcuinro, -wajacro-. 43Eyatra Sirat im obir yajc
wécuano. Eytair waquit, Sirat ey siwataro. Eyat “Asa Sir waquijré,” wacuano.
Eytatara, Sirat ey sehnactara, bar siwayqueyra, wajacro, judio carinat.

44Etat besin ey owar quejéquinat cat Jests quin im eyta ajc ahsin tew jacro.

Muerte de Jests
(Mr. 15.33-41; Lc. 23.44-49; Jn. 19.28-30)

45 Jestis caruc ojcor quejquir, rahsa uréd cuaquir, chéycara eyta cay
tinjacro. Rahs buya tas eyta tinjacro. Cajc bahnéc cuitar eyta tinjacro.
46 Rahsa bui jat Jesusat ay bar cohwjacro:

—Eli, Eli, ;lama sabactani? wajacro.

Eyta cohwic eyan uchta wajaquinro: “Siru, Siru, ¢icrat asa ajca bar
cham bahyi?” ojcor wajaquinro.

47Ey cohwyat, ey acor itquinat rahcuir wajacro:

—Eyat Elias tichicrias bin chicaro, wajacro.

48 Eyta wacayat, istiyat chistar ub rihar bacua ihiran to bi ity quinjacro. Istir
caros ojcor siw jacro. Siw ir caruc ubar ojcor questdr, yehw' rojocro. Roquir
Jesusat suhw yayin acu yehw jacro. 49Eyta wiquin yajcayat, cahujinat wajacro:

—Witi jaw'i. Eliasatan siway wicétatara istin ac chaw’ jaw'i, wajacro.

50Etar Jesusat bucoy ay bar cohwjacro. Cohwir, chinjacro. 51 Chinyat acat,
Sir usi oya wiricés rtjaqueyan ima ubut oso rach bijacro. Cuacracat bi bahnac

ic icar tas rach bijacro. Thyar cat yiwojocro.
Siyo cat bihnjacro. 52Chein ruhjaquin ucar
cat sicor waajacro. Waar cat chein sicor estaji
yinjacro. Sir chihta caquir sacajaqueyin
cahujin sicor estaji yinjacro. 53 Yinir car
Jesusan sicor yehnic acor itchacro. Etar
Jests sicor yehnyat acat, yinjdqueyin pueblo
Jerusalén béhjecro. Ey pueblo béhcayat, quir
binat eyin itchacro. 54 Jests chinyat acat
soldado carat ihyar yiwéc itchacro. Siyoé
bihnic itchacro. Ey chiwat cat eyta itchacro.
Eyta istir ojc sijacro. Ojc siquir wajacro:

—~Uya uni Sir waquijré, wajacro.

55Ey tera cuitar cat wiw'inat cajc bira
cuit cuar wahitchacro. Wiw" eyin Jests
owdr cajc Galilea bin rojocro. Eyinat Jests
obir yajadquinro. 56 Wiw' istiy ajca Mariaro.
Eya Magdala pueblo binro. Istiy cat ajca
Mariaro. Eya Santiago Josein abro. Istiya
Zebedéoin sasa abro.

Jestis es sepultado
(Mr. 15.42-47;
Lc. 23.50-56; Jn. 19.38-42)

(San Mateo 27.50) 57 Jestis chinic cuitar rahs rau bicayat, ser
istiy Pilato quin wijacro. Sera eya ajca Josero.
Carin dyinro. Eya Arimatea pueblo binro. Eya Jestis chiwaro. 58 José eya Pilato
quin wiquir Jests chein ruhcuin acu chijacro. Chicayat Pilatoat ajc waajacro.
59Etar Joseat Jests chein lienzo wiricés timéa bar bi cut bacojocro. 60 Bacér
car ac ucar sar chdjacro. Ac ucar eya José ima ruhcuin acu récaji érojoquinro.
Ey sar chein anto ruhcti biro. Jests chein ey icar chaquir car ucar cané ac
ohnd cumac bin chéjacro. Ohna wihca beyar chéjacro. Chaquir bijacro. 6! Eyta
chacayat acor Maria Magdala bin cat, istiy Maria cat acatar itchacro.

La guardia delante del sepulcro de Jestis

62 Jests chein ruhcui cuanmi cuitara sacerdote carin cat, fariséoin cat
Pilato quin béhjecro. Tan jaquin ricara cuanyat béjecro. 63 Behquir wajacro:
—~Caru, Jestis uw cayar yajquibro. Eyat anto chinti cuicayat wajacro:

“As chinir bay cuanyat sicor yehninro,” wajacro. Isat eyta wajac tamo
sthwaro. Eyta wajac chihtara 64ey chein chiw'ti acu uro aywi. Riya bay
chein ruhjac ucar ey uro aywi. Eytair bareyra ey chiwat chein ey béyata
o6raro, chéycara cut. Ruhc beyar car uw quin ehcwata éraro. “Sicor estaji

(San Mateo 27.51)

yehnjacro,” tewata 6raro. Eyta téwyeyra ruw ar ojcor tew ir cuit uwan
cuit cayar yajcayqueyra, wajacro.

65Eyta wacayat Pilatoat wajacro:

—Thyt. As soldado eyin béowi. Chiw'ti acu eyin quin yaji Gro aywi,
wajacro.

66 Eyta wacayat éyinat chein ruhjac cuitar soldadoin béjecro. Cur
car ucar icar rauw ayti acu ohné ac awat arim chéjacro. Ariim uran
chéjacro. Eyta chaquir soldddoinat uron ac chac bahjacro.

La resurreccion de Jestis
(Mr. 16.1-8; Lc. 24.1-12; Jn. 20.1-10)

2 8 1Tan jaquin ricara wa bi cuitar bucoy riy cuan bicayat, Maria

Magdala bin, istiy Maria jor Jesis ruhjac cut wahitay béjecro. Seman
istiy rau cuan bicayat béjecro. 2Wiw in bécayat ihyara yiwojocro. Yiwoyat
acat Sir cactim cuacir bin wijacro. Wiquir ac ohné chein ruhjac ucar cutar
tunjaquey waar téjecro. Waar ter ohnd ey cutar chihrjacro. 3Sir cactim ey
ititan, cuir cuasor sir éytaro. Ey oya cat cuasayan ehchiro. Cuasayan abarit
éytaro. 4Sir cacim wicayat, ehurat soldadoin yiwojocro. Yiwér car sacar
eyta ajc tijcajacro. 5Etar Sir cacmat wiw in eyin quin wajacro:

—Rooti jaw i. Ajat ititan, baat Jestis uroy rojocro. Caruc ojcor quejequey
uroy rojocro. 6 Ey uroy rojéc cuar, usari batro. Eya sicor estaji yehnjacro. Imat
eyta yehnin wajacro. Ey chein chajac cutar uroy rowi. 7Istir, cab yajti béowi.
Jestis ima chiwa quin ehcwdy béowi. Uchta waw i: “Jests chinjaquin sicor
yehnjacro,” waw i. “Eyin cahmor Galilea ben wacaro,” waw'i. Erar éyinat
tihrata, waw'i. Ajat ba quin eyta wacaro. Sir cuacir cacmét eyta wajacro.

8Eyta wacayat wiw in eyin chein ruhjac cuitar bin inchésarac béjecro.
Ojc sijac cuaquir cat ahni rehjecro. Etar Jests chiwa quin ehcwday rojocro.
9Eyin sicor rocayat acat Jestis waajacro. Waar car eyin quin wajacro,

“:Ba cat ey cutqui?” wajacro. Jesusat wacayat, eyin Jestis ocsor behjecro.
Behquir ey quesa cuic cut questajacro. Questar wajacro:
—Bah ayro. Bahan Sir wacjird, wajacro.

N 7 }
# M AN ‘V’ikg\‘(\
‘“;‘3;?:5‘% ~ \; W

(San mateo 28.20)

10Etat eyat eyin quin wajacro:

—Rooti jaw'i. As rabin quin chihtd béowi. As eyin cahmor Galilea
ben, waw'i. Eyin cat erar beyata, waw'i. Erar cur as istayqueyra.
Ajat ba quin eyta wac ayro, wajacro. Jesusat wiw in quin eyta
wajacro.

Lo que contaron los soldados

11Wiw in eyin bey icar awat, soldddoin cahujin sacerdote carin quin
ehcway béjecro. Imarat itchaquey ehcwdy béjecro. Thyar yiwojoc cat,

Sir caciim wijac cat, ac ohné waar bo tejec cat ehcwday béjecro. 12Eyta
ehcwayat sacerdote carinat werjayinat owar secuar tew jacro. Soldadoinat
acsar uw quin ehcuti acu secuar tew jacro. Secuar tew ir soldddoin quin
raya to ttnjacro. 13 Tunir soldadoin quin wajacro:

—Uw quin uchta waw'i: “Is cAmjacro. Is cami yiror, Jesis chein ima
chiwat bes yajacro,” waw'i. 14Uch tew jac chiht4 gobernadorat rahcyat,
isat ba cuitar waquinro. Gobernadorat ba ruhw'uti acu waquinro, wajacro.

15Eyta wacayat soldddoinat ray ey cdjacro. Ray caquir sacerdote carinat
wajic eyta uw quin im eyta tew jacro. “Jestis chein ima chiwat bejecro,”
wajacro. Eyta tewyat ah tasan judioinat im eyta tewTo.

El encargo de Jests a los apéstoles
(Mr. 16.14-18; Lc. 24.36-49; Jn. 20.19-23)

16 Etar Jesusat wac ayjac eyta, Jestis ima chiwa once binan Galilea cun
béjecro. Jesusat bey dyjaquey ctibara cutar béjecro. 17Erar cur car, Jesis
itchacro. Istir wajacro: “Bah ayro. Bah Sir waquijrd,” wajacro. Cahujinat
eyta waquic cuar cahujinatra ey istic cuar, Jesistara, Jests bartara, ey
istiti rehjecro. 18 Etar Jesis eyin acor wiquir wajacro:

—Cuactr cuitar cat, cajcan teyan bitatara bahnac cuitar cat Sirat asan ayquib
yehn &yjacro. 19Eyta chihtara cajc bahnéc cuitar béowi. Uw quin as chiwa
yinayta ac siway béowi. Eyta siw ir uw eyin as chiwa yinjac ehctin acu rih cut
siwi. Tetd ajc cut, Sira wacja ajc cut, Sir Ajcan CAmuran Ey ajc cut uw eyin rih sar
siw'i. 20Eyin quin as chihta cut bitara yajcatatara, bitara ftatatara siw'i. Eyta siwa
rabar uch sthwawi. Bur cut suw cut asan ba owér rehquinro, wajacro, Jesusat.

